
ᑭᕙᓪᓕᕐᒥᑦ ᓇᖕᒥᓖᑦ ᑲᑐᔾᔨᖃᑎᒌᒃᑯᑦ 
ᑲᑎᒪᑎᑦᑎᓚᐅᖅᑐᑦ ᑭᕙᓪᓕᕐᒥᑦ 
ᐆᒻᒪᖅᑯᑎᓕᕆᓂᕐᒧᑦ - ᐋᒡᔪᓕᕐᕕᒃ 
2-ᒥᑦ 5-ᒧᑦ, 2019 ᓯᓂᒃᑕᕐᕕᖕᒥᑦ 
ᑲᖏᖅᖠᓂᖅ, ᓄᓇᕗᑦ. 

ᑲᑎᒪᓂᖅ ᐱᒋᐊᓚᐅᖅᑐᖅ 
ᓴᓇᑦᑕᐃᓕᐅᕌᓂᓵᖅᑎᓪᓗᒍ, 
ᐋᒡᔪᓕᕐᕕᒃ 2-ᒥᑦ ᑲᑎᒍᓐᓇᓚᐅᖅᑐᑦ 
ᓯᓂᒃᑕᕐᕕᖕᒥᑦ. 50 ᐅᖓᑎᐊᕐᔪᐊᓄᑦ 
ᑲᑎᒪᔪᓃᖃᑕᐅᓚᐅᖅᑐᑦ, 
ᐱᓇᓱᐊᕈᕐᒥᑦ ᑕᑯᕋᓐᓈᖅᑎᑦᑎᑉᓗᑎᒃ 
ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ ᐆᒻᒪᖁᑎᓄᑦ, 
ᑲᑎᒪᔩᑦ ᐅᖃᓪᓗᕆᒃᓴᐅᑎᑉᓗᑎᒃ, 
ᐱᐅᓛᒃᑯᑦ ᐊᑐᖅᑕᐅᖃᑦᑕᖅᑐᓂᒃ 
ᐊᒻᒪᓗ ᑮᓇᐅᔭᖃᖅᑎᑕᐅᓂᕐᒧᑦ 
ᐱᕕᖃᕐᓂᐅᔪᓂᑦ. ᓯᑕᒫᖓᓂᑦ 
ᐅᑉᓗᕈᒥᑖᓂᒃᐸᑕ ᓄᓇᓕᖕᒥᐅᓂᒃ 
ᐃᓚᐅᖃᑕᐅᑎᑦᑎᓂᐊᖅᑐᑦ 
ᑭᑐᓗᒃᑖᓄᑦ ᐅᒃᑯᐃᖓᑎᑦᑎᓗᑎᒃ 

ᐊᑐᖅᑕᐅᖔᕈᖕᓇᖅᑐᑦ ᒥᒃᓵᓄᑦ 
ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐆᒻᒪᖅᑯᑎᓄᑦ.

ᑭᕙᓪᓕᕐᒥᑦ ᐆᒻᒪᖅᑯᑎᓕᕆᓂᕐᒧᑦ 
ᑲᑎᒪᓂᖅ ᐱᐅᓂᖅᓴᒥᒃ 
ᑐᓴᐅᒪᖃᑦᑕᐅᑎᓂᖃᓕᖅᑎᑦᑎᔪᖅ 
ᐱᖃᖃᑕᐅᔪᓗᒃᑖᓄᑦ ᑐᓂᓯᑉᓗᓂᓗ 
ᖃᐅᔨᒪᓂᕆᔭᐅᔪᒥᒃ-ᑐᓂᓯᖃᑦᑕᐅᑎᕐᓂᒥᒃ 
ᐊᑐᖅᑕᐅᒃᑲᓐᓂᕈᖕᓇᖅᑐᑦ 
ᐆᒻᒪᖅᑯᑎᓄᑦ ᐊᑐᖅᑕᐅᔪᖕᓇᖅᑐᓂᒃ, 
ᐊᒻᒪᓗ ᐊᑐᖅᑕᐅᔪᓂᒃ 
ᖃᐅᔨᓴᐃᓃᑦ ᐃᑲᔪᕐᓂᐊᕐᓗᒋᑦ 
ᐃᓕᓐᓂᐊᖅᑎᑕᐅᓂᖏᑦ ᐃᓚᐅᖃᑕᐅᔪᑦ 
ᓱᓇᑦ ᐊᔪᕐᓇᙱᒻᒪᖔᑕ ᐊᔾᔨᒌᙱᑦᑐᑦ 
ᐆᒻᒪᖅᑯᑎᓄᑦ ᐊᑐᖅᑕᐅᔪᖕᓇᖅᑐᑦ, 
ᑮᓇᐅᔭᖃᖅᑎᑕᐅᓂᕐᒧᑦ ᑐᕌᖓᔪᑦ 
ᐊᑐᖅᑕᐅᒃᑲᓐᓂᕈᖕᓇᖅᑐᓕᕆᓂᕐᓄᑦ 
ᐊᒻᒪᓗ ᖃᓄᖅ ᐋᖅᑭᒃᓯᓂᐊᕐᓗᓂ 
ᐊᑐᖅᑕᐅᖔᕈᖕᓇᖅᑐᓂᒃ ᐆᒻᒪᖅᑯᑎᓄᑦ 
ᐋᖅᑭᐅᒪᔪᓂᒃ ᑭᕙᓪᓕᕐᒥᐅᑕᐃᑦ. 

ᑐᑭᓯᑎᑦᑎᓂᖅ

ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐆᒻᒪᖅᑯᑎ ᓴᖅᑭᑉᐸᓪᓕᐊᑐᐃᓐᓇᖅᑐᖅ 
ᓄᓇᕗᒻᒥᑦ ᒥᒃᖠᒋᐊᖅᓯᓂᖃᕈᖕᓇᖅᖢᓂ ᐱᕈᖅᐸᓪᓕᐊᓂᑦᒥᑦ 
ᐊᓂᕙᓪᓕᐊᓂᐅᔪᓂᒃ ᐊᑐᖅᑕᐅᓂᖏᓐᓄᑦ ᓄᓇᓕᖕᒥᑦ, 
ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐆᒻᒪᖅᑯᑎᓂᒃ ᐱᕝᕕᐅᖃᑦᑕᖅᑐᑦ. 
ᒥᒃᖠᒋᐊᖅᓯᓂᖅ ᐅᖅᓱᐊᓗᖕᒥᑦ ᐊᑐᖃᑦᑕᕐᓂᖅ 
ᐊᑦᑎᒃᓯᑎᑦᑎᔪᖕᓇᖅᑐᖅ ᐆᒻᒪᖅᑯᑎᒧᑦ ᐊᑭᐅᔪᓂᒃ, ᐊᖏᒡᓕᒋᐊᖅᓯᓗᓂ 
ᓄᓇᓕᖕᒥᑦ ᐱᓕᕆᔨᓂᒃ, ᐊᒻᒪᓗ ᐃᓄᖕᓂᒃ ᓇᖕᒥᓂᖃᖅᑎᑦᑎᓗᓂ 
ᐊᒻᒪᓗ ᐅᑎᕐᕕᐅᖃᑦᑕᕐᓗᑎᒃ ᐱᓕᕆᐊᕐᓂᑦ. ᐅᑭᐅᖅᑕᖅᑐᖅ ᓲᕐᓗ 
ᓯᕗᓪᓕᐅᑎᓯᒪᔪᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐊᒻᒪᓗ 
ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐆᒻᒪᖅᑯᑎᓄᑦ ᐱᒻᒪᕆᐅᔪᑦ ᐊᑐᕐᓗᒋᑦ 
ᓄᓇᓕᒃᐳᑦ ᐊᔪᙱᑎᒃᑲᓐᓂᕐᓂᐊᕐᓗᒋᑦ, ᐊᕙᑎᒧᑦ-ᖃᓄᐃᖏᑦᑐᓂᒃ, 
ᐊᒻᒪᓗ ᐃᖕᒥᖕᓂᒃ-ᐊᔪᙱᑦᑐᓄᑦ. ᐊᒥᓱᑦ ᓄᓇᓖᑦ, ᓇᖕᒥᓂᓖᑦ, 
ᐊᒻᒪᓗ ᐃᓄᐃᑦ ᐃᓕᑦᑎᒃᑲᓐᓂᕈᒪᔪᑦ ᐊᑐᖅᑕᐅᒃᑲᓐᓂᕈᖕᓇᖅᑐᑦ 
ᐆᒻᒪᖅᑯᑎᓄᑦ ᐱᕕᖃᕐᓂᐅᔪᓂᒃ, ᐊᒃᓱᕈᕐᓇᖅᑐᓂᒃ, ᑐᕌᖓᔪᓂᒃ, 
ᐊᒻᒪᓗ ᐊᑐᐊᒐᓂᒃ ᓄᓇᕗᒻᒥᑦ. ᑲᑎᒪᓂᖅ ᑲᑎᑎᑦᑎᓚᐅᖅᑐᖅ 
ᖃᐅᔨᒪᓂᖃᖅᑐᓂᒃ ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐆᒻᒪᖅᑯᑎᓄᑦ 
ᑕᑯᑎᑦᑎᓂᐊᕐᓗᑎᒃ ᐃᓚᐅᖃᑕᐅᓗᑎᒡᓗ ᐅᖃᓪᓗᕆᒃᓴᐅᑎᓂᕐᓂᑦ 
ᑭᒡᒐᖅᑐᐃᔪᓂᑦ ᑭᕙᓪᓕᕐᒥᑦ ᕼᐋᒻᓚᒃᑯᓐᓂᑦ ᐊᒻᒪᓗ 
ᐆᒪᔪᓕᕆᔨᐊᓛᓂᑦ ᐃᑲᔪᕐᓂᐊᕐᓗᒋᑦ ᓯᕗᒻᒧᒋᐊᕐᓂᕐᒧᑦ 
ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐆᒻᒪᖅᑯᑎᓄᑦ ᐱᓕᕆᐊᕐᒧᑦ ᑭᕙᓪᓕᕐᒥᑦ.

ᐅᑭᐅᖑᓚᐅᖅᑐᒥᑦ, ᖃᑉᓯᑲᓪᓚᐃᑦ ᐊᑐᖅᑕᐅᒃᑲᓐᓂᕈᖕᓇᖅᑐᑦ 
ᐆᒻᒪᖅᑯᑎᓄᑦ ᐱᕙᓪᓕᐊᓂᖃᖅᑐᑦ ᑲᒻᐸᓃᑦ ᖃᐅᔨᒋᐊᖅᓯᒪᔪᑦ 
ᑭᕙᓪᓕᕐᒥᑦ ᑲᒻᐸᓂᐅᔪᓂᒃ ᐊᒻᒪᓗ ᕼᐋᒻᓚᖏᓐᓂᑦ 
ᐃᓚᐅᖃᑕᐅᖁᑉᓗᒋᑦ ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓂᑦ. 

ᐊᓯᐊᙳᕐᓂᐅᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒪᓕᒐᖓᓐᓄᑦ, 
ᑕᒪᕐᒥᒃ ᐲᖅᓯᕝᕕᐅᖅᑳᖅᑎᓪᓗᒍ ᑲᑎᖅᓱᐃᔾᔪᑎᒧᑦ ᐊᒻᒪᓗ 
ᐊᑐᓕᖅᑕᐅᓂᐊᖅᑐᖅ ᓇᖕᒥᓂᖅ ᐆᒻᒪᖅᑯᑎᓕᐅᕈᑎ-ᒧᑦ (IPP) 
ᐊᑐᖅᑕᐅᔪᖕᓇᖅᑐᑦ, ᑐᑭᓯᐅᔭᐅᑦᑎᐊᒃᑲᓐᓂᕆᐊᖃᕐᒥᔪᑦ ᓄᓇᓕᖕᒥᐅᓄᑦ 
ᐊᒻᒪᓗ ᓇᖕᒥᓂᖃᖅᑐᓄᑦ ᖃᐅᔨᓂᐊᕐᓗᑎᒃ ᐊᑐᖅᑕᐅᖃᑦᑕᕐᓂᖏᑦ 
ᐊᔪᙱᑦᑎᐊᕐᓂᒃᑯᑦ ᓄᓇᓕᖕᓄᑦ. ᑲᑎᒪᓂᖅ ᑕᐃᒪᓐᓇᐃᓚᐅᖅᑐᖅ, 
ᐊᒻᒪᓗ ᑕᑯᕋᓐᓈᒐᖃᖅᖢᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐱᔾᔪᑎᖃᖅᑐᓂᒃ ᐲᖅᓯᕝᕕᐅᖅᑳᖅᑎᓪᓗᒋᑦ ᑲᑎᖅᓱᐃᔾᔪᑎᖓᓐᓂᒃ 
ᐊᒻᒪᓗ IPP-ᒧᑦ ᐊᑐᖅᑕᐅᔪᖕᓇᖅᑐᓂᒃ ᑕᐃᒪᐅᓕᕐᓂᐊᖅᑐᒥᒃ 2020-ᒥᑦ. 

ᑭᕙᓪᓕᕐᒥᑦ ᓇᖕᒥᓂᓖᑦ ᑲᑐᔾᔨᖃᑎᒌᒃᑯᑦ, ᐱᓕᕆᖃᑎᖃᖅᖢᑎᒃ 
ᓄᓇᕗᒻᒥ ᒐᕙᒪᒃᑯᓐᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓂᑦ, 
WWW-Canada-ᑯᓐᓂᑦ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ 
ᐱᕙᓪᓕᐊᔪᓕᕆᔨᒃᑯᖏᓐᓂ ᐃᓚᐅᖃᑕᐅᓗᒃᑖᓚᐅᖅᑐᑦ 
ᑲᑎᒪᔨᐊᓛᓄᑦ ᐃᓚᒋᔭᐅᑉᓗᑎᒃ ᖃᐅᔨᓂᐊᕐᓗᒋᑦ 
ᐅᖃᓪᓚᒃᑎᐅᓂᐊᖅᑐᑦ, ᐊᒻᒪᓗ ᐋᖅᑭᒃᓯᒪᓂᖓ ᖃᖓᒃᑰᖓᔪᖅ 
ᓯᕗᓪᓕᖅᐹᒥᑦ ᑭᕙᓪᓕᕐᒥᑦ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᓂᕐᒧᑦ. 

ᐋᖅᑭᒃᓱᐃᓂᕐᒥᑦ ᑲᑎᒪᔨᐊᓛᓂᑦ ᐃᓚᒋᔭᐅᔪᓂᑦ ᐃᓚᐅᔪᑦ, ᐹᑐᕆᒃ 
ᑕᒍᕐᓈᖅ, ᐊᖓᔪᖅᑳᖅ ᑭᕙᓪᓕᕐᒥᑦ ᓇᖕᒥᓂᓖᑦ ᑲᑐᔾᔨᖃᑎᒌᒃᑯᓐᓄᑦ, 
ᒫᑕ ᓕᓐᓂᐅ, WWW-Canada-ᑯᓐᓂᑦ, ᐋᓐᑐᕆᔮᓐ ᓚᓯᐅ ᐊᒻᒪᓗ ᑑᒪ 
ᓇᑦᓯᖅ ᓄᓇᕗᒻᒥ ᒐᕙᒪᒃᑯᓐᓂᑦ - ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ, 
ᕌᐳᑦ ᑳᓂᓕ ᐊᒻᒪᓗ ᑕᐃᕕᑎ ᕗᕋᑦᓕᓐ ᓄᓇᕗᒻᒥ ᒐᕙᒪᒃᑯᑦ-
ᐱᕙᓪᓕᐊᔪᓕᕆᔨᒃᑯᓐᓂᑦ. ᒪᕐᕉᒃ ᑐᑭᒧᐊᒃᑎᑦᑎᔩᑦ, ᐳᕋᓐᑕ ᒨᓱ (ᒨᓱᒃᑯᑦ 
ᓇᖕᒥᓂᓕᖕᓄᑦ ᐃᑲᔪᐃᓂᕐᒧᑦ ᐱᔨᑦᑎᕋᐃᔨᒃᑯᑦ) ᐊᒻᒪᓗ ᑮᑦ ᑳᓕᔪ 
ᑐᓂᓯᓚᐅᖅᑐᑦ ᑲᑎᒪᓂᐅᑉ ᓯᕗᓂᐊᒍᑦ ᑐᑭᒧᐊᒃᑎᑦᑎᓂᕐᒥᒃ ᐊᒻᒪᓗ 
ᐃᓂᓕᐅᕆᓂᕐᓂᒃ, ᐃᓂᐅᔪᒥᑦ ᐊᒻᒪᓗ ᑎᑎᕋᐃᓂᕐᒧᑦ ᐱᔨᑦᑎᕋᐅᑎᓂᒃ.

ᑲᑎᒪᓂᕐᒥᒃ ᐱᔾᔪᑎᓕᒃ

ᑲᑎᒪᓂᖅ ᐱᒋᐊᓚᐅᖅᑐᖅ ᐃᓕᓐᓂᐊᖅᑎᑦᑎᑉᓗᑎᒃ ᐃᓚᐅᖃᑕᐅᔪᓂᒃ 
ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐆᒻᒪᖅᑯᑎᓄᑦ ᐅᑭᐅᖅᑕᖅᑐᒥᑦ 
ᐊᑐᖅᑕᐅᔪᖕᓇᖅᑐᓂᒃ, ᐊᒻᒪᓗ ᑐᓴᕐᕕᒋᑉᓗᒋᑦ ᐊᔪᙱᓐᓂᖃᖅᑐᑦ 
ᑐᓂᓯᔪᑦ ᐊᑐᕐᓂᑯᒋᔭᕐᒥᖕᓂᒃ ᐊᒻᒪᓗ ᖃᐅᔨᒪᓂᖏᓐᓂᒃ ᐱᓕᕆᐊᑦ 
ᐅᑭᐅᖅᑕᖅᑐᒥᑦ ᐊᑐᖅᑕᐅᒃᑲᓐᓂᕈᖕᓇᖅᑐᑦ ᒥᒃᓵᓄᑦ ᐊᒻᒪᓗ 
ᐱᓗᐊᖅᑐᒥᑦ ᑭᕙᓪᓕᕐᒥᑦ. ᐃᓚᐅᖃᑕᐅᔪᑦ ᑐᓴᖅᑎᑕᐅᓚᐅᖅᑐᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ, ᓄᓇᕗᒻᒥᑦ, ᐊᒻᒪᓗ ᕼᐋᒻᓚᒃᑯᓐᓄᑦ 
ᐱᔾᔪᔾᔨᔨᓂᒃ ᐱᔾᔪᑎᖃᖅᑐᓂᒃ ᑮᓇᐅᔭᖃᖅᑎᑦᑎᓂᕐᒧᑦ ᑐᕌᖓᔪᓂᒃ 
ᐃᑲᔪᕐᓂᐊᕐᓗᑎᒃ ᐱᐅᔪᓂᒃ ᐊᓂᐊᑎᑦᑎᔪᓂᒃ ᐆᒻᒪᖅᑯᑎᓂᒃ.

ᐊᑐᓂ ᑲᑎᒪᓂᕐᒥᑦ ᑭᖑᓂᐊᒍᑦ ᐱᔾᔪᑕᐅᔪᒥᒃ ᑲᑎᒪᔨᖃᖅᖢᑎᒃ 
ᐃᓚᐅᑉᓗᑎᒃ ᑲᑎᒪᓂᕐᒧᑦ ᐅᖃᓪᓚᒃᑎᓂᒃ. 

ᖃᑯᑎᒃᑯᑦ ᓄᖅᑲᖓᓚᐅᐱᓪᓚᖕᓂᖃᖃᑦᑕᖅᖢᑎᒃ ᐊᒻᒪᓗ 
ᐃᓄᖕᓂᒃ ᑲᑎᒪᖃᑎᖃᖅᖢᑎᒃ ᑲᑎᒪᔭᖅᑐᖅᓯᒪᔪᑦ 
ᐱᓕᕆᖃᑎᒌᖕᓂᐊᕐᓗᑎᒃ ᐊᒻᒪᓗ ᓴᓂᕌᓂᑦ ᐅᖃᓪᓗᕆᒃᓴᐅᑎᑉᓗᑎᒃ 
ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐆᒻᒪᖅᑯᑎᓄᑦ ᐊᑐᖅᑕᐅᔪᖕᓇᖅᑐᐃᑦ 
ᒥᒃᓵᓄᑦ ᐊᕕᒃᑐᖅᓯᒪᔪᖓᓐᓄᑦ ᐊᒻᒪᓗ ᓄᓇᓕᖕᓄᑦ. 

ᐅᑯᐊ ᓇᓗᓇᐃᔭᖅᓯᒪᔪᑦ ᐊᐱᖅᑯᑎᓄᑦ ᐊᒻᒪᓗ ᑭᐅᔾᔪᑕᐅᔪᓄᑦ 
ᑭᖑᓂᐊᒍᑦ ᑕᑯᕋᓐᓈᖅᑏᑦᑎᓃᑦ ᐊᒻᒪᓗ ᐅᖃᓪᓗᕆᒃᓴᐅᑎᓃᑦ.

ᕿᒥᕐᕈᓂᖅ ᓯᕗᓪᓕᖅ 
ᐅᑉᓗᕐᒥᑦ

ᑐᒡᓕᐊ, ᐋᒡᔪᓕᕐᕕᒃ 3

ᑲᑎᒪᓂᖅ ᐅᒃᑯᐃᓚᐅᖅᑐᖅ ᖁᓪᓕᕐᒥᒃ ᐃᑭᑦᑎᓂᒃᑯᑦ 
ᐃᒃᐱᒋᓂᖃᕐᕕᐅᑦᑎᐊᖅᑐᖅ ᐃᓐᓇᕆᔭᐅᔪᒧᑦ ᑕᑦᑐᐃᓐᓂᐅᑉ 
ᓄᓕᐊᖓᓄᑦ ᐃᓄᐊᕋᖅ. ᑕᑦᑐᐃᓐᓂᐅᑉ ᓄᓕᐊᖓ ᐅᖃᐅᓯᖃᓚᐅᖅᑐᖅ 
ᖁᓪᓕᕐᒥᑦ ᐊᒻᒪᓗ ᐱᒻᒪᕆᐅᓂᖓᓂᑦ ᐃᓄᐃᑦ ᐱᖅᑯᓯᖓᓐᓄᑦ; 
ᖁᓪᓕᖅ ᖃᐅᒪᓂᕐᒥᒃ ᑐᓂᓯᑐᐃᓐᓇᓚᐅᖏᑦᑐᖅ, ᑭᓯᐊᓂ 
ᐆᓇᕐᓂᕐᒥᒃᑕᐅᖅ ᑐᓂᓯᓚᐅᖅᑐᖅ ᐃᒡᓗᒦᑦᑐᓄᑦ ᐅᕝᕙᓘᓐᓃᑦ 
ᖃᖕᒪᕐᒦᑦᑐᓄᑦ ᐊᒻᒪᓗ ᐸᓂᖅᓰᔾᔪᑕᐅᑉᓗᓂ ᖃᐅᓯᖅᑐᓂᒃ 
ᐊᓐᓄᕌᕐᓂᑦ. ᐃᓐᓇᕆᔭᐅᔪᖅ ᑕᑦᑐᐃᓐᓂᖅ ᐃᓕᑦᑎᖁᔨᓚᐅᖅᑐᖅ 
ᐃᓚᐅᖃᑕᐅᔪᓂᒃ ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐆᒻᒪᖅᑯᑏᑦ 
ᒥᒃᓵᓄᑦ ᐱᕙᓪᓕᐊᓂᖃᑦᑎᐊᖁᑉᓗᓂᐅᒡᓗ ᑲᑎᒪᓂᖅ. 

ᐹᑐᕆᒃ ᑕᒍᕐᓈᖅ, ᐊᖓᔪᖅᑳᖅ ᑭᕙᓪᓕᕐᒥᑦ ᓇᖕᒥᓂᓖᑦ 
ᑲᑐᔾᔨᖃᑎᒌᒃᑯᓐᓄᑦ ᐊᒻᒪᓗ ᑲᑎᒪᑎᑦᑎᔪᑦ ᑭᕙᓪᓕᕐᒥᑦ 
ᐆᒻᒪᖅᑯᑎᓕᕆᓂᕐᒧᑦ ᑲᑎᒪᓂᖅ ᑐᙵᓱᒃᑎᑦᑎᓚᐅᖅᑐᑦ ᐊᒻᒪᓗ 
ᓇᓗᓇᐃᖅᖢᒋᑦ ᐃᓚᐅᖃᑕᐅᓚᐅᖅᑐᑦ ᑲᑎᒪᓂᕐᒥᑦ. 

ᓯᕗᓪᓕᖅᐹᖅ ᑕᑯᕋᓐᓈᖅᑕᐅᔪᖅ, ᐱᓕᕆᖃᑎᒌᖕᓂᖅ 
ᓯᕗᓪᓕᖅᐸᐅᔪᖅ: ᐅᖓᓯᒃᑐᒥᑦ ᓴᓗᒪᔪᒥᒃ ᐆᒻᒪᖅᑯᑎᒧᑦ ᒥᑭᔪᑦ 
ᑭᑉᐹᕆᒃᑐᑦ, ᑕᑯᑎᑦᑎᓚᐅᑐᖅ ᓯᕚᓂ ᑦᓱᑖᓕᐊ, ᐊᐅᓚᑦᑎᔨ 
ᓱᓇᑐᐃᓐᓇᓕᐅᕆᓂᕐᒧᑦ ᐊᒻᒪᓗ ᓄᓇᓕᖕᒥᑦ ᐱᓕᕆᖃᑎᒌᒃᑐᓄᑦ, 
NRStor & ᓯᑳᑦ ᒫᑎᐅᔅ, ᐊᖓᔪᖅᑳᑉ ᑐᒡᓕᖓ - ᐱᓕᕆᐊᕐᓄᑦ, 
NRStor-ᑯᓐᓄᑦ. (ᖃᐅᔨᒪᔭᐅᓕ: ᑕᐃᑯᙵᕈᑏᑦ ᑕᑯᕋᓐᓈᒐᒃᓴᓗᒃᑖᓄᑦ 
ᑕᐃᒪᐅᔪᑦ ᐅᕙᓂ www.kivalliqenergyforum.ca)

ᑕᑯᕋᓐᓈᖅᑎᑦᑎᓂᐊᓵᖅᑎᓪᓗᒋᑦ 
ᐊᐱᖅᑯᑏᑦ ᐊᒻᒪᓗ ᑭᐅᔾᔪᑏᑦ:

1. ᐱᓕᕆᐊᖅ ᕿᒥᕐᕈᔭᐅᔭᕆᐊᖃᖅᐸ ᐊᕙᑎᓕᕆᔨᒃᑯᓐᓄᑦ?

a. ᐊᓄᕆᒥᑦ ᐆᒻᒪᖅᑯᑎᓕᐅᕆᓂᕐᒨᖓᔪᑦ ᐱᓕᕆᐊᖅ 
ᐊᕙᑎᓕᕆᔨᒃᑯᓐᓄᑦ ᕿᒥᕐᕈᔭᐅᔭᕆᐊᖃᕐᓂᐊᖅᑐᖅ.

2. ᓱᓇᐅᕙᑦ ᐱᓕᕆᐊᒃᓴᐃᑦ ᐊᒻᒪᓗ 
ᐊᔪᕈᖕᓃᖅᓴᕈᑎᒋᔭᐅᔭᕆᐊᖃᖅᑐᑦ 
ᐱᓕᕆᐊᕆᓂᐊᕐᓗᒍ ᐱᓕᕆᐊᖅ?

a. NRStor-ᑯᑦ ᐱᓕᕆᔨᑖᕐᓂᐊᖅᑐᑦ ᐊᒻᒪᓗ 
ᐊᔪᕈᖕᓃᖅᓴᐃᓗᑎᒃ ᓄᓇᓕᖕᒥᐅᓂᒃ; 
ᓴᓇᔭᐅᓂᖏᓐᓄᑦ, ᐊᑐᕐᓂᐊᖅᑐᑦ ᓄᓇᓕᖕᒥᐅᓂᒃ 
ᐊᔪᕐᓇᙱᑉᐸᑦ. ᐊᐅᓛᖅᑎᑦᑎᓂᕐᓄᑦ ᐊᒻᒪᓗ 
ᐱᓕᕆᐊᖑᖃᑦᑕᕐᓂᐊᕐᓂᖏᓐᓄᑦ ᓄᓇᓕᖕᒥᐅᓂᒃ 
ᐊᔪᕈᖕᓃᖅᓴᐃᓂᐊᖅᑐᑦ. ᐃᓚᐅᓇᔭᖅᑐᑦ ᒪᕐᕉᖕᓂᑦ 
ᐱᖓᓱᓄᑦ ᐃᓄᖕᓂᒃ ᐱᓕᕆᐊᕆᖃᑦᑕᕐᓂᐊᕐᓗᒋᑦ 
ᑕᒪᕐᒥᓗᒃᑖᖅ ᐊᑐᓕᖅᐸᑕ ᐊᐅᓛᓕᕐᓗᑎᒡᓗ.

3. ᖃᓄᖅ ᐱᓕᕆᐊᖅ ᐹᑐᓖᓂᒃ ᐆᓇᖅᑎᑦᑎᓂᐊᖅᐸ?

a. NRStor-ᑯᑦ ᐱᑖᕐᕕᐅᖃᑦᑕᖅᑐᓂᒃ ᐱᓕᕆᖃᑎᖃᖅᑐᑦ 
ᐹᑐᓖᓄᑦ ᐴᕆᔭᐅᔪᑦ ᐋᖅᑭᒃᑕᐅᑦᑎᐊᖅᓯᒪᓂᐊᕐᓗᑎᒃ 
ᓂᒡᓚᓱᖕᓇᓗᐊᖃᑦᑕᖅᑎᓪᓗᒍ.

4. ᖃᓄᖅ ᐊᖏᑎᒋᕙᑦ ᐹᑐᓖᑦ? 

a. ᐊᕐᕕᐊᓂᑦ ᐱᓕᕆᐊᕐᒧᑦ, 2 MW / 2 MHh-ᖑᔪᑦ 
(ᐆᒻᒪᖅᑯᑎ ᐊᒻᒪᓗ ᐆᒻᒪᖅᑯᑏᑦ ᓇᓃᓐᓂᖏᑦ) - 
ᐊᖏᑎᒋᔪᑦ ᒪᕐᕉᒃ ᐊᖏᔫᑦ ᓰᑳᓐ ᐅᒥᐊᕐᔪᐊᕐᒥᑦ ᐅᓯᔭᐅᓲᑦ.

5. ᖃᓄᐃᓕᐅᕆᐊᖃᓚᐅᖅᐸᑦ ᓂᕈᐊᕐᓂᐊᕐᓗᒍ 
ᐃᓂᒋᔭᐅᓂᐊᖅᑐᖅ ᐊᒻᒪᓗ ᑲᑎᖅᓱᐃᓂᖅ 
ᓈᓴᐅᑎᓂᒃ/ᑎᑎᖅᑲᓂᒃ?

a. ᑖᒻᓇ ᐱᒻᒪᕆᐅᔪᖅ ᐃᓚᒋᔭᐅᔪᖅ ᐱᓕᕆᐊᕐᒧᑦ. 
ᑖᒻᓇ ᐱᓕᕆᖃᑎᒌᖕᓂᒃᑰᓚᐅᖅᑐᖅ, 
NRStor-ᑯᑦ ᐱᓕᕆᖃᑎᖃᓚᐅᖅᑐᑦ 
ᕼᐋᒻᓚᒃᑯᓐᓂᑦ ᐊᒻᒪᓗ ᐅᒪᔪᓕᕆᔨᐊᓛᒃᑯᓐᓂᑦ 
ᐃᓂᒋᔭᐅᓂᐊᖅᑐᒥᒃ ᖃᐅᔨᓂᐊᕐᓗᑎᒃ.

6. ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑏᑦ ᐊᔪᙱᑉᐸᑦ 
ᓂᒡᓕᓇᖅᑐᐅᓘᑎᓪᓗᒍ ᓄᖅᑲᖃᑦᑕᖅᐸᓪᓘᕝᕙ?

a. ᐊᑐᖅᖢᑎᒃ ᑕᐃᔭᐅᔪᒥᒃ “bifacial”-ᒥᒃ ᓯᕿᓂᕐᒧᑦ 
ᐆᒻᒪᖅᑯᑎᓕᐅᕈᑏᑦ ᖃᐅᒪᓂᕐᒥᒃ ᐱᖃᑦᑕᖅᑐᑦ 
ᐆᒻᒪᖅᑯᑎᓕᐅᕐᓂᐊᖅᖢᑎᒃ ᓵᖓᓂᑦ ᐊᒻᒪᓗ ᑐᓄᐊᓂᑦ. 
ᑐᑭᖃᖅᑐᖅ ᖃᐅᔨᒪᔪᒥᑦ ᐱᔪᖕᓇᖅᑐᑦ ᐊᐳᑎᒥᑦ ᐱᔪᓂᒃ, 
ᐊᒻᒪᓗ ᓵᖓ ᐊᐅᒃᑎᑦᑎᑉᓗᓂ ᖃᓄᐃᑦᑐᑐᐃᓐᓇᕐᒥᒃ 
ᐊᐳᑎᒥᑦ. ᓯᕿᓂᕐᒥᙶᖅᑐᖅ ᐅᑭᐅᒃᑯᑦ ᓴᙱᔫᙱᑦᑐᖅ 
ᑭᓯᐊᓂ ᓴᙱᔪᒻᒪᕆᐊᓗᒃ ᐊᐅᔭᒃᑯᑦ. ᓂᒡᓕᓇᖅᑎᓪᓗᒍ 
ᓄᖅᑲᔾᔮᙱᑦᑐᖅ ᓯᕿᓂᕐᒥᑦ ᐱᔪᖅ.

b. ᐊᓄᕆᒧᑦ ᐆᒻᒪᖅᑯᑎᓕᐅᕈᑎᓄᑦ, 
ᐆᓇᖅᓯᑦᑏᔾᔪᑎᖃᖅᑐᑦ ᓯᑯᑦᑕᐃᓕᑎᑦᑎᓂᕐᒧᑦ.

7. ᑭᓇᒧᑦ ᓇᖕᒥᓂᕆᔭᐅᕙ ᐱᓕᕆᐊᖅ?

a. ᐱᓕᕆᐊᕐᒥᒃ ᓇᖕᒥᓂᖃᖅᑐᑦ ᖃᓂᑖᓃᓐᓂᐊᖅᑐᑦ 
50%-50% ᐊᕕᒃᓯᒪᓗᒋᑦ - ᐊᕐᕕᐊᓂᑦ 
ᕼᐋᒻᓚᒃᑯᑦ / NRStor-ᑯᑦ. 

8. ᐊᕙᑎᓕᕆᔨᒃᑯᑦ ᐱᓕᕆᖃᑎᖃᖅᑐᑦ 
ᓄᓇᕗᒻᒥ ᐸᕐᓇᐃᔨᒃᑯᓐᓂᑦ, ᐅᖃᐅᔾᔨᔭᐅᑉᓗᑎᒃ 
ᐊᕙᑎᓕᕆᔨᒃᑯᓐᓄᑦ ᐱᕙᓪᓕᐊᓵᓕᓗᑎᒃ 
ᖃᐅᔨᓗᑎᒡᓗ ᓱᓇᓂᒃ ᐱᔭᕆᐊᖃᕐᒪᖔᑕ.

9. ᐃᓕᖅᑳᖅᑎᓐᓇᒍ MET ᓇᐸᔪᖅ ᓄᓇᓕᖕᒥᐅᑦ 
ᐃᓱᒪᒋᔭᕐᒥᖕᓂᒃ ᓂᑉᓕᐅᑎᖃᓚᐅᖅᐸᑦ?

a. ᐄ, ᐊᑕᐅᓰᙱᖦᖢᑎᒃ ᑲᑎᒪᖃᑎᒋᔭᐅᓚᐅᖅᑐᑦ ᐊᕐᕕᐊᓂᑦ 
ᕼᐋᒻᓚᒃᑯᑦ, ᐊᒻᒪᓗ ᐊᕐᕕᐊᑦ ᐆᒪᔪᓕᕆᔨᐊᓛᒃᑯᑦ.

ᑐᒡᓕᐊ ᑕᑯᕋᓐᓈᖅᑎᑦᑎᓂᖅ, Solar Energy 101 
Technology & Old Crow Solar Project-ᑯᑦ, 
ᐱᐊᓐ ᐸᐅᕗ-ᒧᑦ, ᐊᖓᔪᖅᑳᑉ ᑐᒡᓕᖓ, Solvest.

ᑭᖑᓂᐊᒍᑦ ᑕᑯᕋᓐᓈᖅᑏᑦᑎᓂᐅᑉ 
ᐊᐱᖅᑯᑏᑦ ᐊᒻᒪᓗ ᑭᐅᔾᔪᑕᐅᔪᑦ:

1. ᓇᓃᓐᓂᖃᓚᐅᖅᐸᑦ ᐹᑐᓖᖅ 
ᑐᖅᑯᖅᓯᒪᔪᖅ Old Crow-ᒥᑦ?

a. 500 kW ᓴᙱᓂᕐᒧᑦ, 500 kW ᐆᒻᒪᖅᑯᑎᒧᑦ.

2. ᖃᑉᓯᓂᒃ ᐃᓄᖃᖅᐸᑦ Old Crow?

a. 380 ᖃᓂᑕᖓᓂᑦ, ᒥᑭᓂᖅᓴᑲᓪᓚᒃ ᑲᖏᖅᖠᓂᕐᒥᐅᖓᓂᑦ.

3. ᐊᔪᓕᖃᑦᑕᖅᐸ ᓂᒡᓕᓇᕐᓂᕐᒥᑦ -30C?

a. Bi-facial ᐋᑐᖅᑕᐅᔪᑦ ᓈᒻᒪᒃᑐᒥᒃ ᓴᙱᓂᓕᐅᓕᖃᑦᑕᖅᑐᑦ 
ᐊᐅᒃᑎᑦᑎᓂᐊᖅᖢᑎᒃ ᐊᐳᑎᒥᑦ ᓵᖓᓃᑦᑐᒥᑦ; 
ᐊᓄᕆ ᐊᒃᑐᖅᓯᓂᖃᖃᑦᑕᙱᑦᑐᖅ ᓯᕿᓂᕐᒥᑦ 
ᐱᔪᒥᑦ (ᐆᓇᕐᓂᖅ ᑕᒫᓂᖅᖠᖅᑐᖅ, ᐊᓄᕆᒥᑦ 
ᓂᒡᓕᓇᕐᓂᖅ ᐊᒃᑐᖅᓯᓂᖃᖃᑦᑕᙱᑦᑐᖅ)

4. ᓯᕿᓂᕐᒧᑦ ᐆᒻᒪᖅᑯᑎᑖᕐᕕᒃ ᐊᕕᒃᑐᖅᓯᒪᑉᓗᓂ 
ᑎᑭᖃᑦᑕᖅᑐᖅ - ᖃᓄᖅ ᓴᙱᔪᒥᒃ 
ᐱᕝᕕᐅᖃᑦᑕᖅᐸᑦ ᐊᑐᓂ ᐊᕕᒃᓯᒪᔪᑦ?

a. ᐊᑕᐅᓯᖅ 12x10 ᐃᒡᓗᕐᔪᐊᕋᓛᕐᒧᑦ; ᐃᓚᒋᔭᐅᔪᖅ 
ᐊᑐᓂ 350-450-ᓂᒃ ᓴᙱᓂᖃᖅᑐᑦ - ᐊᑐᖅᑐᖅ 
ᖃᓄᐃᓕᐅᕈᑎᒋᔭᕐᓄᑦ ᓴᙱᓂᖅ ᓈᒻᒪᒃᐸᑦ.

5. NRStor-ᑯᑦ ᑐᓂᓯᔪᖕᓇᖅᐸᑦ ᓇᓕᐊᖕᓂᖔᖅ 
ᐱᔪᒪᓇᔭᖅᑕᖏᓐᓂᑦ ᓄᓇᒦᖓᔪᖅ ᐅᕝᕙᓘᕝᕙ 
ᐃᒡᓗᕐᔪᐊᑉ ᖄᖓᓃᖓᔪᒥᑦ?

a. ᑕᒪᓐᓇ ᖃᐅᔨᓴᖅᑕᐅᓚᐅᖅᑐᖅ ᐊᔪᙱᓐᓂᐊᕐᒪᖔᑦ 
ᖃᐅᔨᓴᐃᓂᖃᖅᑎᓪᓗᒋᑦ, ᑭᓯᐊᓂ ᐃᓱᐊᓂᑦ NRStor-
ᑯᑦ ᐊᒻᒪᓗ ᕼᐋᒻᓚᒃᑯᑦ ᐃᓱᒪᓕᐅᓕᓚᐅᖅᑐᑦ 
ᓄᓇᒦᖓᔪᖅ ᐱᔭᐅᔪᒪᓂᖅᓴᐅᑉᓗᓂ ᖃᑉᓯᐊᕐᔪᕐᓂᑦ 
ᐱᔾᔪᑎᖃᖅᖢᑎᒃ. ᐊᑕᐅᓯᖅ ᐱᔾᔪᑕᐅᔪᖅ ᓇᓂᓯᓂᖅ 
ᐊᔪᕐᓇᕋᔭᕐᒪᑦ ᓇᓚᐅᑦᑎᔪᒥᒃ ᓈᓴᐅᑎᓂᒃ/ᑎᑎᖅᑲᓂᒃ 
ᐊᒻᒪᓗ ᓂᕈᐊᖅᑕᐅᔪᑦ ᐃᒡᓗᕐᔪᐊᑉ ᖄᖓᓄᐊᕐᓂᐊᖅᑐᑦ 
ᐋᖅᑭᐅᒪᓂᕐᒧᑦ ᐊᔪᙱᓐᓂᐊᕋᓗᐊᕐᒪᖔᑕ ᐊᒻᒪᓗ 
ᓯᕿᓂᕐᒧᑦ ᐆᒻᒪᖅᑯᑎᑖᕈᑎᓂᒃ ᐅᖁᒪᐃᒃᓴᙱᓪᓗᑎᒃ.

6. ᐊᕐᕕᐊᓂᑦ, ᐱᓕᕆᐊᖅ ᖃᓂᑕᖓᓃᖦᖢᓂ 
ᖁᕐᕕᖕᒥᙶᖅᑐᓂᒃ ᑯᕕᖅᑕᐃᕝᕕᐅᑉ, 
ᐃᖢᐃᓵᖅᑕᐅᓂᖏᓪᓗ ᓂᕐᔪᑎᓄᑦ 
- ᐱᓗᐊᖅᑐᒥᑦ ᓇᓄᕐᓄᑦ?

a. ᐃᓱᒪᒋᑉᓗᒍ ᑕᒪᓐᓇ ᐊᒻᒪᓗ ᐱᓕᕆᖃᑎᒋᑉᓗᒋᑦ 
ᕼᐋᒻᓚᒃᑯᑦ ᒥᐊᓂᕆᓂᐊᕐᓗᒍ ᐃᖢᐃᓵᖅᑕᐅᓂᕐᒧᑦ.

7. ᐊᐱᖅᑯᑎ ᐃᒡᓗᕐᔪᐊᑉ ᖄᖓᓃᖃᑦᑕᖅᑐᓄᑦ, 
ᑐᓗᒐᐃᑦ ᐊᒻᒪᓗ ᐊᒃᖤᐃᑦ ᐱᔾᔪᑕᐅᕙᑦ?

a. Old Crow-ᒧᑦ, ᐃᓕᓯᓚᐅᖅᑐᑦ ᑎᖕᒥᐊᓄᑦ ᑲᐱᑦᑕᕈᑎᓂᒃ 
(2 ᐃᓐᓰᑦ) ᐃᒡᓗᕐᔪᐊᑦ ᖄᖓᓄᐊᖃᑦᑕᖅᑐᓄᑦ, 
ᑎᖕᒥᐊᑦ ᑕᐃᑲᓃᔾᔮᙱᑦᑐᑦ ᑖᑉᑯᐊ ᑕᐃᑲᓃᑎᓪᓗᒋᑦ. 
ᓴᕕᒐᐅᔭᖅᑕᖃᕐᒥᖕᒪᑦ ᐃᒡᓗᕐᔪᐊᑦ ᖄᖓᓄᐊᖃᑦᑕᖅᑐᓄᑦ 
ᓂᕐᔪᑎᓄᓪᓗ ᐃᖢᐃᓵᖅᑕᐅᓂᐊᖏᓪᓗᓂ 
ᐊᕙᓗᖃᕆᐊᖃᖅᑐᖅ ᓂᕐᔪᑏᑦ ᑕᐃᑯᙵᖅᑎᑦᑕᐃᓕᓗᒋᑦ.

8. ᖃᓄᐃᑉᐸᓪᓕ ᓯᕿᓂᕐᒥᑦ ᐆᓇᖅᑎᑦᑎᔾᔪᑏᑦ?

a. ᓯᕿᓂᕐᒥᑦ ᐆᓇᖅᑎᑦᑎᔾᔪᑏᑦ ᐱᐅᒋᔭᐅᓗᐊᖏᑦᑐᑦ, 
ᓯᕿᓂᕐᒥᑦ ᐆᓇᖅᑎᑦᑎᔾᔪᑏᑦ 80%-ᖑᔪᒥᒃ ᑎᑭᐅᑎᓂᕐᒧᑦ 
ᐊᔪᙱᓐᓂᖃᕋᔭᖅᑐᑦ; ᒪᕐᕉᖕᓂᒃ ᑕᐃᒪᓐᓇᐃᑦᑐᖅᑕᖃᖅᑐᖅ 
ᐅᐊᖕᓇᖓᓂᑦ, ᓂᒋᖅᐸᓯᐊᓂᑦ ᓄᓇᑦᑎᐊᑉ, 50%-
ᒥᑦ ᐃᒪᕐᒧᑦ ᐆᓇᖅᑐᓕᐅᕈᑕᐅᑉᓗᓂ; ᑭᓯᐊᓂ 
ᐱᐅᖏᑦᑐᖅ ᐅᑭᐅᒃᑯᑦ ᓯᕿᓂᖄᓂᖃᑦᑕᙱᓐᓂᕐᒧᑦ.

3. ᐊᑐᕈᖕᓃᕐᓂᐊᕐᓂᖓᓄᑦ ᑐᒃᓯᕋᐅᓯᐅᕐᓗᓂ 
ᐆᒃᑐᕈᒪᔪᓄᑦ. ᑕᑯᒋᐊᕈᖕᓇᕐᒥᔪᑦ ᐅᒥᐊᕐᔪᐊᓂᒃ, 
ᓯᑎᔪᓂᒃ ᐊᒃᑕᑰᖅᑕᐅᔪᓂᒃ ᓄᓇᓕᖕᒥᑦ 
ᐊᐅᓚᖅᑎᑦᑎᓂᐊᕐᓗᓂ ᐱᔾᔪᑕᐅᖕᒥᔪᖅ.

4. ᐊᑐᕈᖕᓃᖅᑎᑦᑎᓂᖅ ᐃᓚᒋᔭᐅᓯᒪᓕᖅᑐᖅ 
ᐱᕙᓪᓕᐊᓂᕐᒧᑦ ᐱᓕᕆᐊᕐᓄᑦ ᐊᒥᐊᓕᑲᓂᑦ. 
ᑲᒻᐸᓃᑦ ᑎᑎᖅᑲᒥᒃ ᑮᓇᐅᔭᖃᕐᓂᕐᒧᑦ 
ᐱᔭᕆᐊᖃᖅᑐᑦ ᐊᑐᕐᓂᐊᖅᑐᒥᒃ 20 ᐅᑭᐅᓄᑦ.

5. ᖃᓄᖅ ᐊᑯᓂᐅᑎᒋᔪᒥᒃ ᐊᓄᕆᒧᑦ 
ᐆᒻᒪᖅᑯᑎᓕᐅᕈᑎ ᐊᑐᖃᑦᑕᖅᐸ?

a. ᐊᑐᕈᖕᓃᖅᑎᓪᓗᒍ ᐃᓱᐊᓂᑦ; ᑭᐳᒃᓯᔾᔪᑏᑦ 
ᓄᖅᑲᖅᑎᑕᐅᔪᖕᓇᖅᑐᑦ - ᑭᓯᐊᓂ ᐊᖏᔪᖅ ᑕᒡᕙᙵᑦ 
ᐊᑐᖅᑕᐅᒃᑲᓐᓂᕐᓂᐊᖅᑐᓕᐊᖑᔪᖕᓇᖅᑐᖅ.

6. ᖃᓄᖅ ᓄᓇᓖᑦ ᓇᖕᒥᓂᖃᕈᖕᓇᖅᐸᑦ? 

a. ᕼᐋᒻᓚᒃᑯᑦ ᐱᓕᕆᐊᖃᖅᑑᒃᐸᑦ ᕼᐋᒻᓚᒃᑯᓐᓄᑦ 
ᐱᖁᑎᒋᔭᐅᔪᖅ. ᐊᖏᓂᖅᓴᓄᑦ ᐱᓕᕆᐊᕐᓄᑦ 
ᑮᓇᐅᔭᖃᕐᓗᓂ ᐱᐅᔫᔪᖅ ᐊᒻᒪᓗ/ᐅᕝᕙᓘᓐᓃᑦ 
ᓄᓇᖅᑲᖅᑖᖅᑐᓂᒃ ᐱᓕᕆᖃᑎᖃᕐᓗᓂ.

b. Old Crow-ᒥᐅᑦ ᐃᓱᒪᓕᐅᓚᐅᖅᑐᑦ ᐱᓕᕆᐊᖅ 100%-ᒥᒃ 
ᓄᓇᓕᖕᒧᑦ ᓇᖕᒥᓂᕆᔭᐅᓂᐊᕐᓗᓂ. ᖃᐅᔨᒋᐊᓚᐅᖅᑐᑦ 
ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᒋᔭᐅᓂᐊᖅᑐᓂᒃ.

c. NRStor-ᑯᑦ ᐊᒻᒪᓗ ᐊᕐᕕᐊᑦ ᐱᔾᔪᑎᒋᑉᓗᒍ, ᓄᓇᓕᖕᒥᐅᑦ 
ᐊᖏᓂᖅᓴᐅᔪᒥᒃ ᓇᖕᒥᓂᖃᖅᑎᓪᓗᒋᑦ ᐱᒻᒪᕆᐅᔪᖅ 
ᐱᐊᓂᑦᑎᐊᕈᖕᓇᕐᓂᐊᕐᓗᓂ. ᐋᖅᑭᒃᓯᔪᖕᓇᓚᐅᖅᑐᒍᑦ 
ᐃᑲᔫᑎᓂᒃ ᑮᓇᐅᔭᖃᖅᑎᑦᑎᓂᕐᒧᑦ ᓄᓇᓕᖕᒥᐅᑕᐃᑦ 
ᓇᖕᒥᓂᖃᕈᖕᓇᕐᓂᐊᕐᒪᑕ ᐊᑭᓕᖅᑐᐃᖏᓪᓗᑎᒃ 
ᓇᖕᒥᓂᕐᒥᖕᓂᑦ. ᐱᓕᕆᖃᑎᒋᔭᐅᑉᓗᓂ NRStor-ᑯᑦ 
ᐊᑭᓕᖅᑐᐃᖕᒥᔪᑦ ᐱᓕᕆᐊᕐᒧᑦ ᐊᑭᐅᔪᓂᒃ ᐊᒻᒪᓗ 
ᐅᑎᕐᕕᐅᔪᖕᓇᕐᓂᐊᕐᓗᑎᒃ ᐱᓕᕆᐊᖅ ᐊᐅᓛᓕᖅᐸᑦ. 

ᑲᑎᒪᔪᑦ ᐅᖃᓪᓗᕆᒃᓴᐅᑎᓂᖓᑦ: 
ᐆᒻᒪᖅᑯᑎ 101 ᐊᒻᒪᓗ ᐃᓕᑕᐅᔪᑦ

ᑲᒪᔨ: ᒫᑕ ᓕᓂᐅ (WWF-ᑲᓇᑕ) 

1. ᓱᓇᐅᕙᑦ ᐃᓚᖏᑦ ᐊᕙᑎᒧᑦ ᐊᒃᑐᖅᓯᓂᐅᔪᑦ - ᓱᓇᐅᕙᑦ 
ᐊᑐᕈᖕᓃᖅᑎᓪᓗᒍ ᐱᔾᔪᑕᐅᔪᑦ ᓯᕿᓂᕐᒥᒃ ᐊᑐᖃᑦᑕᖅᑐᑦ?

a. ᐊᑐᕈᖕᓃᕐᓂᐊᕐᓂᖏᓐᓄᑦ ᐃᓚᐅᖃᑕᐅᔭᕆᐊᖃᖅᑐᖅ 
ᑮᓇᐅᔭᓕᕆᓂᕐᒧᑦ ᐋᖅᑭᐅᒪᔪᓂᒃ; ᐋᖅᑭᒃᓯᓗᓂ 
ᐊᑐᕈᖕᓃᕐᓂᕐᒧᑦ ᐸᕐᓇᐅᑎᒥᑦ. ᐹᑐᓖᓄᑦ, 
ᐹᑐᓖᖅᑖᖅᑎᑦᑎᔩᑦ ᐅᑎᖅᑎᓐᓂᐊᖅᑕᖏᑦ lithium 
ᐹᑐᓖᑦ, ᒪᕐᕈᐃᖓᔪᓄᐊᖅᑐᑦ: ᐊᑐᒃᑲᓐᓂᕐᓂᐊᕐᓗᓂ ᐹᑐᓖᑦ, 
ᐅᕝᕙᓘᓐᓃᑦ ᐊᑐᖅᑕᐅᒃᑲᓐᓂᖅᑐᓕᐊᖑᓗᑎᒃ ᐊᓯᖏᓐᓄᑦ 
ᐊᑐᖅᑕᐅᔪᓄᑦ. ᒥᑭᓂᖅᓴᐅᓕᕐᓗᒋᑦ, ᓲᕐᓗ: ᖃᐅᔨᓴᐅᑎᓄᑦ.

2. ᖃᓄᖅ ᐊᑯᓂᐅᑎᒋᔪᖅ ᓯᕿᓂᕐᒧᑦ 
ᐆᒻᒪᖅᑯᑎᓕᐅᕈᑏᑦ ᐊᑐᕈᖕᓇᖅᐸᑦ?

a. ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑏᑦ 25-ᓂᑦ 30 ᐅᑭᐅᓄᑦ 
ᐊᑐᕈᖕᓇᖅᑐᑦ. 30 ᐅᑭᐅᑦ ᑭᖑᓂᐊᒍᓪᓗ ᐊᔪᙱᖃᑦᑕᖅᑐᑦ 
ᓱᓕ ᑭᓯᐊᓂ ᒥᒃᖠᕚᓪᓕᕐᓂᖃᖢᓂ ᐆᒪᖅᑯᑎᓕᐅᕆᓂᖅ. 
ᑕᒪᓗᒃᑖᖅᑲᔭᖅ ᐊᑐᖅᑕᐅᒃᑲᓐᓂᖅᑐᓕᐊᖑᔪᖕᓇᖅᑐᑦ - 
Old Crow-ᒥᑦ ᑮᓇᐅᔭᖅᑑᑎᒧᑦ ᐃᓱᓕᓐᓂᖃᓚᐅᖅᑐᖅ 
ᐋᖅᑭᒃᓱᖅᑕᐅᒃᑲᓐᓂᕐᓂᐊᕐᓗᓂᓘᓐᓃᑦ.

ᐱᐅᓪ ᐅᐃᓕᐊᒻᔅ, ᐱᕙᓪᓕᐊᔪᓕᕆᔨᐅᓚᐅᖅᑐᖅ, ᖁᕐᓗᖅᑐᖅ, 
ᐊᒻᒪᓗ ᐊᖓᔪᖅᑳᖑᓕᖅᑐᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 
ᑲᑐᔾᔨᖃᑎᒌᓄᑦ ᐱᖓᓱᒋᔭᐅᔪᒥᒃ ᑕᑯᕋᓐᓈᖅᑎᑦᑎᓚᐅᖅᑐᖅ 
ᐅᑉᓛᒃᑯᑦ: “ᐆᒻᒪᖅᑯᑎ ᐋᖅᑭᒃᓯᔾᔪᑕᐅᕙ?” 
ᖁᕐᓗᖅᑐᕐᒥᑦ ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᑦ.

ᑭᖑᓂᐊᒍᑦ ᑕᑯᕋᓐᓈᖅᑏᑦᑎᓂᐅᑉ 
ᐊᐱᖅᑯᑏᑦ ᐊᒻᒪᓗ ᑭᐅᔾᔪᑕᐅᔪᑦ:

1. ᖃᐅᔨᓚᐅᖅᐱᑦ ᖃᑉᓯᓂᒃ ᑮᓇᐅᔭᓂᒃ 
ᐊᑐᙱᓐᓂᖃᓚᐅᕐᒪᖔᑦ ᕿᑎᒡᕕᒃ 
ᐃᓕᔭᐅᖅᑳᖅᑎᓪᓗᒋ ᓯᕿᓂᕐᒧᑦ ᐆᒻᒪᖅᑯᑎᑖᕈᑏᑦ?

a. ᐊᑐᙱᓐᓂᖅ ᓇᓚᐅᑦᑖᖅᑕᐅᔪᖅ $50,000 
ᐅᑭᐅᑕᒫᖅ. ᓄᓇᓕᐅᑉ ᕿᑎᒡᕕᖓ ᐃᓚᒋᔭᐅᔪᖅ 
ᐊᖏᓛᒥᒃ ᐆᒻᒪᖅᑯᑎᒥᒃ ᐊᑐᖃᑦᑕᖅᑐᓂᑦ.

7. ᖃᓄᐃᓕᐅᖃᑦᑕᖅᐱᓯ ᓄᓇᓕᖕᒥᐅᓄᑦ 
ᑕᑎᒋᔭᐅᓂᐊᕐᓗᑎᑦ? 

a. ᐱᔾᔪᑎᒋᑉᓗᒍ NRStor-ᑯᑦ, ᐋᖅᑭᒃᓯᔪᖕᓇᓚᐅᖅᑐᒍᑦ 
ᐱᓕᕆᖃᑎᒌᑦᑎᐊᕐᓂᕐᒥᒃ ᑐᓴᐅᒪᖃᑦᑕᐅᑎᓂᒃᑯᑦ 
ᐊᒻᒪᓗ ᐱᓕᕆᖃᑎᒌᓐᓇᖅᖢᒋᑦ ᕼᐋᒻᓚᒃᑯᑦ. 
ᐊᔪᙱᓐᓂᖓ ᐱᓕᕆᖃᑎᒌᖕᓂᐅᑉ ᖃᐅᔨᑎᑦᑎᔪᖅ 
ᕼᐋᒻᓚᒃᑯᑦ ᓯᕗᓕᐅᖅᑎᖏᓐᓂᒃ ᑎᑭᑎᑦᑎᓂᐊᕐᓗᑎᒃ 
ᓴᓗᒪᔪᒥᒃ ᐆᒻᒪᖅᑯᑎᖃᖅᑐᒥᒃ ᓄᓇᓕᖓᓐᓄᑦ.

8. NRStor-ᑯᑦ ᐊᓯᖏᓐᓂᒃ ᐊᕐᕕᐊᑦ ᓯᓚᑖᓂᑦ 
ᐱᓕᕆᔪᒪᒋᕙᑦ? ᑭᑐᑐᐃᓐᓇᐃᑦ ᑰᖕᓂᒃ 
ᐊᑐᕐᓗᑎᒃ ᐃᓱᒪᒋᔭᖃᖅᐸᑦ ᐆᒻᒪᖅᑯᑎᒧᑦ?

a. ᐄ, NRStor-ᑯᑦ ᑕᐃᒪᓐᓇᐃᑦᑐᒥᑦ ᐊᓯᖏᓐᓄᑦ 
ᓄᓇᓕᖕᓄᐊᖅᓯᔪᒪᔪᑦ ᐊᒻᒪᓗ ᐊᑕᐅᓯᐅᖏᑦᑐᒥᒃ 
ᐱᓕᕆᐊᕐᓂᒃ ᐊᑐᕐᓗᑎᒃ. ᐊᑉᖁᑎᖃᓕᕐᓂᐊᖅᑐᖅ 
ᓯᕗᒻᒧᖕᓂᐊᕐᓗᓂ ᑕᐃᒪᓐᓇᐃᑦᑐᓂᒃ ᐱᓕᕆᐊᕐᓄᑦ 
ᓄᓇᕗᒻᒥᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ IPP-
ᖓᓐᓄᑦ ᑐᕌᖓᔪᖅ ᐊᑐᓕᖅᑎᑕᐅᒃᐸᑦ. ᐱᔾᔪᑎᒋᑉᓗᒍ 
ᐃᒪᕐᒥᒃ ᐊᑐᕐᓗᓂ ᐆᒻᒪᖅᑯᑎᖃᕐᓂᕐᒧᑦ, ᐊᑐᑦᑎᐊᖅᑐᖅ 
ᓄᓇᓕᖕᒥᑦ ᐊᒻᒪᓗ ᓱᓇᑦ ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ 
ᒪᓂᒪᔪᖅᑕᖃᕐᒪᖔᑦ ᖃᓂᑕᖓᓂᑦ. ᐱᔾᔪᑎᖃᖅᑐᖅ 
ᐊᑐᖅᑕᐅᓗᓂ ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ 
ᐆᒻᒪᖁᑎ ᒪᓂᒪᔪᖅ ᐊᑐᓂ ᓄᓇᓕᖕᓂᑦ, 
ᐊᒻᒪᓗ ᓱᓇᓂᒃ ᓄᓇᓕᒃ ᑕᑯᔪᒪᖕᒪᖔᑦ.

9. ᕿᒥᕐᕈᓂᐊᓵᖅᑎᓪᓗᒋᑦ ᓴᓕᑐᐃᓐᓇᖏᓐᓂᒃ ᐱᓕᕆᐊᕐᓂᑦ, 
ᖃᐅᔨᓗᓂ ᐋᖅᕿᒃᓯᔾᔪᑎᓂᒃ ᐊᑐᖅᑕᐅᔪᒪᔪᒧᑦ 
ᐆᒻᒪᖅᑯᑎᒥᒃ. ᐱᒋᐊᕐᕕᒋᓗᒍ ᓄᓇᓕᖕᒥᑦ ᐆᒻᒪᖅᑯᑎᒧᑦ 
ᐸᕐᓇᐅᑎᒥᒃ. ᐸᕐᓇᐅᑎ ᐱᓕᕆᐊᖃᖅᑐᖅ ᓄᓇᓕᐅᑉ 
ᐃᓱᒫᓘᑎᖏᓐᓂᒃ ᐊᒻᒪᓗ ᓱᓇᑦ ᓈᒻᒪᒋᔭᐅᖕᒪᖔᑕ.

10. ᓴᓪᓕᕐᒧᖓᐅᒍᓐᓇᖅᑐᒍᒃ, ᑭᓯᐊᓂ ᐃᓛᓐᓂᒃᑯᑦ 
ᐱᖅᓯᕈᓐᓇᕐᒪᑦ ᐅᓪᓗᓄᑦ ᐱᖓᓱᓂᒃ. ᖃᓄᕐᓕ 
ᐱᖅᓯᕐᓂᖅᐸᑦ ᐱᖓᓱᓂᒃ ᐅᑉᓗᓂᒃ?

a. ᑕᒪᓐᓇ ᓴᓇᔭᐅᓯᒪᔪᖅ ᐱᖅᓯᖃᑦᑕᕐᓂᐅᑉ ᐊᒻᒪ 
ᖃᓄᖅ ᐊᐳᑎᖃᖅᑎᒋᖃᑦᑕᕋᔭᕐᒪᖔᑦ, ᐱᖁᑏᑦ 
ᐋᕿᒃᓱᖅᑕᐅᓯᒪᔪᑦ ᑕᒪᒃᑯᐊ ᐃᓱᒪᒋᔭᐅᓯᒪᑉᓗᑎᒃ. 
ᖃᒥᖃᑦᑕᕐᓃᑦ ᐆᒻᒪᖁᑎᖃᕐᕕᑦ - ᐊᖏᓂᖅᓴᐅᔪᖅ 
ᐱᔾᔪᑕᐅᔪᖅ. ᓴᕕᒐᐅᔭᐃᑦ ᐊᒃᑐᖅᑕᐅᔪᖕᓇᖅᑐᑦ 
ᐆᒻᒪᖅᑯᑎᖃᕐᕕᑦ ᑕᐃᒪᐅᒐᓗᐊᖅᑎᓪᓗᒋᑦ.

11. ᐱᔾᔪᑎᒋᑉᓗᒋᑦ ᐆᒻᒪᖅᑯᑎᑖᕐᕕᐅᖃᑦᑕᖅᑐᑦ, 
Polar Knowledge Canada-ᑯᑦ ᕿᓂᖅᑐᑦ 
ᖁᑦᑎᒃᑐᕐᒥᑦ ᓄᓇᓕᖕᓂᑦ ᐊᒻᒪᓗ ᐸᕐᓇᐅᑎᒥᒃ 
ᐊᒻᒪᓗ ᐅᓕᖃᑦᑕᕐᓂᐅᔪᓂᒃ. ᑲᓇᑕᒥᑦ ᒐᕙᒪᒃᑯᑦ 
ᑕᒪᑐᒥᙵᑦ ᕿᒥᕐᕈᖕᒥᔪᑦᑕᐅᖅ.

12. ᓱᓇᐅᓇᔭᖅᐸ ᐊᓄᕆᒧᑦ ᐆᒻᒪᖅᑯᑎᓕᐅᕈᑏᑦ 
ᐊᔪᙱᓐᓂᖃᕐᓂᖏᑦ ᑎᑭᐅᑎᓂᖏᑦ 
ᐆᓇᕐᓂᕐᒧᑦ ᐊᒻᒪᓗ ᐊᓄᕆᑐᓂᕐᒧᑦ? 

a. ᐊᓄᕆᑐᓂᖅ ᐱᔾᔪᑎᖃᖅᑐᖅ ᐃᓂᐅᔪᒧᑦ. ᐱᒻᒪᕆᐅᔪᖅ 
ᐆᒃᑐᕋᕐᓗᒍ ᐊᓄᕆᑐᓂᖅ ᐃᓂᐅᔪᒥᑦ, ᓲᕐᓗ 
ᓯᓚᓕᕆᓂᕐᒧᑦ ᓇᐸᔪᒃᑯᑦ, ᐊᒻᒪᓗ ᓂᕈᐊᕐᓗᓂ 
ᓈᒻᒪᒃᑐᒥᒃ ᐊᓄᕆᒧᑦ ᐆᒻᒪᖅᑯᑎᓕᐅᕈᑎᒥᒃ ᐊᑐᕐᓗᒋᑦ 
ᐊᓄᕆᒧᑦ ᓇᑭᕐᓂᐅᔪᑦ. ᐊᕐᕕᐊᓂᑦ, NRStor-
ᑯᑦ ᐱᓕᕆᖃᑎᖃᖅᑐᑦ ᐱᑖᕐᕕᐅᖃᑦᑕᖅᑐᓂᒃ 
ᐊᓄᕆᒧᑦ ᐆᒻᒪᖅᑯᑎᓕᐅᕈᑏᑦ ᐊᔪᙱᑎᑦᑐᒪᑉᓗᒋᑦ 
ᓂᒡᓕᓇᓗᐊᖅᑎᓪᓗᒍ ᐃᓚᐅᑎᓪᓗᒋᓪᓗ ᑲᐃᕕᑦᑐᖏᑦ 
ᐆᓇᖅᑎᑕᐅᓂᖏᓐᓄᑦ. ᐊᓄᕆᒥᑦ ᐆᒻᒪᖅᑯᑎᓕᐅᕈᑏᑦ 
ᓄᖅᑲᕆᐊᕈᑎᖃᖅᑐᑦ ᓄᖅᑲᕈᖕᓇᕐᓂᐊᕐᒪᑕ 
ᐆᒻᒪᖅᑯᑎᓕᐅᕈᑎ ᑎᑭᐅᑎᒃᐸᑦ ᐊᓄᕆᑐᓂᕐᒧᑦ 
ᑭᒡᓕᐅᔪᒥᑦ. ᑲᑉᐳᔾᔭᓅᖅᑐᖏᑦ ᐊᒃᑐᖅᑕᐅᖃᑦᑕᙱᑦᑐᑦ 
ᐊᓄᕆᒥᑦ ᓂᒡᓕᓇᕐᓂᐅᔪᒧᑦ - ᐊᔪᙱᓐᓂᖓ 
ᐊᑐᖅᑐᖅ ᑕᒫᓂᖅᖠᖅᑐᒥᑦ ᐆᓇᕐᓂᕐᒥᑐᐃᓐᓇᖅ.

13. ᒪᓕᒐᕋᓛᓪᓕ? ᓄᓇᑖᕐᓂᕐᒧᑦ ᐊᖏᖃᑎᒌᒍᑎ, 
ᐱᔭᕆᐊᖃᖅᑎᑦᑎᕙᑦ ᐊᕙᑎᓕᕆᔨᒃᑯᓐᓄᑦ 
ᓈᒻᒪᒋᔭᐅᓂᐊᖅᑐᒥᒃ ᐊᓄᕆᒥᑦ ᐆᒻᒪᖅᑯᑎᓕᐅᕈᑎᓄᑦ 
ᐅᕝᕙᓘᓐᓃᑦ ᓯᕿᓂᕐᒥᑦ ᐆᒻᒪᖅᑯᑎᓕᐅᕈᑎᓄᑦ?

a. ᐱᓕᕆᐊᖅ ᖃᓄᐃᑦᑑᓂᖓᓄᑦ ᐄᖑᓇᔭᖅᑐᖅ. ᐃᒡᓗᕐᔪᐊᑉ 
ᖄᖓᓄᐊᖅᓯᒪᔪᒧᑦ, ᑎᑎᕋᐅᔭᖅᓯᒪᔪᖅᑕᖃᕆᐊᖃᖅᑐᖅ 
ᐃᒡᓗᕐᔪᐊᑉ ᖄᖓ ᐅᖁᒪᐃᑦᑐᒥᒃ ᐊᔪᙱᓐᓂᐊᕐᓗᓂ. 
ᐱᓕᕆᖃᑎᒋᔭᕆᐊᖃᕐᒥᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᑭᐅᑎᓯᒪᒐᓗᐊᕐᓂᖏᓐᓄᑦ ᑭᑉᐹᕆᒃᑐᓄᑦ 
ᐱᔭᕆᐊᖃᕐᓂᐅᔪᓄᑦ. ᐊᓄᕆᒧᑦ ᐆᒻᒪᖁᑎᓕᐅᕈᑎᓄᑦ, 
ᐊᕙᑎᓕᕆᔨᒃᑯᑦ ᐅᖃᓪᓚᖃᑎᒋᓗᒋᑦ. 

b. ᐊᕙᑎᓕᕆᔨᒃᑯᑦ ᐅᖃᕈᖕᓇᖅᐸᑕ ᓇᓕᖏᑦ ᓄᓇᓖᑦ 
ᓂᕆᐅᒍᖕᓇᕐᓂᖏᑦ ᑕᒪᒃᑯᐊ ᐃᓚᐅᑎᑦᑐᖕᓇᕐᓂᐊᕐᒪᑕ 
ᐱᓕᕆᐊᕐᓄᑦ. Old Crow-ᒧᑦ, ᐃᓂᐅᔪᓂᒃ 
ᓂᕈᐊᖅᖠᕐᓃᑦ, ᓄᓇᓕᖕᒥᐅᓂᒃ ᐅᖃᖃᑎᖃᕐᓃᑦ, 
ᐊᒻᒪᓗ ᓄᓇᒥᒃ ᐊᑐᕐᓂᕐᒧᑦ, ᐱᓕᕆᐊᖅ ᔫᑳᓐ 
ᐊᕙᑎᓕᕆᓂᕐᒧᑦ ᖃᐅᔨᓴᐃᔨᒃᑯᑎᒎᓚᐅᖅᑐᖅ.

c. ᐊᕐᕕᐊᓂᑦ ᐱᓕᕆᐊᕐᒧᑦ, ᑐᑭᓯᐅᒪᔾᔪᑏᑦ ᑐᓂᔭᐅᓚᐅᖅᑐᑦ 
ᓄᓇᕗᒻᒥ ᐸᕐᓇᐃᔨᒃᑯᓐᓄᑦ. ᐱᓕᕆᐊᖅ ᕼᐋᒻᓚᒃᑯᑦ 
ᓄᓇᖁᑎᖓᓃᑲᓗᐊᖅᑎᓪᓗᒍ, ᓄᓇᕗᒻᒥ ᐸᕐᓇᐃᔨᒃᑯᑦ 
ᐅᖃᓚᐅᖅᑐᑦ ᐊᓄᕆᒧᑦ ᐆᒻᒪᖅᑯᑎᓕᐅᕈᑎᒧᑦ ᐱᓕᕆᐊᖅ 
ᐊᕙᑎᓕᕆᔨᒃᑯᓐᓄᑦ ᕿᒥᕐᕈᔭᐅᔭᕆᐊᖃᕐᓂᖓᓄᑦ. 
ᓯᕿᓂᕐᒥᑦ ᐆᒻᒪᖅᑯᑎᓕᐅᕆᑎᒧᑦ ᐱᓕᕆᐊᖅ 
ᐊᕙᑎᓕᕆᔨᒃᑰᕆᐊᖃᓚᐅᖏᑦᑐᖅ.

d. ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᐊᑐᕐᓂᐊᖅᑐᖅ ᓇᓂ 
ᐱᓕᕆᐊᖑᓂᐊᕐᒪᖔᑦ. ᓯᕿᓂᕐᒥᑦ ᐆᒻᒪᖅᑯᑎᓕᐅᕈᑏᑦ 
ᐊᒃᑐᖅᓯᓂᖃᓗᐊᖏᓐᓂᖅᓴᐅᔪᑦ. ᑕᐃᒪᓐᓇᒧᑦ 
ᓄᓇᕗᒻᒥ ᐸᕐᓇᐃᔨᒃᑯᑦ ᐊᕙᑎᓕᕆᔨᒃᑯᓐᓂᑦ 
ᖃᐅᔨᓴᐃᓂᖃᕆᐊᖃᖅᑎᑦᑎᓚᐅᖏᑦᑐᑦ ᓯᕿᓂᕐᒥᑦ 
ᐆᒻᒪᖅᑯᑎᓕᐅᕈᑎᒧᑦ, ᑭᓯᐊᓂ ᐊᓄᕆᒧᑦ 
ᐊᕙᑎᓕᕆᔨᒃᑰᕆᐊᖃᖅᑐᖅ. ᐱᓗᐊᖅᑐᒥᑦ 
ᓄᓇᓕᖕᒥᐅᑦ ᐃᓱᒫᓘᑎᖃᖅᐸᑕ.

e. ᐅᖃᖃᑎᖃᕆᐊᖃᖅᑐᑦ ᓄᓇᓕᖕᒥᐅᓂᒃ 
ᑕᒪᒃᑯᓄᙵ ᐱᓕᕆᐊᕐᓄᑦ. 8-ᓂᒃ 12-
ᓄᑦ ᑕᖅᑭᓄᑦ ᕿᒥᕐᕆᓂᖃᖃᑦᑕᖅᑐᑦ ᐊᒻᒪᓗ 
ᓄᓇᓕᖕᒥᐅᓂᒃ ᑲᑎᒪᖃᑎᖃᖅᖢᑎᒃ. ᓄᓇᓕᖕᒥᐅᓂᒃ 
ᐅᖃᖃᑎᖃᕐᓗᓂ ᐃᑲᔪᐃᓂᐅᔪᖅ.

14. ᓄᓇᓖᑦ ᐱᔪᒪᓂᖃᖅᑐᑦ ᑭᓯᐊᓂᑦ ᑕᑯᔪᒪᔪᑦ 
ᐋᖅᑭᐅᒪᔪᒥᒃ [ᐊᑐᖅᑕᐅᒃᑲᓐᓂᕈᖕᓇᖅᑐᖅ 
ᐆᒻᒪᖅᑯᑎᒧᑦ ᐱᓕᕆᐊᕐᒥᑦ] ᓄᓇᓕᖕᒧᐊᕈᑉᓯ 
ᑐᑭᓯᐊᓂᖅᓴᐅᓂᐊᕐᓗᒍ ᖃᓄᖅ ᐋᖅᑭᐅᒪᖕᒪᖔᑦ. 
ᑐᑭᓯᐊᑎᑦᑎᒃᑲᓐᓂᕐᓂᐊᖅᑐᖅ ᓄᓇᓕᖕᒥᐅᓂᒃ. 

15. ᐊᓄᕆᒥᑦ ᐊᑐᖅᑐᑦ ᐆᒻᒪᖅᑯᑎᓕᐅᕈᑎᓄᑦ, 
ᖃᑯᒍ ᐱᓕᕆᐊᖅ ᐱᐊᓂᒃᑕᐅᓂᐊᖅᐸ ᐊᒻᒪᓗ 
ᖃᑉᓯᓂᒃ ᐱᓕᕆᐊᒃᓴᓂᒃ ᓴᖅᑭᑦᑎᓂᐊᖅᐸ. 

a. ᒪᕐᕉᖕᓄᑦ ᐊᐅᔮᖕᓄᑦ ᐱᐊᓂᒐᔭᖅᑐᖅ. ᐱᐊᓂᒐᔭᖅᑐᖅ 
2021-ᒥᑦ ᖃᖓᒃᑰᖓᔪᑦ ᐊᒃᑐᐊᓂᖃᕋᓗᐊᕆᑉᓗᑎᒃ 
ᐱᒋᐊᖅᑎᑕᐅᓂᐊᕐᓂᖓᓄᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ IPP-ᒧᑦ ᑐᕌᖓᔪᖓᑦ. ᓂᕆᐅᒃᑐᒍᑦ 
ᖁᓕᓂ-15-ᓄᑦ ᐱᓕᕆᐊᒃᓴᖃᓕᕋᔭᕐᓂᖓᓄᑦ 
ᐊᓄᕆᒥᑦ ᐊᑐᖅᑐᑦ ᐅᒻᒪᖅᑯᑏᑦ ᓴᓇᔭᐅᓕᖅᐸᑕ 
ᐊᒻᒪᓗ ᒪᕐᕉᖕᓂᑦ ᐱᖓᓱᓄᑦ ᐱᓕᕆᐊᒃᓴᐃᑦ 
ᐱᓕᕆᐊᖑᐃᓐᓇᓕᕐᓗᑎᒃ ᐊᐅᓛᓕᖅᐸᑦ microgrid.

16. ᐱᒋᐊᖅᑲᐅᑕᐅᖁᔨᔪᑦ ᓄᓇᓕᖕᒥᑦ ᐆᒻᒪᖅᑯᑎᓕᕆᓂᕐᒧᑦ 
ᐸᕐᓇᐅᑎᒥᑦ ᖃᐅᔨᓂᐊᕐᓗᑎᒃ ᖃᓄᖅ 
ᓯᕗᒻᒧᒋᐊᖅᑕᐅᓂᐊᕐᓂᖓ ᐊᑐᖅᑕᐅᒃᑲᓐᓂᕈᖕᓇᖅᑐᖅ 
ᐆᒻᒪᖅᑯᑎᒧᑦ ᐱᓕᕆᐊᖅ. 

ᓯᕗᓪᓕᖅᐹᒥᑦ ᐅᑉᓗᕈᒥᑖᓂᒃᑎᓪᓗᒋᑦ ᐅᖃᓪᓚᓚᐅᖅᑐᖅ, 
ᐱᐊᕐ ᕆᕚᕐᑦ, ᑐᓂᓯᑉᓗᓂ Glencore RAGLAN 
ᐅᔭᕋᒃᑕᕆᐊᕐᒥᑦ ᐊᑐᖅᖢᑎᒃ ᖃᐅᔨᓴᐃᓂᖅ - “ᑐᒡᓕᐅᑉ 
ᐃᓕᑦᑎᓂᖏᑦ ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ ᐆᒻᒪᖁᑎᒧᑦ 
ᐊᒻᒪᓗ ᐆᒻᒪᖅᑯᑎᒥᒃ ᑐᖅᑯᖅᓯᓯᒪᓂᕐᒧᑦ”. 

ᑭᖑᓂᐊᒍᑦ ᑕᑯᕋᓐᓈᖅᑏᑦᑎᓂᐅᑉ 
ᐊᐱᖅᑯᑏᑦ ᐊᒻᒪᓗ ᑭᐅᔾᔪᑕᐅᔪᑦ:

1. ᐱᓕᕆᐊᕐᒥᑦ ᐱᔪᓂᒃ ᐊᒃᑐᖅᓯᓂᖅᑕᖃᓚᐅᖅᐸ 
ᑐᒃᑐᓄᑦ ᐅᕝᕙᓘᓐᓃᑦ ᖃᓂᑦᑐᓂᒃ ᓂᕐᔪᑎᓄᑦ?

a. ᐃᒻᒪᖄ ᒪᕐᕉᖕᓂᒃ ᑐᖁᖓᔪᖅᓯᐊᖃᑦᑕᖅᑐᒍᑦ ᒪᕐᕉᖕᓂᒃ 
ᑎᖕᒥᐊᓂᑦ. ᖃᓄᐃᖓᓂᖓ ᐊᑐᓚᐅᖅᑐᖅ ᑎᑭᑦᑕᖅᑐᑦ 
ᑎᖕᒥᐊᓄᑦ, ᖃᐅᔨᓴᐃᓂᒃᑯᑦ; ᓇᓂᔭᑉᑎᖕᓂᑦ ᓄᓇᒥᑦ 
ᓱᓕᔫᖁᔭᕗᑦ ᑭᓯᐊᓂ ᑎᕆᒐᓂᐊᑦ ᑎᖕᒥᐊᓂᒃ 
ᑐᖁᖓᔪᓂᒃ ᐱᖃᑦᑕᕐᒪᑕ. ᐅᓐᓄᐊᖅᓯᐅᑎᒃ 
ᐱᔾᔪᑕᐅᓗᐊᖅᑐᑦ ᖃᑉᓗᓈᓂᑦ; ᑲᐃᕙᑦᑐᐃᑦ ᐊᒃᓱᕈᕐᓂᒃᑯᑦ 
ᑲᑕᐃᓂᖃᖅᑎᑦᑎᖃᑦᑕᕐᒪᑕ, ᕼᐊᓐᓇᖏᓐᓃᑦᑐᓂᒃ 
ᐅᓐᓄᐊᖅᓯᐅᑎᓂᒃ ᑐᖁᕋᖅᑐᖃᖃᑦᑕᖅᑐᑦ 
ᐳᕙᖏᑦ ᐳᑉᓚᐃᖅᖢᑎᒃ. ᐅᓐᓄᐊᖅᓯᐅᑎᓂᒃ 
ᑕᑯᖃᑦᑕᙱᑦᑐᒍᑦ ᐅᑭᐅᖅᑕᖅᑐᒥᑦ, ᑭᓯᐊᓂ, 
ᐅᑭᐅᖅᑕᖅᑐᒧᐊᖅᐸᓪᓕᐊᔪᑦ. ᐊᓯᐊᙳᓚᐅᖅᑕᖓᑦᑕᐅᖅ 
ᐊᓄᕆᒧᑦ ᐆᒻᒪᖅᑯᑎᓕᐅᕈᑎᐅᑉ ᐃᓂᒋᓂᐊᓚᐅᖅᑕᖓ 
ᓄᓇᓕᖕᒥᐅᓂᒃ ᐅᖃᖃᑎᖃᖅᑳᖅᑎᓪᓗᒋᑦ 
ᐊᒃᑐᖅᑕᐅᖁᙱᖦᖢᒋᑦ ᐃᖃᓪᓕᐊᕐᕕᐅᖃᑦᑕᖅᑐᑐᖃᐃᑦ 
ᐊᒻᒪᓗ ᐊᒃᑐᖅᓯᓂᖃᖁᓇᒍ ᐃᖃᓗᖕᓄᑦ.

2. ᖃᓄᖅ ᖃᐅᔨᓴᐃᖃᑦᑕᖅᐱᓯ ᐱᓕᕆᐊᖅ ᐱᑦᑕᐅᖕᒪᑦ?

a. ᐱᔾᔪᑕᐅᔪᒥᒃ ᐱᖅᑯᓯᒃᑯᑦ ᖃᐅᔨᒪᓂᖃᕐᓂᖅ; 
ᐅᓂᑉᑳᓕᐅᕆᐊᖃᖅᑐᑦ ᐋᖅᑭᒃᓱᐃᔨ 
ᖃᐅᔨᑎᑦᑎᓂᐊᕐᓗᓂ ᐊᒃᑐᖅᓯᓂᖅᑕᖃᙱᒻᒪᑦ 
ᓂᕐᔪᑎᓄᑦ. ᐱᔪᖕᓇᐅᑎᖃᕐᕕᒋᔭᐃᑦ ᓄᓇᒋᔭᐃᑦ.

ᑐᒡᓕᐊ ᑕᑯᕋᓐᓈᖅᑎᑦᑎᓂᕐᒥᑦ, “ᐃᓂᓕᐅᕆᓂᖅ ᐅᖓᓯᒃᑐᓂᑦ 
ᐅᑭᐅᖅᑕᖅᑐᒥᑦ ᓄᓇᓕᖕᓂᑦ - ᐅᑭᐅᖅᑕᖅᑐᒥᑦ 
ᐅᖓᓯᒃᑐᒥᑦ ᐆᒻᒪᖅᑯᑎᓕᕆᔩᑦ”, ᑕᑯᕋᓐᓈᖅᑎᑦᑎᓚᐅᖅᑐᖅ 
ᕈᐊᐳᑦ ᑯᒃ, ᐱᓕᕆᔨᓄᑦ ᓯᕗᓕᐅᖅᑎ, ᓴᓗᒪᔪᖅ ᐆᒻᒪᖅᑯᑎ 
ᐊᒻᒪᓗ ᐱᖁᑏᑦ, Polar Knowledge-ᑯᓐᓄᑦ. 

ᐊᐱᖅᑯᑏᑦ ᐊᒻᒪᓗ ᑭᐅᔾᔪᑏᑦ ᕈᐊᐳᑦ ᑯᒃ-ᒧᑦ ᐃᓚᐅᑎᑕᐅᔪᑦ 
ᑲᑎᒪᓂᕐᒥᑦ ᐅᖃᓪᓗᕆᒃᓴᐅᑎᓂᕐᓂᑦ ᐃᓱᓕᑎᓪᓗᒍ ᑐᒡᓕᐊᓂᑦ 
ᐅᑉᓗᕈᒥᑖᓂᒃᑎᓪᓗᒋᑦ ᑕᑯᕋᓐᓈᖅᑎᑦᑎᓂᕐᓂᑦ.

ᑭᖑᓪᓕᖅᐹᖅ ᑕᑯᑎᑦᑎᓂᖅ ᐅᑉᓗᕆᒥᑖᓂᒃᑎᓪᓗᒋᑦ ᔮᒃᓴᓐ ᓕᓐᑎᐅᓪ 
ᑲᒪᒋᓚᐅᖅᑕᖓ JL Repair Solar Power Sales-ᑯᓐᓂᑦ.

ᔭᒃᓴᓐ ᐅᖃᐅᓯᖃᓚᐅᖅᑐᖅ ᑕᑯᕋᓐᓈᖅᑎᑦᑎᓂᖃᙱᖦᖢᓂ, 
ᐊᑖᓂᑦ ᓇᐃᓈᖅᓯᒪᔪᑦ ᑕᑯᑎᑕᖓᓂᑦ.

ᔭᒃᓴᓐ ᑲᖏᖅᖠᓂᕐᒥᐅᑕᐅᔪᖅ. ᔮᒃᓴᓐ ᓇᖕᒥᓂᖃᖅᑐᖅ 
ᒥᑭᔪᓂᒃ ᐃᑯᒪᓂᒃ ᐋᖅᑭᒃᓱᐃᓂᕐᒧᑦ ᐊᒻᒪᓗ ᒥᑭᔪᓂᒃ 
ᐃᑯᒪᓄᑦ ᐃᑯᒪᓕᕆᔨᐅᑉᓗᓂ. ᐃᓕᑦᑎᔪᖅ ᖃᕆᑕᐅᔭᒃᑯᑦ 
ᐊᒻᒪᓗ ᑕᕐᕆᔭᖅᑕᐅᖃᑦᑕᖅᑐᒃᑯᑦ YouTube-ᑯᑦ ᓯᕿᓂᕐᒥᑦ 
/ ᐊᑐᖅᑕᐅᒃᑲᓐᓂᕈᖕᓇᖅᑐᖅ ᐆᒻᒪᖅᑯᑎᒥᑦ. ᐱᓕᕆᑉᓗᓂ 
ᐃᓕᑦᑎᖃᑦᑕᖅᑐᖅ ᐊᒻᒪᓗ ᐃᒡᓗᕐᔪᐊᕋᓛᕐᒥᑦ ᐃᓕᐅᖅᑲᐃᓯᒪᔪᕐᒃ 
ᓯᕿᓂᕐᒥᑦ ᐆᒻᒪᖅᑯᑎᑖᕐᕕᐅᖃᑦᑕᖅᑐᓂᒃ. ᑕᒪᓐᓇ ᑲᒪᒋᓕᓚᐅᖅᑕᖓ 
ᐅᖃᖅᖢᓂᓗ ᐊᑭᓗᖕᓂᖅᓴᐅᔪᖅ ᐅᖅᓱᐊᓗᒃᑐᖅᑐᓂᐅᖓᓂᑦ. 
“ᐊᑐᖃᑦᑕᖅᑕᖓ” ᓯᕿᓂᕐᒥᑦ ᐆᒻᒪᖅᑯᑎ ᐅᐱᕐᖔᒃᑯᑦ 
ᐅᑭᐊᒃᓵᒧᑦ. ᔮᒃᓴᓐ ᐋᖅᑭᒃᓯᓚᐅᖅᑐᖅ “ᐱᒋᐊᕐᓗᓂ ᑲᑎᒪᔪᑦ”-
ᓂᒃ ᐃᒡᓗᕐᔪᐊᕋᓛᖃᖅᑐᓄᑦ. ᔮᒃᓴᓐ ᐅᖃᖅᑐᖅ ᖃᓄᖅ ᓯᕿᓂᕐᒧᑦ 
ᐆᒻᒪᖅᑯᑎᑖᕈᑕᐅᔪᑦ ᐊᑐᖃᑦᑕᕐᒪᖔᑕ, ᐊᒻᒪᓗ ᑭᐳᖃᑦᑕᕐᓂᖏᑦ 
ᓯᕿᓂᕐᒥᑦ ᐆᒻᒪᖅᑯᑎᒧᑦ DC ᓴᙱᓂᕐᒧᑦ. ᔮᒃᓴᓐ ᐅᔾᔨᖅᑐᖁᔨᔪᑦ 
ᐅᖓᑕᐅᑦᑎᑦᑕᐃᓕᓗᒋᑦ ᐹᑐᓖᑦ ᐱᐅᔪᖅ. ᑲᑎᒪᔪᑦ ᐊᑭᖃᖅᑐᑦ $1500 

ᖃᓂᖓᓄᑦ ᐊᒻᒪᓗ ᐊᑭᑐᓛᖑᔪᖅ ᐹᑐᓖᖅ. ᐃᒡᓗᕐᔪᐊᕋᓛᖃᖅᑐᑦ 
ᐃᓕᑦᑎᔭᕆᐊᖃᖅᑐᑦ ᑭᒡᓕᖃᖅᑐᐃᓐᓇᕐᒥᒃ ᐃᑯᒻᒪᖅᑯᑎᖃᖅᑐᑎᑦ 
- ᑕᒪᐅᖓᒥᐊᖅᑎᖃᑦᑕᙱᑦᑕᕗᑦ. ᐃᒡᓗᕐᔪᐊᕋᓛᕐᒥᐅᑕᐅᑉᓗᓂ 
ᐃᑲᔪᐃᓂᖃᖅᑐᓂᒃ ᐊᑐᓕᕐᓂᖅᓴᐅᖃᑦᑕᖅᑐᒍᑦ, ᐊᒻᒪᓗ 
ᐊᑐᕐᓂᖃᓗᐊᕈᖕᓃᖅᖢᑎᑦ. ᐊᒻᒪᓗ ᓇᓂᓯᕙᓪᓕᐊᖃᑦᑕᖅᑐᑎᑦ 
ᐊᑐᖅᖢᑎᓪᓗ ᐱᖁᑎᓂᒃ ᐃᑲᔫᑎᖃᕐᓂᖅᓴᐅᔪᓂᒃ ᑕᐃᒪᓐᓇ 
ᐱᕝᕕᐅᖃᑦᑕᖅᑐᓂᒃ ᐃᓱᒪᖕᓄᐊᖅᓯᒪᔪᖃᓕᖃᑦᑕᖅᑐᖅ. 
ᑮᓇᐅᔭᒃᑯᑦ ᒪᕐᕉᖕᓂᒃ ᐅᑭᐅᖕᓄᑦ, ᐊᑐᙱᓐᓂᖅᓴᐅᔪᑎᑦ ᐊᒻᒪᓗ 
ᐅᖅᓱᐊᓗᖕᒥᑦ ᐊᑐᙱᓐᓂᖅᓴᐅᑉᓗᑎᑦ ᐆᒻᒪᖅᑎᓐᓂᐊᕐᓗᒍ 
iPod. ᐃᑲᔪᕐᓂᖃᖅᑐᖅ ᒥᑭᔫᔪᒥᒃ ᐊᑐᕆᐊᖅᖃᐅᑕᐅᓗᓂ. 
ᐃᓕᓪᓗᒍ ᑕᒪᓐᓇ ᐊᒻᒪᓗ ᖁᕕᐊᒋᓗᒍ ᐊᔪᙱᓐᓂᕆᔭᖓ. 
ᖁᕕᐊᒋᓕᕈᖕᓂ ᒥᑭᔪᖅ ᐃᓱᒪᒋᔭᐅᔪᖅ, ᐊᑐᓕᕈᖕᓇᖅᑕᐃᑦ 
ᐃᒡᓗᖕᓄᑦ. ᖃᐅᔨᒪᒍᖕᓂ ᐆᒻᒪᖅᑯᑎᒧᑦ ᐊᑐᕆᐊᖃᖅᑕᑎᑦ, 
ᐃᓱᒪᓕᐅᕈᖕᓇᖅᑐᑎᑦ ᖃᓄᖅ ᐊᖏᑎᒋᔪᒥᒃ ᐱᔭᕆᐊᖃᕐᒪᖔᖅᐱᑦ. 

ᔮᒃᓴᓐ ᑕᑯᒃᓴᐅᑎᑦᑎᔪᖅ ᐋᖅᑭᐅᒪᔪᒥᒃ ᖃᐅᔨᓂᐊᕐᓗᓂ ᐆᒻᒪᖅᑯᑎᒥᒃ 
ᐊᑐᖃᑦᑕᕐᓂᕆᔭᖕᓂᑦ ᐊᑕᐅᓯᖅ ᐅᑭᐅᕐᒧᑦ ᐊᒻᒪᓗ ᖃᑉᓯᓂᒃ ᓯᕿᓂᕐᒧᑦ 
ᐆᒻᒪᖅᑯᑎᓕᐅᕈᑎᓂᒃ ᐱᔭᕆᐊᖃᕐᒪᖔᑦ ᐃᒡᓗᐃᑦ. ᓲᕐᓗ) 6000 
kilwatt-ᓂᒃ ᐅᑭᐅᑕᒫᖅ ᐊᑐᖃᑦᑕᕈᕕᑦ, ᐊᑐᕈᖕᓇᕐᓂᖅ 90%-ᖑᔪᖅ; 
ᑕᕐᕋᓕᐅᕈᑎᖃᖅᐱᑦ. ᐱᓗᒍ ᐊᑐᕐᓗᒍᓗ. ᓯᕿᓂᕐᒥᑦ ᐆᒻᒪᖅᑯᑎᓕᐅᕈᑎ 
ᐊᓯᐊᓄᐊᕈᖕᓇᖅᑐᖅ 3000 watts-ᓄᑦ. ᐊᑕᐅᓯᙳᖅᖢᒍ 
ᐊᒥᓱᓂᑦ ᑲᑎᓯᒪᔪᓂᑦ ᒫᓐᓇᐅᔪᖅ ᐊᖏᓂᖓᑕ ᐃᒡᓗᕐᔪᐊᑉ 
ᐱᔭᕆᐊᖃᕋᔭᖅᑐᖅ 10-ᓂᒃ ᓯᕿᓂᕐᒥᑦ ᐆᒻᒪᖅᑯᑎᓕᐅᕈᑎᓂᒃ. 

ᐱᒻᒪᕆᐅᔪᖅ ᐊᓯᐊᓄᐊᖅᓯᓂᐊᕐᓗᓂ ᓯᕿᓂᕐᒥᑦ 
ᐆᒻᒪᖅᑯᑎᒧᑦ ᐃᓕᓐᓂᐊᖅᑳᕐᓗᒍ ᑐᑭᓯᐊᓂᐊᕋᖕᓂ 
ᐃᑲᔫᑎᖃᕐᓂᐊᖅᐸᑦ ᐅᕝᕙᓘᓐᓃᑦ ᐋᒃᑲ ᐊᒻᒪᓗ ᓇᓂᓯᓗᑎᑦ 
ᐃᓄᖕᓂᒃ ᐃᑲᔪᕈᖕᓇᖅᑐᓂᒃ ᖃᐅᔨᓂᐊᕐᓗᑎᑦ. 

ᑭᖑᓂᐊᒍᑦ ᑕᑯᕋᓐᓈᖅᑏᑦᑎᓂᐅᑉ 
ᐊᐱᖅᑯᑏᑦ ᐊᒻᒪᓗ ᑭᐅᔾᔪᑕᐅᔪᑦ:

1. ᖃᑉᓯᓂᒃ ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑎᓂᒃ 
ᐃᒡᓗᕐᔪᐊᕋᓛᖕᓂᑦ ᐱᖃᖅᐱᑦ?

a. ᒪᕐᕉᒃ 25 watt ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑏᒃ - 50 watts-
ᖑᔪᑦ; ᓱᑲᐃᑦᑐᒥᑦ ᐹᑐᓖᓕᐅᖅᐸᓪᓕᐊᖃᑦᑕᖅᑐᑦ, ᑭᓯᐊᓂ 
ᐹᑐᓖᑦ ᐊᐳᒻᒥᒃ ᖃᓪᓕᖅᑕᐅᓯᒪᙱᑦᑐᑦ, ᖃᓄᐃᖏᑦᑐᑦ 
ᐅᑭᐅᒃᑯᑦ. ᐹᑐᓖᑦ ᖁᐊᖃᑦᑕᙱᑦᑐᑦ ᓱᑲᐃᑦᑐᒥᑦ 
ᐹᑐᓖᓕᐅᖃᑦᑕᕐᒪᑕ. ᓄᓇᓕᖕᓄᑦ ᐅᖃᕈᒪᔪᖓ ᕿᓂᖅᑏᑦ 
ᐃᒡᓗᕐᔪᐊᕋᓛᖏᓐᓄᑦ ᐱᐅᓇᔭᖅᑐᑦ ᑕᐃᒪᓐᓇᐃᑦᑐᖃᕐᓗᓂ 
ᐃᒡᓗᕐᔪᐊᕋᓛᓂᑦ. ᑐᒃᓯᕋᐅᑏᑦ ᓄᖑᔾᔮᙱᑦᑐᑦ ᑕᒫᓂ. 
ᐹᑐᓖᑦ ᐆᒻᒪᖅᑯᑎ ᐆᓇᖅᑐᓕᐃᕆᓂᕐᒧᑦ ᐃᖢᐊᓗᐊᖏᑦᑐᑦ 
watt-ᓂᒃ ᐊᑐᕆᐊᖃᕐᓂᕐᒧᑦ ᐆᓇᖅᑐᓕᐅᕐᓂᐊᕐᓗᓂ 

2. ᐅᖃᐅᑎᔭᑉᑎᒍᑦ ᐊᑭᖃᙱᑦᑐᒥᒃ ᐆᒻᒪᖅᑯᑎᑕᖃᖅᑐᖅ! 
ᑎᑎᕐᕕᒋᓗᒋ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ 
ᑮᓇᐅᔭᖃᖅᑎᑦᑎᖁᓗᒋᑦ ᑕᐃᒪᓐᓇᐃᑦᑐᒥᒃ 
ᕿᓂᖅᑏᑦ ᐃᒡᓗᕐᔪᐊᕋᓛᖏᓐᓄᑦ ᐱᐅᓇᔭᖅᑐᖅ. 
ᓄᑖᕐᓚᒻᒪᕆᐅᔪᖅ ᐃᓱᒪᒋᔭᐅᔪᖅ ᐅᑭᐅᖅᑕᖅᑐᒧᑦ, 
ᑭᓯᐊᓂ ᖃᐅᔨᒪᓂᖃᕐᓇᖅᑑᔭᙱᑦᑐᖅ. 
ᐊᑕᐅᑦᑎᒃᑰᖅᑎᒃᑯᒃᑎᒃ ᓯᕿᓂᕐᒥᑦ ᐊᒻᒪᓗ ᐊᓄᕆᒥᑦ 
ᐆᒻᒪᖅᑯᑎᓕᐅᕈᑏᑦ, ᐊᐳᕐᖔᒃᑯᑦ ᓯᕿᓐᓂᕋᔪᒃᑐᖅ 
ᐊᒻᒪᓗ ᑕᒫᓂ ᐊᓄᕆᑐᒃᑲᐅᑉᓗᓂ. ᐊᑭᖃᙱᑦᑐᖅ 
ᐆᒻᒪᖅᑯᑎ! ᓯᕗᓂᐊᒍᑦ ᑮᓇᐅᔭᖅ ᐊᑐᖅᐸᒌᕐᓗᒍ 
ᐊᑭᓕᐊᓂᑲᐅᑎᒋᖃᑦᑕᖅᑐᖅ, ᐊᓕᐊᓇᐃᑦᑐᖅ 
ᐊᑐᕆᐊᖃᙱᓐᓂᕋᓕᖅᖢᓂ ᐅᖅᓱᐊᓗᖕᒥᑦ.

3. ᖃᓄᖅ ᐊᑭᖃᖅᐸ?

a. $1500 ᖃᓂᖓᓂᑦ, ᐊᔪᕐᓇᓛᖑᔪᖅ 
ᐹᑐᓖᓂᒃ ᑎᑭᑎᑦᑎᓂᐊᖅᖢᓂ.

4. ᐅᒪᔪᓕᕆᔨᐊᓛᒃᑯᑦ ᐊᒻᒪᓗ ᕿᓂᖅᑏᑦ 
ᑮᓇᐅᔭᖄᓂᖃᑦᑕᙱᒐᔪᖕᒪᑕ, ᑕᐃᒪᓐᓇᒧᑦ 
ᐱᓕᕆᖃᑎᒋᓂᐊᖅᑕᓯ ᓂᐅᕕᕐᓂᐊᕐᓗᒋᑦ ᐋᖅᑭᐅᒪᔪᑦ?

a. ᐊᒥᓱᓂᒃ ᒪᓂᒪᔪᖃᖅᑐᖅ ᖃᕆᑕᐅᔭᒃᑯᑦ, 
Amazon-ᒥᑦ, EBay-ᒥᑦ. ᐊᑐᓗᐊᕐᓇᙱᑦᑐᓂᒃ 
ᒪᓂᒪᔪᖃᖅᑐᖅ - ᖃᕆᑕᐅᔭᒃᑯᑦ ᑎᑎᕋᕐᕕᒋᓗᖓ 
ᐅᖃᓗᒡᕕᒋᓗᖓᓘᓐᓃᑦ ᐃᑲᔪᕐᓂᐊᖅᐸᒋᑦ.

5. ᓯᕿᓂᕐᒥᒃ ᐆᒻᒪᖅᑯᑎᓕᐅᕈᑎᒥᒃ ᓴᖅᑭᑦᑎᔪᖅ ᔮᒃᓴᓐ 
ᐊᐱᕆᔭᐅᑉᓗᓂᓗ “ᑕᐃᒪᓐᓇ ᐊᖏᑎᒋᔫᑦ?”

a. ᐄ, ᑭᓯᐊᓂ ᒥᑭᓂᖅᓴᓂᒃ ᐱᔪᖕᓇᖅᑐᑎᑦ. 
25 watt-ᓂᑦ 100 watt-ᓄᑦ.

6. ᓱᓇᓂᒃ ᐆᒻᒪᖅᑎᑦᑎᔪᖕᓴᖅᐸᑦ?

a. ᐊᒥᓲᓂᖅᓴᓂᒃ ᐹᑐᓖᖃᕈᕕᑦ ᐊᖏᓂᖅᓴᒥᒃ 
ᐆᒻᒪᖅᑯᑎᖃᖅᑐᖅ. ᐊᑐᖃᑦᑕᕐᓂᖕᓂᑦ 
ᐊᑐᕐᓂᐊᖅᑐᖅ. ᐃᓚᓯᒃᑲᓐᓂᕐᕕᒋᔪᖕᓇᖅᑕᑎᑦ. 

ᓯᕿᓂᕐᒥᑦ ᐆᒻᒪᖅᑯᑎᓕᐅᕈᑏᑦ 
ᒥᒃᓵᓄᑦ ᐅᖃᓪᓗᕆᒃᓴᖅᑐᑦ - 
ᐃᓂᓕᐅᕆᓂᖅ ᐊᒻᒪᓗ ᐃᓕᑕᐅᔪᓄᑦ 
ᐊᐱᖅᑯᑏᑦ ᐊᒻᒪᓗ ᑭᐅᔾᔪᑏᑦ:

ᖃᐅᔨᒪᔭᐅᓕ: Green Sun Rising-ᑯᓐᓂᑦ (ᑲᓛᔅ 

ᑑᐊᕆᖕ) ᐊᒻᒪᓗ Powertec Solar-ᑯᓐᓂᑦ 

(ᑭᐊᓐᑦ ᕼᐃᓐᕈᐃᒃ) ᑲᑎᒪᓂᕐᒧᑦ ᐃᓚᐅᓕᖅᑐᑦ

1. ᐃᓛᓐᓂᒃᑯᑦ ᐱᓕᕆᐊᑦ ᓄᖅᑲᖓᓕᖃᑦᑕᖅᑐᑦ 
ᐊᒻᒪᓗ ᐱᒋᐊᖅᑐᖃᙱᖦᖢᑎᒃ. 
ᓄᖅᑲᐅᔾᔭᐅᓯᒪᔪᖅᑕᖃᖅᐸ ᐅᑭᐅᖅᑕᖅᑐᒥᑦ? 

a. ᐃᑯᒻᒪᖅᑯᑎᓄᑦ ᓇᓗᓇᐃᒃᑯᑕᐃᑦ ᐊᓯᐊᙳᕌᖓᑕ, 
ᓄᑕᐅᓂᖅᓴᓂᒃ ᐱᔭᕆᐊᖃᖅᖢᑎᒃ. ᐃᓕᓯᔾᔪᑏᑦ 
ᐊᑐᖅᑕᐅᒃᑲᓐᓂᕈᖕᓇᖃᑦᑕᖅᑐᑦ, ᑭᓯᐊᓂ DC 
ᓴᕕᒐᐅᔭᖏᓐᓄᑦ ᓇᓗᓇᐃᒃᑯᑏᑦ ᐊᓯᐊᙳᖅᓯᒪᓕᕐᒪᑕ 
ᐃᓇᖏᕆᐊᖃᖅᑕᕗᑦ. ᐋᖅᑭᐅᒪᓂᖓ 
ᓱᓇᑐᐃᓐᓇᓕᐅᕆᓂᒃᑯᑦ ᐊᒻᒪᓗ ᐱᔪᖕᓇᖅᑎᑦᑎᔾᔪᑏᑦ 
ᐳᒥᑦ ᐃᑯᒻᒪᖅᑐᑎᓕᕆᓂᕐᓄᑦ ᐱᔭᐅᔭᕆᐊᖃᖅᑐᑦ. 
ᐃᑯᒻᒪᖅᑯᑎᓕᕆᓃᑦ ᖃᐅᔨᓴᖅᑕᐅᓕᕐᓗᑎᒃ, 
ᐊᔾᔨᓕᐅᖅᑕᐅᓯᒪᔪᒃᑯᑦ ᖃᐅᔨᔭᐅᔪᖕᓇᖅᖢᑎᒃ. 
ᐊᖏᔪᒥᒃ ᐊᑐᖅᑕᐅᔭᕆᐊᖃᖅᑐᓕᕆᓂᖃᖅᑐᖅ.

2. ᐊᑐᕈᖕᓃᖅᐸᑦ ᐊᖏᔪᕐᔪᐊᖅ ᐊᓄᕆᒧᑦ 
ᐆᒻᒪᖅᑯᑎᓕᐅᖅᑐᖅ ᐅᔭᕋᒃᑕᕆᐊᕐᒥᑦ, ᐅᔭᕋᒃᑕᕆᐊᖅ 
ᓄᖅᑲᖅᐸᑦ, ᓄᓇᓕᒃ ᐊᓄᕆᒥᑦ ᐅᒻᒪᖅᑯᑎᑖᕐᕕᒃᑯᑦ 
ᐋᒻᒪᖅᑯᑎᖃᕐᓂᐊᖅᑐᖅ. ᐊᑐᖅᑕᐅᒃᑲᓐᓂᕈᖕᓇᖅᑐᖅ 
ᐆᒻᒪᖅᑯᑎᒥᒃ ᓄᑖᙳᖅᑎᖅᑕᐅᔪᒥᑦ 
ᓂᐅᕕᐊᒃᓴᖃᕈᖕᓇᖅᑐᑦ ᐅᑭᐅᖅᑕᖅᑐᒥᑦ. ᓯᕿᓂᕐᒥᑦ 
ᐆᒪᖅᑯᑎᑖᕈᑏᑦ ᐃᖃᓗᖕᓂᑦ ᐊᒥᓲᓂᖅᓴᓂᒃ 
ᐅᑭᐅᕐᓂᑦ ᐊᑐᖅᑕᐅᔪᖕᓇᓚᐅᖅᑐᑦ ᐅᑭᐅᖅᑕᖅᑐᒥᑦ 
ᖃᑉᓗᓈᓂᐅᖓᓂᑦ. ᑐᒡᓕᐊᓂᑦ ᐊᑐᖅᑕᐅᒃᑲᓐᓂᕈᖕᓇᖅᑐᑦ 
ᑕᒪᒃᑯᐊ. ᐃᓕᑦᑎᔪᖕᓇᖅᑐᒍᑦ ᐃᓄᐃᑦ ᐱᖅᑯᓯᖓᓐᓂᑦ, 
ᐊᑐᒃᑲᓐᓂᕐᓂᐊᕐᓗᒋᑦ ᐃᓚᒋᔭᐅᔪᓗᒃᑖᑦ 
ᐊᑐᖅᑕᐅᒃᑲᓐᓂᕈᖕᓇᖅᑐᖅ ᐆᒻᒪᖅᑯᑎᐅᑉ ᐱᖁᑎᖏᑦ.

3. ᓱᓇᑦ ᐊᒃᓱᕈᕐᓇᖅᑑᕙᑦ ᐱᒋᐊᖅᑎᑦᑎᓂᕐᒧᑦ 
ᓯᕿᓂᕐᒥᑦ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᐊᑦ?

a. ᐃᓕᓐᓂᐊᑐᐃᓐᓇᖅᖢᓂ ᓯᕿᓂᕐᒥᑦ ᐊᑐᕐᓗᓂ 
ᐆᒻᒪᖅᑯᑎᖃᕐᓂᕐᒥᒃ, ᐊᒻᒪᓗ ᐅᖃᓕᒫᖅᖢᓂ 
ᐅᖃᓕᒫᒐᕐᓂᑦ ᖃᕆᑕᐅᔭᒃᑯᓪᓘᓐᓃᑦ, 
ᖃᓄᐃᓕᐅᕆᐊᖃᕐᓂᕐᓂᑦ, ᑕᒪᒃᑯᐊᕋᓗᐃᑦ) ᓯᕿᓂᖅ 
101. ᖃᐅᔨᒪᓂᖃᓕᖅᐹᓪᓕᕐᓂᖅ ᐊᔪᕐᓇᓚᖑᔪᖅ, 
ᐃᓕᓐᓂᐊᕆᐊᖅᓯᒪᙱᒃᑯᕕᑦ, ᐃᓕᓐᓂᐊᕐᓂᐅᓚᐅᖅᑐᖅ 
ᐊᒻᒪᓗ ᐅᖃᓕᒫᖅᑕᑎᑦ ᑐᑭᓯᓗᒋᑦ. ᐃᓄᐃᑦ 
ᓱᕙᓕᑭᐊᒃᓴᓕᖃᑦᑕᖅᑎᑐᑦ - ᐱᓂᐊᕐᓗᒍ ᑭᓯᐊᓂ 
ᐱᓇᓱᐃᓐᓇᕆᐊᖃᖅᑕᐃᑦ. ᑮᓇᐅᔭᖅ ᐱᔾᔪᑎᒋᑉᓗᒍ, 
ᐊᐃᑦᑖᖑᔪᖅ; ᐹᑐᓖᖅ ᐱᔾᔪᑕᐅᔪᖅ, ᐊᑭᑐᔪᐊᓗᒃ ᐹᑐᓖᓂᒃ 
ᑎᑭᑎᑦᑎᓂᐊᕐᓗᓂ. ᑖᒻᓇ ᐊᑭᑐᓂᖅᐹᖑᔪᖅ ᐃᓚᒋᔭᐅᔪᖅ. 
ᐃᓕᑦᑎᓗᓂ ᑲᒪᔭᒋᔭᕆᐊᖃᕐᓂᖅ ᐹᑐᓖᓂᒃ ᐊᒻᒪᓗ 
ᐅᑭᐅᖅᑕᖅᑐᒧᐊᕐᓂᐊᕐᓗᒋᑦ ᐃᓚᒋᔭᐅᔪᖅ ᐊᒃᓱᕈᕐᓇᖅᑐᒧᑦ.

4. ᑮᓇᐅᔭᖃᖅᑎᑦᑎᓂᖅ ᐊᑐᖅᑕᐅᒃᑲᓐᓂᕈᕐᓇᖅᑐᓕᕆᓂᕐᒧᑦ 
ᐊᑭᑐᔪᐊᓗᐃᑦ ᐋᖅᑭᖕᓂᐊᕐᓗᒍ ᐊᒻᒪᓗ 
ᐊᐅᓛᓕᖅᑎᓪᓗᒍ. ᓱᓇᑦ ᐱᖁᑎᕐᔪᐊᑦ 
ᐃᓱᒪᒋᔭᒋᐊᖃᖅᐸᑦ ᐱᖁᑎᕐᔪᐊᓂᒃ ᐱᓂᐊᕐᓗᓂ?

a. ᑮᓇᐅᔭᑲᓪᓚᖕᓂᒃ ᐃᑲᔫᑎᓂᒃ ᒪᓂᒪᔪᖃᖅᑐᖅ 
ᓄᓇᓕᖕᓄᑦ. ᓄᓇᓕᖕᒥᑦ ᓯᐊᕐᕆᔮᕐᕖᑦ ᐊᖏᓛᒥᒃ 
ᐊᑐᖃᑦᑕᖅᑐᑦ ᐆᒻᒪᖅᑯᑎᒥᑦ. ᐊᖏᕐᕋᕆᔭᐅᔪᒧᑦ, 
ᐊᑕᐅᓯᖅ ᐱᖓᓱᓄᑦ ᐊᕕᒃᖢᒍ ᑖᑉᑯᓇᙵᑦ 
ᒪᕐᕉᒃ ᐃᑯᒻᒪᖅᑯᑎᑐᕐᓂᖓ ᐃᑲᔪᕈᑕᐅᖃᑦᑕᖅᑐᖅ 
ᐃᓚᒋᔭᐅᔪᖕᓇᖅᖢᓂ ᓯᕿᓂᕐᒧᑦ ᐅᒻᒪᖅᑯᑎᓕᐅᕆᓂᖅ. 
ᐃᑯᒻᒪᖅᑯᑎᓂᒃ ᐃᑲᔪᖅᑕᐅᓂᖃᙱᑉᐸᑦ ᓯᕿᓂᕐᒥᑦ 
ᐆᒻᒪᖅᑯᑎᓕᐅᕈᑎ ᐱᔭᐅᔪᒪᓂᖅᓴᐅᑉᓗᓂ. 
ᐃᓂᓕᐅᕆᓂᕐᒧᑦ ᐊᑭᐅᔪᑦ ᐊᒻᒪᓗ ᐱᔪᖕᓇᖅᑎᑦᑎᔾᔪᑏᑦ 
ᐳᒥᑦ ᐊᑭᑐᔫᔪᑦ. ᐊᖏᓂᖅᓴᐅᔪᑦ ᓯᕿᓂᕐᒥᑦ 
ᐆᒻᒪᖅᑯᑎᓕᐅᕈᑏᑦ ᐊᑭᑐᓗᐊᖏᓐᓂᖅᓴᐅᓇᔭᖅᑐᑦ. 
ᐊᑕᐅᑦᑎᒃᑯᑦ ᐱᓕᕆᐊᖅ ᐋᖅᑭᒃᑕᐅᔪᖕᓇᖅᑐᑦ 
ᐃᓂᓕᐅᕆᓂᖅ ᐊᑭᓗᖕᓂᖅᓴᐅᓂᐊᕐᒪᑦ. 

b. ᐊᑮᑦᑐᖅᑕᖃᖅᑐᖅ ᐊᒻᒪᓗ ᐱᖃᖃᑕᐅᓂᕐᒥᒃ 
ᐃᓚᐅᔪᓂᒃ ᑮᓇᐅᔭᓕᕆᓂᕐᒧᑦ. ᓇᓂᓯᓗᓂ 
ᓄᓇᓕᖕᒥᑦ ᐱᓕᕆᐊᖑᔪᓂᑦ. ᓴᖅᑭᑦᑎᒋᐊᕐᓗᓂ 
ᐅᑎᖅᑕᖅᑐᒥᒃ ᐱᕈᖅᐸᓪᓕᐊᓂᖃᖅᑐᒥᒃ. 
ᐊᖏᓛᒃᑰᖅᑎᓐᓇᓱᒡᓗᒍ ᓄᓇᓕᖕᒥᑦ 
ᐱᕈᖅᑎᑦᑎᓇᓱᖕᓂᕐᒧᑦ ᐃᓚᐅᖃᑕᐅᑎᑦᑎᓂᕐᒥᒃ.

5. ᖃᓄᐃᑦᑐᒥᒃ ᓂᐱᖃᖅᐸ ᐊᓄᕆᒥᒃ 
ᐆᒻᒪᖅᑯᑎᓕᐅᕆᔾᔪᑏᑦ ᐊᒻᒪᓗ ᓱᓇᑦ 
ᐊᒃᑐᖅᓯᔪᖕᓇᖅᐸᑦ ᓂᕐᔪᑎᓂᒃ?

a. ᐅᖓᓯᒃᖢᓂ ᐊᓄᕆᒥᑦ ᐆᒻᒪᖅᑯᑎᒥᑦ ᓂᐱᑭᓐᓂᖅᓴᐅᔪᖅ. 
ᒪᕐᕉᒃ ᑭᓛᒥᑕᓂᒃ ᐅᖓᓯᒃᑎᒋᑉᓗᓂ ᑐᓴᖅᓴᐅᖏᑦᑐᖅ. 
ᐱᔾᔪᑎᖃᖅᑐᖅ ᐸᕐᓇᐅᑎᖃᑦᑎᐊᕐᓂᕐᒥᒃ ᐃᓂᐅᔪᒥᑦ. 
ᓂᕐᔪᑎᓄᑦ, ᓄᓇᓖᑦ ᓄᓇᓕᖕᒧᑦ ᐆᒻᒪᖅᑯᑎᒧᑦ 
ᐸᕐᓇᐅᑎᖃᕆᐊᖃᖅᑐᑦ ᐊᑐᖅᑕᐅᓂᐊᕐᓂᐊᕐᓗᓂ 
ᐊᑐᖅᑕᐅᒃᑲᓐᓂᕈᖕᓇᖅᑐᖅ ᐆᒻᒪᖅᑯᑎ, ᐊᒻᒪᓗ 
ᐊᑕᐅᑦᑎᒃᑰᕐᓗᒋᑦ ᓯᕿᓂᕐᒥᑦ ᐊᒻᒪᓗ ᐊᓄᕆᒥᑦ 
ᐆᒻᒪᖅᑯᑎᖃᕐᓂᖅ ᒥᑭᓛᒃᑰᖅᑎᒋᐊᕐᓂᐊᕐᓗᒋᑦ 
ᐊᒃᓱᕈᕐᓇᐅᑏᑦ. ᑕᐅᑐᖔᖅᖢᒋᑦ ᐅᖅᓱᐊᓗᖕᒥᑦ 
ᐊᑐᖅᑕᐅᒃᑲᓐᓂᕈᖕᓇᖅᑐᖅ ᐆᒻᒪᖅᑯᑎᖃᕐᓂᖅ 
ᐱᐅᓂᖅᓴᐅᔪᖅ ᐊᕙᑎᒧᑦ.

6. ᑕᑯᕕᑦ ᐃᒡᓗᒌᖕᓂᖅᓴᐅᔪᒃᑯᑦ ᐊᑐᖅᑕᐅᔪᒥᒃ 
ᐅᑭᐅᖅᑕᖅᑐᒥᑦ ᓄᓇᓕᖕᓂᑦ ᐊᒻᒪᓗ ᑕᐅᑐᙱᖦᖢᑎᑦ 
ᐊᑕᐅᓯᑐᐃᓐᓇᕐᒥᒃ ᐊᑐᖅᑕᐅᒃᑲᓐᓂᕈᖕᓇᖅᑐᖅ 
ᐆᒻᒪᖅᑯᑎᒧᑦ ᑐᕌᖓᔪᒥᑦ?

a. ᐄ, ᐊᓄᕆᒥᑦ /ᑐᖅᑯᖅᓯᓯᒪᓂᖅ /ᓯᕿᓂᕐᒥᑦ 
ᐊᑐᖅᑕᐅᔪᖅ, ᑕᐅᑐᒃᑕᕗᑦ. ᐃᓕᑦᑎᕙᓪᓕᐊᑦᑎᐊᖅᑐᒍᑦ 
ᐆᒪᓂᖃᕐᓂᕐᒧᑦ ᐊᖏᓂᐅᔪᒥᒃ ᑲᑉᐳᔾᔭᓅᖅᑐᒥᒃ 
- ᐊᑕᐅᓯᑐᐃᓐᓇᕐᒥᒃ ᑕᐅᑐᒐᖃᕆᐊᖃᙱᑦᑐᒍᑦ 
ᐆᒪᖅᑯᑎᒥᑦ. ᓄᓇᕐᔪᐊᖅ ᐆᓇᖅᓯᓕᖅᐸᑦ 
ᐱᕕᖃᕐᓂᖅᓴᐅᔪᖕᓇᕐᓂᐊᖅᑐᒃᓴᐅᔪᑦ ᐃᒪᕐᒥᑦ ᐆᒻᒪᖅᑯᑎᒧᑦ.

7. ᓱᓇᐅᕙ ᐃᓗᐊᓃᑦᑐᖅ ᓯᕿᓂᕐᒥᑦ 
ᐆᒻᒪᖅᑯᑎᒥᑦ ᐊᑐᖅᑕᐅᖃᑦᑕᖅᑐᒥᑦ?

a. ᓵᖓᓃᑦᑐᑦ ᓯᕿᓂᕐᒧᑦ ᐃᓂᐅᔪᑦ, ᓴᕕᐅᔪᑦ 
ᑎᑯᓕᐊᖅᓯᒪᔪᑦ ᓯᐅᓪᕗᖑᔪᑦ. ᐃᑉᔪᓂᖅᓴᐃᑦ 
ᑳᐸᐅᑉᓗᑎᒃ ᖄᓕᖅᓯᒪᑉᓗᑎᒃ ᓵᑦᑐᒥᒃ ᓴᕕᖕᒥᑦ. ᑳᐸᐃᑦ 
ᓂᐱᐅᖅᓯᑕᐅᓯᒪᔪᑦ ᓯᐅᓪᕗᒧᑦ ᓯᕿᓂᕐᒧᑦ ᐅᓂᐅᔪᓂᑦ.

8. ᐅᖃᐅᓯᖅ ᐊᑐᖅᑕᐅᒃᑲᓐᓂᕈᖕᓇᕐᓂᕐᒧᑦ - ᐃᓕᓯᕝᕕᖕᒧᑦ 
ᐋᖅᑭᐅᒪᔪᖅ ᐊᔪᕐᓇᙱᓛᖑᔪᖅ. ᑭᐳᒃᓯᔾᔪᑎ, 
ᖃᕆᑕᐅᔭᖅᑎᑐᕐᓚᐅᔪᖅ, ᐆᒻᒪᖅᑯᑎᖃᐅᖅᑐᖅ, 
ᐲᔭᕐᓂᐊᖅᑕᖏᑦ ᐊᒻᒪᓗ ᐃᓚᒃᓴᐃᑦ ᐊᑐᒃᑲᓐᓂᕐᓗᒋᑦ. 
ᐊᐅᒃᑕᔫᖅ ᐆᑕᖃᑦᑕᖅᑐᖅ. ᑕᒪᓗᒃᑖᖅᑲᔭᖅ 
ᓯᕿᓂᕐᒧᑦ ᐆᒻᒪᖅᑯᑎᓕᐅᕈᑎ ᐃᒐᓛᖑᔪᖅ, ᐊᒻᒪᓗ 
ᐊᓘᒥᓇᒻ, ᐊᒻᒪᓗ ᑭᑉᐹᕆᒃᑐᖅ ᐴᖅ ᐊᒻᒪᓗ 
ᓴᕕᒐᐅᔭᐃᑦ. ᐃᓗᐊᓃᑦᑐᑦ ᓯᕿᓂᕐᒧᑦ ᐃᓂᐅᔪᓂᑦ 

ᐅᓗᕆᐊᓇᖅᑑᔪᑦ. ᐆᑕᖃᑦᑕᙱᑦᑐᑦ, ᑭᓯᐊᓂ 
ᐅᑎᖅᑎᑕᐅᖃᑦᑕᖅᑐᑦ ᖃᑉᓗᓈᑦ ᓄᓈᓐᓄᑦ, 
ᑕᐃᑲᓂᓕᐅᖅᐸᑦ ᑲᓇᑕ ᓴᖅᑭᑦᑎᓯᒪᓕᕋᔭᖅᑐᖅ 
ᐊᑐᖅᑕᐅᒃᑲᓐᓂᕐᓂᐊᖅᑐᓄᑦ ᑐᕌᖓᔪᒥᑦ.

9. ᓱᓇᐅᕙᑦ ᐊᒃᑕᑰᖅᑕᐅᔪᑦ ᑲᑉᐳᔾᔭᓅᖅᑐᑦ? 

a. ᑲᑉᐳᔾᔭᓅᖅᑐᖅ ᐊᑐᖅᑕᐅᖃᖅᑕᖅᑐᖅ ᐅᒥᐊᕐᔪᐊᕐᓄᑦ 
ᐃᓄᖕᓂᒃ ᐅᓯᖃᑦᑕᖅᑐᓄᑦ. ᐊᒃᑕᑰᖅᑕᐅᔪᖅ-ᐆᒻᒪᖅᑯᑎᒧᑦ 
(ᐆᓇᖅᑐᖅ), ᐃᑯᐊᓪᓚᒃᑎᑦᑎᖃᑦᑕᖅᑐᑎᑦ ᐊᒃᑕᑰᖅᑕᐅᔪᓂᒃ 
ᐊᒻᒪᓗ ᐊᑐᖅᖢᒍ ᐆᓇᖅᓯᑎᑦᑎᓂᕐᒧᑦ. ᐃᑯᐊᓪᓚᒃᑎᕈᑎ/
ᓯᑎᔪᖅ ᐊᒃᑕᑰᖅᑕᐅᔪᖅ ᐊᑐᖅᑕᐅᔪᖕᓇᖅᑐᖅ 
ᐱᓕᐅᕆᒃᑲᓐᓂᕈᑕᐅᓗᓂ ᐱᕈᐃᑎᑦᑎᔪᓕᕆᔨᓄᑦ. 
ᐊᖕᒪᓗᖅᑐᖅᑕᐅᖅ ᐊᑐᖅᑕᐅᖃᑦᑕᕐᓂᕐᒧᑦ ᐆᒃᑑᑎ. 
ᐃᓕᓗᒍ ᐃᑯᐊᓪᓚᒃᑎᕈᑎ ᐊᑐᖅᑎᐅᔪᒧᑦ ᐆᓇᖅᑐᒥᑦ. 
ᐊᑐᕐᓗᒍ ᐆᓇᖅᑐᖅ ᐃᒪᕐᒥᒃ ᐆᓇᖅᑐᓕᐅᕆᓂᕐᒧᑦ 
ᓯᐊᕆᔮᕐᕕᖕᓂᓘᓐᓃᑦ, ᓇᓗᓇᒑᕐᕕᖕᓂᑦ, 
ᓇᓂᑭᐊᖅ ᐆᓇᖅᑐᖅᑕᖃᐃᓐᓇᕆᐊᓕᖕᒥᑦ.

10. ᐊᓯᒃᑲᓐᓂᖏᓐᓂᒃ ᐃᓱᒪᒋᔭᖃᖅᐱᓯ 
ᑐᓴᖅᑕᐅᖁᔭᓯ ᑐᓵᔪᓄᑦ?

a. ᐅᑕᖅᑭᙱᓪᓗᓯ ᓈᒻᒪᑦᑎᐊᖅᑐᒧᑦ 
ᐱᓕᕆᐊᕐᒧᑦ, ᐱᒋᐊᑐᐃᓐᓇᕐᓗᓯ ᐊᒻᒪᓗ 
ᐱᐅᓯᒋᐊᖃᑦᑕᕐᓗᓯᐅᒃ ᐱᓕᕆᑎᓪᓗᓯ.

b. ᑕᑯᓯᐅᒃ ᓴᓇᕐᕈᑎᓗᒃᑖᑦ ᓴᓇᕐᕈᑕᐅᓯᕝᕕᖕᒥᑦ. 
ᓯᕿᓂᕐᒥᑦ ᐆᒻᒪᖅᑯᑎᖃᕐᓂᖅ ᐱᐊᓚᔫᔪᖅ ᐊᒻᒪᓗ 
ᐱᓕᕆᐊᖑᔪᖕᓇᖅᖢᓂ. ᐅᑭᐅᑉ ᐃᓗᐊᓂᑦ ᓯᓚ 
ᐊᔾᔨᒌᖃᑦᑕᙱᓐᓂᖏᓐᓄᑦ, ᐊᑐᕈᖕᓇᖅᑐᑎᑦ 
ᐊᑯᑉᓕᖅᓯᒪᔪᓂᒃ ᐊᑐᖅᑕᐅᖃᑦᑕᖅᑐᓂᒃ. 

c. ᐊᑐᖅᑕᐅᒃᑲᓐᓂᕈᖕᓇᖅᑐᖅ ᐆᒻᒪᖅᑯᑎ 
ᐱᓕᕆᕝᕕᒡᔪᐊᖑᔪᖅ. ᐃᓂᐅᔪᒧᑦ ᐊᔾᔨᒌᙱᑦᑐᓂᒃ 
ᐱᓕᕆᕝᕕᒡᔪᐊᖃᙱᑦᑐᓄᑦ, ᐊᑐᖅᑕᐅᒃᑲᓐᓂᕈᖕᓇᖅᑐᖅ 
ᐆᒻᒪᖅᑯᑎ ᐱᕕᖃᕐᓂᑦᑎᐊᕙᐅᔪᖅ 
ᐱᓕᕆᐊᕆᓂᐊᕐᓗᒍ, ᐊᑐᕆᐊᖃᖅᑕᕗᓪᓗ 
ᓱᓇᓕᐅᕆᓂᕆᔪᖕᓇᖅᑕᕗᑦ ᑲᑉᐳᔾᔭᓅᖅᑐᓄᑦ 
ᓄᓇᓕᑉᑎᖕᓄᑦ ᐊᔪᙱᑎᓐᓂᐊᕐᓗᒍ - ᑐᑭᓯᐊᓂᕐᒥᒃ 
ᐊᒻᒪᓗ ᐱᖁᑎᓂᒃ ᓴᖅᑭᑦᑎᓗᑕ ᐅᑭᐅᖅᑕᖅᑐᒧᑦ.

d. ᐱᓕᕆᐊᑦ ᐱᐊᓂᖃᑦᑕᖅᑐᑦ ᐱᓕᕆᐊᖑᔪᑦ 
ᓄᓇᓕᖕᒧᑦ ᐱᔭᐅᔪᒪᔪᑦ. ᒪᒃᑯᒃᑐᓂᒃ 
ᐃᓚᐅᑎᑦᑎᓂᖅ ᑐᕌᖓᔪᓂᑦ ᐱᒻᒪᕆᐅᔪᖅ.

ᕿᒥᕐᕈᓂᖅ ᑐᒡᓕᐊᓂᑦ 
ᐅᑉᓗᕐᒥᑦ

ᐱᖓᔪᐊᑦ ᐋᒡᔪᓕᕐᕕᒃ 4

ᕌᐳᑦ ᑳᓂᓕ ᑐᙵᓯᒃᑎᑦᑎᓚᐅᖅᑐᖅ ᑲᑎᒪᔭᖅᑐᖅᓯᒪᔪᓂᒃ 
ᑐᒡᓕᐊᓂᑦ ᐅᑉᓗᕐᒥᑦ ᑭᕙᓪᓕᕐᒥᑦ ᐆᒻᒪᖅᑯᑎᓕᕆᓂᕐᒧᑦ 
ᑲᑎᒪᓂᕐᒧᑦ. ᕌᐳᑦ ᖁᔭᓐᓇᒦᖅᖢᓂ ᐅᖃᓪᓚᒃᑐᖅ ᐊᒻᒪᓗ 
ᐃᓕᑕᖅᓯᑉᓗᓂ ᑐᓵᔨᑉᑎᖕᓂᑦ (ᒥᐅᕆᕉᔅ ᐊᖑᓴᓪᓗᖅ ᐊᒻᒪᓗ ᑖᓇ 
ᐋᑕᒻᔅ) ᕌᐳᑦ ᓄᓇᓕᖕᒥᑦ ᐅᖃᐅᓯᖃᖅᑐᖅ ᑕᑯᔭᖅᑐᐃᔪᒪᒃᐸᑕ 
ᐆᒻᒪᖅᑯᑎᓄᑦ ᐱᓕᕆᐊᕐᓂᒃ ᑕᑯᔪᒪᔪᓄᑦ ᑲᖏᖅᖠᓂᕐᒥᑦ 
ᐊᔾᔨᒌᙱᑦᑐᓂᒃ ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐱᓕᕆᐊᕐᓂᑦ. 

ᕌᐳᑦ ᖃᐅᔨᑎᑦᑎᔪᖅ ᓯᕗᓪᓕᖅᐹᖅ ᐅᖃᖅᑎᐅᓂᐊᖅᑐᒥᒃ 
ᐱᖓᓱᐊᓂᑦ ᐅᑉᓛᖓᓂᑦ, ᐳᕉᓅ ᐳᕆᐅᕋ, ᐊᖓᔪᖅᑲᖅ, ᖁᓪᓕᖅ 
ᐆᒪᖅᑯᑎᓕᕆᔨᒃᑯᓐᓄᑦ: ᓄᓇᕗᑦ ᐊᑐᖅᑕᐅᒃᑲᓐᓂᕈᖕᓇᖅᑐᖏᑦ: 
ᐱᕕᖃᕐᓃᑦ ᐊᒻᒪᓗ ᐊᒃᓱᕈᕐᓇᖅᑐᑦ.

ᐅᖃᓪᓚᓕᓵᖅᑎᓪᓗᒍ, ᐳᕉᓅ ᐳᕆᐅᕋ ᐅᖃᖅᑐᖅ ᖁᓪᓕᖅ 
ᐆᒪᖅᑯᑎᓕᕆᔨᒃᑯᑦ ᐱᐅᒃᓴᓗᐊᕌᓗᙱᑦᑐᑦ ᐅᖅᓱᐊᓗᖕᒥᑦ. 
“ᓇᒡᓕᒌᔾᔪᑎᓂᒃᑯᑦ ᐱᓕᕆᖃᑎᒌᖕᓂᖃᙱᑦᑐᒍᑦ ᐅᖅᓱᐊᓗᖕᒧᑦ, 
ᐊᑐᕈᖕᓃᖅᓴᓕᓂᖅᓴᐅᒍᑉᑎᒍᑦ ᐱᐅᓂᖅᓴᐅᔪᖅ. ᒫᓐᓇ 
ᑭᓯᐊᓂ ᐊᑐᕐᓗᑎᒍᑦ ᐅᖅᓱᐊᓗᒃ, ᑭᓯᐊᓂ ᓂᕆᐅᖕᓂᖃᖅᑐᒍᑦ 
ᐊᑐᕈᖕᓃᕐᓂᐊᕐᓗᒍ ᐅᖅᓱᐊᓗᒃ. ᖁᓪᓕᖅ ᐆᒪᖅᑯᑎᓕᕆᔨᒃᑯᑦ 
ᐅᒃᑯᐃᖓᔪᑦ ᓱᓇᑐᐃᓐᓇᕐᒧᑦ ᐊᒻᒪᓗ ᐃᓱᒪᒋᔭᑉᓯᖕᓄᑦ 
ᓂᕆᐅᒃᖢᑎᒡᓗ ᐅᖃᓪᓗᕆᒃᓴᐅᑎᓂᖃᑦᑎᐊᕐᓂᐊᕐᒪᑕ ᐊᒻᒪᓗ 
ᐅᖃᓪᓗᕆᒃᓴᐅᑎᓂᒃᑯᑦ ᑲᑎᒪᓂᕐᒧᑦ ᐃᑲᔪᐃᓂᖃᕐᓂᐊᖅᑐᖅ.” 

ᐊᐱᖅᓱᐃᓚᐅᖅᑐᑦ 
ᖁᓪᓕᖅ ᐆᒪᖅᑯᑎᓕᕆᔨᒃᑯᑦ 
ᑕᑯᕋᓐᓈᖅᑎᑦᑎᓂᖄᓂᖕᒪᑕ ᐅᑯᐊᓗ 
ᐊᐱᖅᑯᑏᑦ ᐊᒻᒪᓗ ᑭᐅᔾᔪᑏᑦ:

1. ᐅᖃᐅᓯᖃᓚᐅᖅᐸᑦ ᐅᖅᓱᐊᓗᖕᒥᑦ 
ᐊᑐᕈᖕᓃᕐᓂᐊᕐᓂᐅᑉ ᒥᒃᓵᓄᑦ?

a. ᐃᑯᒻᒪᖅᑯᑎᓄᑦ ᐃᑲᔪᐃᓂᖅᑕᖃᖅᑐᖅ ᐊᖏᕐᕋᖃᖅᑐᓄᑦ, 
ᐃᑲᔪᐃᓂᖅ 28 ᓯᐊᓐᑎᖑᔪᖅ. ᐱᓕᕆᕝᕕᐅᒃᐸᑦ 
ᑐᒃᓯᕋᐅᓯᐅᕆᐊᖃᖅᑐᑦ ᓄᓇᕗᒻᒥ ᒐᕙᒪᒃᑯᓐᓄᑦ 
ᐃᑲᔪᖅᑕᐅᓂᖃᕐᓂᐊᕐᓗᑎᒃ, ᐱᖃᑖ ᐃᑲᔪᖅᑕᐅᓂᖃᖅᑐᖅ 
ᐅᖅᓱᐊᓗᓕᕆᔨᒃᑯᑦ ᐅᖅᓱᐊᓘᓯᕝᕕᓕᕆᖃᑦᑕᕐᓂᖏᑦ. 
ᖃᐅᔨᒪᙱᑦᑐᖓ ᖃᑉᓯᑐᕐᒪᖔᑦ ᐃᑲᔪᖅᑕᐅᔾᔪᑎ. 
ᓯᕗᒻᒧᖕᓂᖅ ᐱᔾᔪᑎᒋᑉᓗᒍ ᐊᒻᒪᓗ ᐊᑐᕐᓗᓂ 
ᐃᑲᔪᐃᓂᖅ ᐊᓯᐊᓄᖔᖅ, ᐃᓚᒋᔭᐅᑉᓗᓂ ᐱᐅᖏᑦᑐᓂᒃ 
ᐊᓂᐊᔪᓄᑦ ᑖᒃᓰᔭᐃᔭᐅᑎ, ᑲᓇᑕᒥᑦ ᒐᕙᒪᒃᑯᑦ 
ᑮᓇᐅᔭᕐᒥᑦ ᑐᓂᓚᐅᖅᑖᑎᒍᑦ - ᑮᓇᐅᔭᖃᖅᑎᑕᐅᓂᖅ 
ᕿᓂᕐᓂᐊᕐᓗᓂ ᐊᑐᖅᑕᐅᒃᑲᓐᓂᕈᖕᓇᖅᑐᖅ 
ᐆᒻᒪᖅᑯᑎᒧᑦ ᐱᓕᕆᐊᕐᓂᑦ. ᑖᑉᑯᐊᒃ ᒪᕐᕉᑉᓗᑎᒃ 
ᐊᔾᔨᒌᙱᑦᑑᒃ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ 
ᐃᖕᒥᒃᑯᑦ ᐆᒻᒪᖅᑯᑎᓕᐅᕈᑎ (IPP) ᓇᖕᒥᓂᕆᔭᐅᔪᖅ. 

2. ᐅᖃᖅᑲᐅᒐᕕᑦ 25 ᓄᓇᓖᑦ ᐃᑲᔪᖅᑕᐅᓂᖃᓗᒃᑖᖅᑐᑦ; 
ᐊᐅᓱᐃᑦᑐᖅ ᐊᑭᑐᓛᖑᓇᔭᖅᑐᖅ, 26 ᓴᓐᑏᑦ 
ᐊᑐᖅᑕᐅᓂᐊᖅᑐᖅ ᓄᓇᕗᒻᒥᓗᒃᑖᖅ ᐅᕝᕙᓘᓐᓃᑦ 
ᕿᒥᕐᕈᔪᖕᓇᖅᑐᑦ ᐊᑐᓂ ᓄᓇᓕᖕᒧᑦ ᐊᑭᐅᓂᐊᖅᑐᓂᒃ.

a. ᐊᒥᓱᑦ ᑲᑎᖦᖢᒋᑦ ᐊᑕᐅᓯᕐᒧᑦ ᓈᓴᐅᑎᒧᑦ ᐅᖅᓱᐊᓗᖕᒧᑦ 
ᐊᑭᐅᔪᑦ ᓄᓇᕗᒻᒥ 31 ᓴᓐᑎᓪᓗᐅᖓᔪᖅ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐊᑭᓖᖃᑦᑕᖅᑐᑦ 28 ᓴᓐᑎᓂᒃ 
IPP-ᓄᑦ ᐃᑯᒻᒪᖅᑯᑎᖏᓐᓄᑦ. ᐅᖅᓱᐊᓗᖕᒧᑦ 
ᐊᑭᐅᔪᖅ ᐊᑕᐅᓯᐅᓕᖓᔪᖅ ᓄᓇᕗᒻᒥᑦ, ᑕᐃᒪᓐᓇᒧᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᓖᓂᐊᖅᑐᑦ 
ᐊᑕᐅᓯᐅᖓᔪᒥᒃ ᐊᑭᒥᒃ ᐃᑯᒻᒪᖅᑯᑎᐅᑉ ᐊᑭᖓᓄᑦ 
ᐊᑐᖅᑕᐅᒃᑲᓐᓂᕈᖕᓇᖅᑐᖅ ᐃᑯᒻᒪᖅᑯᑎ ᓄᓇᕗᒻᒥᓗᒃᑖᖅ.

3. ᐱᐅᖏᑦᑐᑦ ᐊᓂᐊᔪᓄᑦ ᑖᒃᓰᔭᐅᑎᓪᓕ, ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᕆᙱᑕᖓ ᖃᐅᔨᒪᔪᖓ 
ᑭᓯᐊᓂ ᑕᒪᑐᒧᙵ ᑮᓇᐅᔭᖃᖅᑎᑕᐅᓂᖃᕐᓂᐊᖅᐸ?

a. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑐᖅᖢᑎᒃ ᐃᑲᔪᐃᓂᕐᒧᑦ 
ᑐᕌᖓᔪᒥᑦ, $2 ᒥᓕᔭᓐᓂᒃ ᐱᓂᐊᖅᑐᑦ ᐅᑭᐅᑦ ᓯᑕᒪᓄᑦ 
LED ᐃᑭᑦᑕᖅᑐᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑐᒃᓯᕋᐅᓯᐅᓚᐅᖅᑐᑦ ᑕᒪᑐᒧᙵ ᓄᓇᕗᒻᒥ 
ᒐᕙᒪᒃᑯᓐᓂᑦ. ᓇᓗᓇᖅᑐᖅ ᐱᕙᓪᓕᐊᓂᖅᑕᖃᕐᒪᖔᑦ 
ᑕᒪᑐᒧᙵ. ᐃᓱᒪᒃᓴᖅᓯᐅᕈᑎᖃᖅᑐᑦ 
ᐊᑐᕈᖕᓇᖅᑕᖏᓐᓄᑦ - ᐃᑯᒻᒪᖅᑯᑎᒧᑦ ᐊᒻᒪᓗ 
ᑎᖕᒥᓲᓄᑦ ᐅᖅᓱᐊᓗᒃ ᐃᓚᐅᖏᑦᑐᑦ ᑖᒃᓰᔭᐅᑎᒥᑦ. 
ᐆᓇᖅᑐᓕᐃᕆᓂᖅ ᑖᒃᓰᔭᐃᔭᐅᑎᖃᖅᑎᑕᐅᔪᖅ! 

4. ᕿᒥᕐᕈᓂᕐᒥᑦ, IPP ᐱᔾᔪᑕᐅᔭᕌᖓᑦ, 
ᖃᓄᐃᓕᐅᕆᐊᖃᕐᓂᖃᖅᐸᑦ ᓄᓇᓕᖕᒥᑦ 
ᐱᓕᕆᐊᕐᓄᑦ? ᑭᑐᓐᓄᑦ ᑕᒪᓐᓇ ᕿᒥᕐᕈᔭᐅᓇᔭᖅᐸ? 

a. ᓱᓇᑐᐃᓐᓇᖅ ᐱᓕᕆᐊᖅ $5 ᒥᓕᔭᓐ ᐅᖓᑖᓅᖅᑐᖅ, 
ᐃᓱᒪᒋᔭᐅᔪᖅ ᐊᖏᔫᑉᓗᓂ ᐱᓕᕆᐊᖅᑐᑦ. ᒥᓂᔅᑕ 
ᑭᖑᓪᓕᖅᐹᒃᑯᑦ ᐃᓱᒪᓕᐅᖃᑦᑕᖅᑐᖅ ᐊᑐᖅᖢᒋᑦ 
URRC-ᑯᑦ (ᐃᒡᓗᒧᑦ ᐊᑐᖅᑐᓄᑦ ᓈᓴᐅᑎᒥᒃ 
ᕿᒥᕐᕈᔨᒃᑯᑦ). ᑐᒃᓯᕋᐅᑎ ᑖᑉᑯᓄᙵᖃᑦᑕᖅᑐᖅ, 
ᖃᐅᔨᓴᖅᑕᐅᑉᓗᓂ ᐱᓕᕆᐊᖅ ᐱᔭᐅᔪᖕᓇᕐᒪᖔᑦ, 
ᐱᐊᓂᒃᑳᖓᑦ ᑐᒃᓯᕋᐅᑎ; ᐱᓕᕆᐊᖑᑉᓗᓂ IPP, 
ᒥᓂᔅᑕᐅᑎᓄᑦ ᓈᒻᒪᒋᔭᐅᑉᓗᓂ, ᐅᕝᕙᓘᓐᓃᑦ 
ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᔪᒪᔪᒍᑦ ᓈᒻᒪᒋᓂᐊᓵᕐᓗᒍ. 
ᐊᖏᓂᖅᓴᐅᓂᐊᕋᓱᒋᔭᕗᑦ ᑐᕌᖓᔪᓕᕆᓂᕐᒦᖓᓗᓂ.

b. ᐱᔾᔪᑎᒋᑉᓗᒋᑦ ᐊᑭᐅᔪᑦ ᐊᒻᒪᓗ ᖃᓄᖅ ᐋᖅᑭᖃᑦᑕᕐᓂᕗᑦ 
ᐊᑭᐅᔪᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᖕᒥᓂᖅ 
ᐊᓯᐊᙳᖅᓯᓂᖅ ᐊᔪᖅᑐᑦ ᐊᑭᐅᔪᓂᒃ, ᐅᑭᐅᑦ 
ᓯᑕᒪᑕᒫᑦ URRC-ᓄᐊᖃᑦᑕᖅᑐᑦ ᕿᒥᕐᕈᔭᐅᓂᐊᕐᓗᑎᒃ 
- ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᓯᐅᖅᑐᑦ 
ᓄᓇᓕᓗᒃᑖᓄᑦ ᐊᔾᔨᖓᓂᒃ ᓄᓇᕗᒻᒥ ᐊᑭᐅᔪᓂᒃ 
ᐊᑐᕐᓂᐊᕐᓗᑎᒃ, ᐊᓯᐊᙳᕈᒪᔭᕌᖓᑉᑎᒍᑦ 
ᐊᑭᐅᔪᑦ, ᐃᒪᓐᓈᖅᑐᐃᖃᑦᑕᖅᑐᒍᑦ URRC-ᑯᓐᓄᑦ. 
ᒫᓐᓇᐅᔪᖅ ᐊᑭᐅᔪᑦ ᓈᒻᒪᒋᔭᐅᓚᐅᖅᑐᑦ 2018-
ᒥᑦ ᐊᒻᒪᓗ ᐱᓇᐃᖅᑕᐅᓯᒪᔪᑦ ᑭᓯᐊᓂ 2021/22-
ᒥᑦ - ᐊᓯᐊᙳᖅᑐᑑᖃᑦᑕᖅᑐᑦ ᐅᖅᓲᑉ ᐊᑭᖓ 
ᐊᓯᐊᙳᕌᖓᑦ ᓂᐅᕕᖃᑦᑕᐃᓐᓇᕈᖕᓇᕐᓂᐊᕋᑉᑕ. 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᖕᒥᓂᖅ 
ᐊᓯᐊᙳᖅᓯᓂᖅ ᐊᔪᖅᑐᑦ ᐊᑭᐅᔪᓂᒃ. 

5. ᐊᑭᐅᔪᑦ ᐊᑭᓗᖕᓂᖅᓴᐅᓂᐊᖅᐸᑦ 
IPP-ᓗ ᐊᑕᐅᑦᑎᒃᑰᖅᐸᑕ?

a. ᖃᐅᔨᒪᙱᑦᑐᒍᑦ; ᑕᑯᕙᓪᓕᐊᓕᕈᑉᑕ ᐊᒥᓲᓂᖅᓴᐃᑦ 
ᓄᓇᓖᑦ ᐱᕙᓪᓕᐊᑎᓪᓗᒋᑦ ᐊᑐᖅᑕᐅᒃᑲᓐᓂᕈᖕᓇᖅᑐᖅ 
ᐆᒻᒪᖅᑯᑎᒧᑦ ᐱᓕᕆᐊᕐᓂᑦ ᐱᓕᕆᐊᖑᔭᕆᐊᖃᖅᑐᓂᒃ 
ᐱᓕᕆᐊᖃᙱᓐᓂᖅᓴᐅᔭᕆᐊᖃᓕᕐᓂᐊᖅᑐᒍᑦ. 
ᑕᒪᓐᓇ ᐊᑯᓂᐅᔪᒧᑦ ᐱᓕᕆᐊᒃᓴᐅᔪᖅ. ᖃᐅᔨᒪᔪᒍᑦ 
ᐆᒻᒪᖅᑯᑎᒧᑦ ᐋᖅᑭᐅᒪᔪᒥᒃ - ᑎᑎᕋᖅᓯᒪᔪᑦ ᐊᑭᐅᔪᓂᒃ 
ᐊᑐᓂ ᓄᓇᓕᖕᒧᑦ. ᐆᒻᒪᖅᑯᑎᒧᑦ ᐋᖅᑭᐅᒪᔪᖅ. 

i. ᐱᔾᔪᑎᒋᑉᓗᒋᑦ ᐱᓕᕆᐊᕗᑦ, ᐊᑭᐅᔪᓄᑦ 
ᐋᖅᑭᐅᒪᓂᖓ, ᐅᖅᓱᐊᓗᖕᒧᑦ ᐊᑭᐅᔪᑦ ᐃᓚᐅᑉᓗᑎᒃ 
ᐱᖁᑎᓕᐅᕆᓂᖅ. ᐊᑐᖅᑕᐅᒃᑲᓐᓂᕈᖕᓇᖅᑐᖅ 
ᐆᒻᒪᖅᑯᑎᒧᑦ ᐱᓕᕆᐊᑦ - ᐊᑯᓂᐅᔪᒥᑦ, 20-25 ᐅᑭᐅᓄᑦ, 
ᒪᓐᓇᐅᔪᖅ ᑕᑯᓗᒍ, ᐃᒻᒪᖅᑳ ᐊᑯᓂᐅᓂᖅᓴᒥᑦ 
ᐅᑎᕐᕕᐅᓂᖃᕈᖕᓇᖅᑐᑦ ᐅᑎᖅᑎᕆᑐᐃᓐᓇᕐᓂᕐᒧᑦ 
ᐊᑭᐅᔪᓂᒃ ᐃᓱᒪᒋᙱᓪᓗᒍ ᐊᑭᑦᑐᖅᐸᓪᓕᐊᓂᖅ. 
ᐅᕙᑉᑎᖕᓄᑦ ᐃᖢᐃᓗᑕᐅᔪᖅ ᑮᓇᐅᔭᐃᑦ.

6. ᐊᑐᖅᑕᐅᒃᑲᓐᓂᕈᖕᓇᖅᑐᖅ ᐊᓯᐊᒍᖔᖅ 
ᓈᓴᐃᔾᔪᑎᖃᕆᐊᖃᕐᓂᐊᖅᐸ?

a. ᐄ, ᐊᓯᐊᒍᖔᖅ ᓈᓴᐃᔾᔪᑎᖃᕆᐊᖃᖅᑐᒍᑦ 
ᐆᒻᒪᖅᑯᑎᑖᖅᑎᑦᑎᓂᐊᕐᓗᑕ. ᐆᒻᒪᖅᑯᑎᓗᒃᑖᖅ 
ᐊᑐᖅᑕᐅᒃᑲᓐᓂᖃᑦᑕᖅᑐᖅ ᓂᐅᕕᖅᑕᐅᑎᑦᑕᕆᐊᖃᖅᑕᕗᑦ 
ᐋᖅᑭᒃᓯᒪᔪᒧᑦ; ᐱᔾᔪᔾᔭᐅᔪᑦ ᓂᐅᕕᒃᑲᓐᓂᖃᑦᑕᖅᑕᖓᑦ 
ᓄᓇᓕᖕᓄᑦ ᐊᑭᐅᔪᒃᑯᑦ. ᓇᓕᐊᖕᓂᑦ ᓄᓇᓕᖕᒦᓐᓃᑦ, 
ᐊᔾᔨᒌᙱᑦᑐᑦ ᐊᑐᓂ ᓄᓇᓕᖕᒧᑦ ᐊᑭᐅᔪᑦ, ᐃᖃᓗᐃᑦ 
ᐋᖅᑭᒃᓯᔾᔪᑕᐅᔪᖕᓇᖅᑐᖅ. ᒥᑭᓂᖅᓴᐅᒃᐸᑦ ᓄᓇᓕᒃ, 
ᐃᒻᒪᖄ ᐊᑕᐅᓯᖅ ᓯᑕᒪᓄᑦ ᐊᕕᒃᑕᐅᒃᐸᑦ ᓯᑕᒪᖓᓄᑦ 
ᐅᑎᕐᓗᓂ. ᑖᒻᓇ ᐃᓚᖓᐅᔪᖅ ᐃᖢᐃᓗᑕᖅ 
ᐊᔾᔨᒌᙱᑦᑐᓂᒃ ᐊᑭᖃᕐᓗᑎᒃ ᐊᔾᔨᒌᙱᑦᑐᑦ ᓄᓇᓕᖕᓂᑦ. 
ᑕᒪᓐᓇ ᕿᒥᕐᕈᔭᐅᓇᔭᖅᑐᖅ ᓄᓇᓖᑦ ᑮᓇᐅᔭᓂᒃ 
ᐊᑐᕐᓂᐊᖅᑐᓂᒃ ᐱᓕᕆᐊᕐᒧᑦ ᐱᓂᐊᓵᕐᓗᑎᒃ.

7. ᖃᓄᖅ ᐊᑐᐊᒐᖅ ᐋᖅᑭᒃᓯᒪᔪᖕᓇᖅᐸ 
ᐊᑐᖅᑕᐅᓂᐊᖅᑐᓂᒃ ᐱᑕᖃᕈᖕᓇᕐᓂᐊᕐᒪᑦ?

a. ᑖᒻᓇ ᐱᓕᕆᐊᕐᓄᑦ ᑐᕌᖓᔪᑐᐊᕆᙱᑕᕗᑦ. 
ᐊᓯᖏᓐᓂᒃ ᐊᑐᖅᑕᐅᔪᖕᓇᖅᑐᓂᒃ ᕿᒥᕐᕈᖕᒥᔪᒍᑦ, 
ᐊᑭᐅᔪᓂᒃ, ᐊᓯᖏᓐᓂᒡᓗ ᑐᕌᖓᔪᓂᒃ, ᐊᒻᒪᓗ 
ᑐᓴᕐᕕᖃᕈᒪᑐᐃᓐᓇᖅᑐᒍᑦ. ᐃᓱᒪᒋᔭᑦᑎᐊᕙᖃᖅᑐᒍᑦ 
ᖃᓄᐃᓕᐅᕈᒪᔭᑉᑎᖕᓄᑦ; ᐅᒃᐱᕈᓱᙱᑦᑐᒍᑦ 
ᐊᐱᖅᑯᑕᐅᔪᓗᒃᑖᓄᑦ ᑭᐅᔾᔪᑎᖃᕋᑉᑕ. ᐱᐅᓯᒋᐊᖅᓯᓂᖅ 
ᑭᑉᐸᕆᒃᑐᓂᒃ ᐱᔾᔪᑎᒋᑉᓗᒍ, ᐃᓱᒫᓘᑎᒻᒪᕆᒃ 
ᐊᑐᕆᐊᖃᕐᓂᕐᒧᑦ ᐋᖅᑭᐅᒪᔪᖅ. ᑕᒪᓐᓇ 
ᕿᒥᕐᕈᒃᑲᓐᓂᕆᐊᖃᖅᑕᕗᑦ ᐱᕙᓪᓕᐊᑎᓪᓗᑕ. 

ᑐᒡᓕᐊ ᐅᖃᓪᓚᒃᑎ ᕿᑎᐊᖑᑎᓪᓗᒍ ᐅᓇᐅᓚᐅᖅᑐᖅ ᐃᖢᐊᖅᓴᐃᔨ 
ᒪᐃᑯᓪ ᕈᐊᔅ, ᐱᓕᕆᕝᕕᒡᔪᐊᕐᒥᑦ ᖃᐅᔨᓴᐃᓂᕐᒧᑦ ᐃᒃᓯᕙᐅᑕᕆᔭᐅᔪᖅ 
ᐅᐊᖕᓇᖓᓂᑦ ᓄᑖᓂᒃ ᐆᒻᒪᖅᑯᑎᓕᕆᓂᖅ ᔫᑳᓐᒥᑦ ᓯᓚᑦᑐᖅᓴᕐᕕᖕᒥᑦ, 
ᑐᓂᓯᔪᖅ: ᐃᓱᒪᒃᓴᖅᓯᐅᕈᑕᐅᔪᑦ ᐊᒻᒪᓗ ᐱᓐᓂᑯᓂᒃ 
ᖃᐅᔨᓴᐃᓃᑦ ᑲᑎᑎᓯᒪᔪᓂᑦ ᐊᑕᖅᑕᐅᒃᑲᓐᓂᕈᖕᓇᖅᑐᑦ 
ᐆᒻᒪᖅᑯᑏᑦ ᐅᑭᐅᖅᑕᖅᑐᖓᓄᑦ ᑲᓇᑕᒥᑦ. 

ᒫᑦᑕ ᓕᓂᔪ, ᑲᒪᔭᖃᖅᑐᖅ - ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ 

ᐆᒻᒪᖁᑎ, ᐅᑭᐅᖅᑕᖅᑐᒥᑦ, WWF-ᑲᓇᑐᒃᑯᓐᓂᑦ 

ᑕᑯᕋᓐᓈᖅᑎᑦᑎᓚᐅᖅᑐᖅ: ᐊᑕᖅᑕᐅᒃᑲᓐᓂᕈᖕᓇᖅᑐᑦ 

ᐆᒻᒪᖅᑯᑏᑦ ᒥᒃᓵᓄᑦ ᖃᐅᔨᓴᐃᓃᑦ ᓄᓇᕗᒻᒧᑦ. 

ᑭᖑᓂᐊᒍᑦ ᑕᑯᕋᓐᓈᖅᑏᑦᑎᓂᐅᑉ 
ᐊᐱᖅᑯᑏᑦ ᐊᒻᒪᓗ ᑭᐅᔾᔪᑕᐅᔪᑦ:

1. ᒥᑦᑕᕐᕕᓗᒃᑖᑦ ᓯᓚᓕᕆᕝᕖᑦ ᓈᓴᐅᑎᓂᒃ/
ᑎᑎᖅᑲᓂᒃ ᐱᖃᑦᑕᖅᐸᑦ? WWF-ᑯᑦ 
ᑕᒪᓐᓇ ᐃᓱᒪᒃᓴᖅᓯᐅᕈᑎᒋᓯᒪᕙᖓᑦ?

a. ᐄ, ᕿᒥᕐᕈᖃᑦᑕᖅᑕᕗᑦ ᓈᓴᐅᑏᑦ/ᑎᑎᖅᑲᐃᑦ 
ᒪᓂᒪᔪᓗᒃᑖᑦ, ᑭᓯᐊᓂ ᓈᓴᐅᑏᑦ/ᑎᑎᖅᑲᐃᑦ 
ᐱᔭᐅᖃᑦᑕᕆᐊᓖᑦ ᖁᑦᑎᒃᓯᓯᒪᓂᒃᑯᑦ 
ᐊᒻᒪᓗ ᐃᓂᐅᔪᒦᖁᔭᖕᓂᑦ ᐊᓄᕆᒧᑦ 
ᐆᒻᒪᖅᑯᑎᓕᐅᕐᕕᒃ. ᑕᒪᐃᓐᓇᒧᑦ ᐱᒻᒪᕆᐅᔪᖅ 
ᓄᓇᓕᖕᒥᐅᓂᒃ ᐅᖃᖃᑎᖃᕐᓗᓂ, ᑭᑐᓗᒃᑖᑦ 
ᐊᖏᖅᓯᒪᓂᐊᕐᒪᑕ ᐃᓂᐅᔪᒥᒃ.

ᐅᑭᐅᖅᑕᖅᑐᒥᑦ ᐆᒻᒪᖅᑯᑎᓄᑦ ᐱᕕᖃᕐᓃᑦ

ᑲᒪᔨ: ᕌᐳᑦ ᑳᓂᓕ ᓄᓇᕗᑦ ᒐᕙᒪᒃᑯᑦ-

ᐱᕙᓪᓕᐊᔪᓕᕆᔨᒃᑯᓐᓂᑦ

1. ᒥᑭᔪᒥᒃ ᐊᐅᓛᖅᑎᑦᑎᔨᐅᑉᓗᓂ, ᐊᒃᓱᕈᕐᓇᐅᑎᒋᔭᕗᑦ 
ᐆᒻᒪᖅᑯᑎ - ᖃᓪᓕᖅᐸᐅᔪᖅ ᐊᑭᓕᖅᑐᕆᐊᖃᖅᑕᑉᑎᖕᓄᑦ. 
ᐃᓄᐃᑦ ᐃᓚᒋᔭᐅᔪᑦ ᓱᓇᑐᐃᓐᓇᒧᑦ ᐱᓕᕆᐊᕐᒧᑦ 
ᐊᒻᒪᓗ ᐃᑲᔪᖅᑐᕆᐊᖃᖅᖢᑎᒃ ᐱᓕᕆᐊᕐᓂᑦ. 
ᖁᕕᐊᒋᖅᑲᐅᔭᕋ ᑐᓴᕋᑉᑯ ᑕᒪᓐᓇ ᑦ [ᖁᓪᓕᖅ 
ᐆᒪᖅᑯᑎᓕᕆᔨᒃᑯᑦ] ᑕᑯᕋᓐᓈᖅᑎᑦᑎᓂᑉᓯᖕᓂ, 
ᐃᓚᒋᔭᐅᔭᕆᐊᖃᕋᑉᑕ ᐋᖅᑭᒃᓯᓂᕐᒥᑦ. 
ᓄᓇᓕᑉᓯᖕᓄᐊᕈᒪᔪᖓ ᐅᖃᖃᑎᒌᖕᓂᖃᕐᓂᐊᕐᓗᑕ. 
ᓄᓇᓕᖕᒥᐅᑦ ᖃᐅᔨᒪᔭᕆᐊᖃᖅᑐᑦ, ᑕᑯᒃᑲᓐᓂᕈᒪᔪᖓ 
ᐊᓯᖏᓐᓂᑦ ᑕᒪᑐᒧᙵ. ᐊᑐᖅᑎᐅᔪᒍᑦ, ᐊᒻᒪᓗ 
ᖃᐅᔨᔪᒪᔪᒍᑦ ᖃᓄᖅ ᐃᓚᐅᖃᑕᐅᔪᖕᓇᕐᒪᖔᑉᑕ. 
ᐆᒻᒪᖅᑯᑎ ᐊᐅᓛᖅᑎᑦᑎᔪᑦ ᐊᖏᕐᕋᑉᑎᖕᓂᑦ ᖃᐅᑕᒫᒃᑯᑦ. 
ᖁᔭᓐᓇᒦᒃ ᐳᕉᓅ ᑕᑯᕋᓐᓈᖅᑎᑦᑎᖅᑲᐅᒐᕕᑦ.

a. ᐳᕉᓅ ᑭᐅᔪᖅ: ᐄ, ᐱᒻᒪᕆᐅᔪᖅ 
ᑐᓴᐅᒪᖃᑦᑕᐅᑎᓂᖃᑦᑎᐊᕋᑉᑕ ᓄᓇᓕᖕᒥᐅᓗᒃᑖᓂᒃ. 
ᐊᓕᐊᓇᐃᑦ ᓂᑉᓕᐅᑎᖃᖅᑲᐅᒐᕕᑦ ᐃᓅᔪᓄᑦ 
ᓇᖕᒥᓂᕆᔭᐅᓂᐅᑉ ᒥᒃᓵᓄᑦ. ᑕᐃᒪᓐᓇᐃᑦᑐᖕᓇᖅᑐᒍᑦ, 
ᔭᐃᒥ ᕕᓕᐅᕆᑎ ᐱᔭᒃᓴᐅᑎᖃᓗᐊᖅᑐᖅ 
ᑐᓴᐅᒪᑎᑦᑎᓂᕐᒧᑦ ᓄᓇᓕᖕᓂᑦ. ᑕᒪᐃᓐᓇ ᐊᑑᑎᖃᖅᑐᖅ..

2. ᐱᓕᕆᔨᑎᑦ ᖃᒪᓂᑦᑐᐊᕐᒧᙵᐅᓂᐊᖅᐸᑦ 
ᐊᒻᒪᓗ ᓄᓇᓕᖕᒥᐅᓂᒃ ᐅᖃᖃᑎᖃᕐᓗᑎᒃ? 
ᑕᑯᕋᓐᓈᖅᑎᑦᑎᓂᖃᕈᖕᓇᖅᐱᓯ? ᐃᓱᒪᒋᑉᓗᒋᑦᑕᐅᖅ 
ᓇᖕᒥᓂᖃᖅᑐᑦ ᐊᖏᕐᕋᒥᑦ, ᐃᓛᓐᓂᒃᑯᑦ ᐊᖑᒻᒪᑎᓂᖅ 
ᐊᔪᕐᓇᖃᑦᑕᖅᑐᖅ ᐆᒻᒪᖅᑯᑎᒧᑦ ᐊᑮᑦᑐᓄᑦ ᐊᒻᒪᓗ 
ᑭᐱᔭᐅᑉᓗᓂ ᐊᑭᓕᖅᑐᐃᓂᖅ ᐊᔪᓕᕌᖓᑉᑕ. 
ᐊᒃᓱᕈᕐᓇᖃᑦᑕᖅᑐᖅ ᖃᐅᔨᑉᓗᓂ ᑭᑐᑐᐃᓐᓇᓂᒃ 
ᐃᓚᒋᔭᕐᒥᓘᓐᓃᑦ ᑭᐱᔭᐅᒑᖓᑕ ᐆᒻᒪᖅᑯᑎᖏᑦ. 
ᑕᒪᒃᑯᓂᙵᑦ ᐃᓱᒫᓘᑎᖃᖃᑦᑕᖅᑐᒍᑦ; ᐃᓚᖏᑦ 
ᐊᓯᐊᒍᑦ ᐊᑐᒐᒃᓴᖃᖃᑦᑕᙱᑦᑐᑦ ᐊᑭᓖᓂᐊᕐᓗᑎᒃ 
ᐆᒻᒪᖅᑯᑎᒧᑦ ᐊᑮᑦᑐᖏᓐᓂᒃ, ᐅᕝᕙᓘᓐᓃᑦ ᔭᓄᕇᑐᓂᒃ 
ᐃᑲᒪᓅᕈᑎᖃᙱᑦᑐᑦ ᐊᓯᖏᓐᓂᓘᓐᓃᑦ ᐱᖁᑎᓂᒃ 
ᐃᒡᓗᖓᑦ ᐆᓇᖅᑎᓐᓂᐊᕐᓗᒍ. ᖃᐃᖁᔭᑉᑎᒋᑦ 
ᐱᓕᕆᔨᑎᓪᓗ ᐅᖃᖃᑎᒋᓗᒋᓪᓗ ᓄᓇᓕᖕᒥᐅᑕᐃᑦ 
ᑐᓂᓗᒋᓪᓗ ᑐᑭᓯᐅᒪᔾᔪᑎᓂᒃ. ᑕᐃᒪᓐᓇᐃᖁᔨᔪᖓ.

a. ᐳᕉᓅ ᑭᐅᔪᖅ: ᖁᓪᓕᖅ ᐆᒪᖅᑯᑎᓕᕆᔨᒃᑯᑦ 
ᑕᐃᑯᙵᐅᔪᒪᔪᑦ; ᐅᖃᖃᑎᖃᕐᓂᐊᖅᑐᑦ ᐋᓐᑐᕆᐋᓐ-
ᒥᑦ ᓄᓇᓕᖕᒥᑦ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐃᖁᓗᒍ 
ᑕᐃᑯᙵᕈᑎᒡᓗ ᐅᖃᐅᑎᓗᒋᑦ ᐅᖃᐅᓯᕆᔭᑉᓯᖕᓂᑦ, 
ᐅᖃᐅᓯᖃᕐᓗᑕ ᐆᒻᒪᖅᑯᑎᓄᑦ ᐊᑭᐅᔪᓂᒃ, 
ᐊᒻᒪᓗ ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐆᒻᒪᖅᑯᑎᓄᑦ. 
ᖁᕕᐊᓱᑦᑎᐊᕈᔭᖅᑐᒍᑦ ᑕᐃᑯᙵᐅᓗᑕ.

3. ᑐᓵᑉᓗᒋᑦ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ 
ᑕᑯᕋᓐᓈᖅᑎᑦᑎᓂᖓᑦ ᓇᓗᔪᖓ ᓄᓇᓕᖕᒥᑦ 
ᒥᒃᖠᒋᐊᖅᑎᑦᑎᔪᒪᔪᓂᒃ ᐅᖅᓱᐊᓗᖕᓂᑦ 
ᐊᑐᖃᑦᑕᖅᑐᓂᒃ, ᐊᑭᓗᒃᓯᒋᐊᖅᓯᓂᕐᓂᒃ ᐱᔾᔮᙱᒻᒪᑕ. 
ᓱᕚᓪᓕᕈᑕᐅᓂᐊᖅᐸ ᐃᑲᔪᐃᓂᖃᑐᐃᓐᓇᕐᓂᐊᖅᐸᑕ 
ᐅᖅᓱᐊᓗᖕᒧᑦ ᐊᑭᐅᔪᓂᒃ ᐊᓯᖏᓐᓂᑦ ᓄᓇᓕᖕᒥᑦ. 
ᕿᒥᕐᕈᒃᑲᓐᓂᕈᖕᓇᖅᐱᓯ ᐊᑐᖅᑕᐅᖁᓗᒍ 
ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐱᓕᕆᐊᑦ? ᐱᐅᓂᖅᓴᓂᒃ 
ᕿᓂᕐᓗᑎᒃ ᓄᓇᓕᖕᒥᑦ ᐊᑭᐅᔪᓄᑦ ᒥᒃᖠᒋᐊᖅᑎᑦᑎᓂᖅ 
ᓱᕚᓪᓕᕈᑕᐅᓂᐊᖅᐸ, ᑐᓂᐅᑎᒋᑐᐃᓐᓇᕐᓗᒋᑦ 
ᐊᓯᖏᓐᓄᑦ ᓄᓇᓕᖕᓄᑦ ᐅᖅᓱᐊᓗᖕᒥᑦ ᐊᑐᖅᑐᓂᒃ?

a. ᐳᕉᓅ ᑭᐅᔪᖅ: ᒪᕐᕈᐃᓕᖓᔪᑦ: ᐃᑲᔪᐃᓂᖅ ᐅᖅᓱᐊᓗᖕᒧᑦ 
ᓄᓇᓕᖕᒥᑦ, ᑕᐃᑯᙵᐅᖏᑦᑐᒍᑦ, ᐊᑐᓕᖅᑎᑦᑎᓇᓱᒃᑐᒍᑦ 
ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ, ᐊᑯᓂᐅᓂᖅᓴᒥᑦ - 
ᐱᒋᐊᕐᓂᖃᖅᐸᑦ, ᐊᔾᔨᒌᙱᑦᑐᓂᒃ ᐱᑕᖃᔾᔮᙱᓐᓇᑉᓯ. 

ᐊᑐᖅᑕᐅᒃᑲᓐᓂᕈᖕᓇᖅᑐᑦ ᐊᑭᓖᖃᑦᑕᖅᐸᑕ ᒥᑭᓗᐊᖅᑐᒥᒃ 
ᐋᖅᑭᐅᒪᔪᒧᑦ, ᐅᕝᕙᓘᓐᓃᑦ ᐃᑲᔪᖅᑕᐅᓂᖃᓗᐊᔾᔪᐊᕐᓗᓂ 
ᐱᓕᕆᐊᖑᓂᐊᕐᓂᕋᖅᑕᐅᔪᓂᒡᓘᓐᓃᑦ, 
ᐊᑭᑦᑐᕆᐊᖅᑎᑦᑎᖃᑦᑕᖅᑐᖅ ᑭᑐᓗᒃᑖᓄᑦ 
ᐊᑐᖅᑕᐅᒃᑲᓐᓂᕈᖕᓇᖅᑐᒨᙱᑦᑐᖅ ᐊᑯᓂᐅᔪᒧᑦ. 
ᐱᕈᖅᐸᓪᓕᐊᓂᕐᒧᑦ ᐃᑲᔪᐃᓂᕐᒧᑦ, ᓄᓇᓖᑦ 
ᐱᓕᕆᐊᕐᒧᐊᖅᐸᑕ, ᑮᓇᐅᔭᓕᐅᕐᓂᖃᖅᑐᖅ, 
ᐃᑲᔪᐃᓂᖃᕋᔭᖅᑐᖅ ᑮᓇᐅᔭᓕᐊᓂᒃ ᐊᒻᒪᓗ 
ᐊᕙᑎᓕᕆᓂᕐᒧᑦ. ᐱᖁᑎᓄᑦ, ᖃᓄᐃᓕᐅᕋᔭᖅᐱᑕ 
ᑕᒪᑐᒧᙵ, ᐊᑭᐅᔪᓗᒃᑖᑦ ᓈᒻᒪᒋᔭᐅᔭᕆᐊᖃᖅᑐᑦ URRC-
ᑯᓐᓄᑦ, ᐊᑭᒃᓴᓄᐊᕐᓂᐊᕐᓗᓂ. ᖃᓄᐃᓕᐅᕈᑎᑕᖃᖅᑐᖅ 
ᐃᓂᒋᔭᑉᑎᖕᓄᑦ ᐅᕝᕙᓘᓐᓃᑦ ᒪᓕᒐᓕᕆᔨᐅᔪᓂᑦ 
ᐱᐅᓛᓂᒃ ᐋᖅᑭᒃᓯᓂᐊᕐᓗᓂ ᐊᑐᖅᑎᐅᔪᓄᑦ. 
ᕿᒥᕐᕈᓂᐊᕐᓗᒍ ᑕᐃᒪᓐᓇᐃᓐᓇᔭᖅᑐᒍᑦ, ᑭᓯᐊᓂ 
ᖁᓪᓕᖅ ᐆᒪᖅᑯᑎᓕᕆᔨᒃᑯᑐᐃᓐᓇᐅᖏᑦᑐᑦ. 
ᑕᒪᓐᓇ ᑎᑎᕋᖅᓯᒪᔭᑉᑎᖕᓂᑦ ᐲᓚᐅᖏᑕᕗᑦ, 
ᑭᓯᐊᓂ ᑕᐃᒪᓐᓇᐃᓐᓂᐊᖅᑐᒍᑦ; ᐊᖏᖃᑕᐅᓯᒪᔪᒍᑦ 
ᕿᒥᕐᕈᓂᐊᕐᓗᒋᑦ ᐊᑭᐅᔪᓄᑦ ᐋᖅᑭᐅᒪᔪᖅ 
ᐅᖅᓱᐊᓗᖕᒧᑦ ᐊᒻᒪᓗ ᐅᖅᓱᐊᓘᖏᑦᑐᒧᑦ.

4. ᐅᖃᕋᕕᑦ 30 kilowatts-ᖑᖕᒪᑦ, 
ᑭᓯᐊᓂ ᐊᑭᓖᔪᖕᓇᖅᖢᓯ 26 ᓴᓐᑎᓂᒃ 
ᐊᑐᖅᑕᐅᒃᑲᓐᓂᕈᖕᓇᖅᑐᒧᑦ, ᐃᑲᔪᖅᑕᐅᓂᖃᖅᑐᖅ 
ᐅᖅᓱᐊᓗᖕᒧᑦ ᑲᒻᐸᓂᐅᔪᑦ ᑭᓯᐊᓂ ᓄᓇᓕᖕᒥᑦ 
ᑲᒻᐸᓃᑦ ᐃᑲᔪᖅᑕᐅᖏᖦᖢᑎᒃ ᐊᑐᕌᖓᔾᔪᒃ?

a. ᐳᕉᓅ ᑭᐅᔪᖅ: 30 ᓴᓐᑏᑦ ᐅᑭᐅᑦ ᖃᑉᓯᐅᕐᔪᖕᓂᑦ 
ᐊᓂᒍᖅᑐᓂᐅᔪᖅ, ᒫᓐᓇ 26 ᓴᓐᑎᐅᓕᖅᑐᑦ, 
ᐊᓯᐊᙳᖃᑦᑕᖅᑐᖅ ᒪᓕᒃᖢᒍ ᐅᖅᓱᐊᓗᖕᒧᑦ ᐊᑭᐅᔪᖅ.

5. IPP-ᒥᑦ ᓄᓇᓕᖕᒥᐅᑦ ᐃᓚᐅᔪᖕᓇᖅᐸᑦ ᑕᒪᒃᑯᓄᙵ 
ᐊᑐᖅᑐᓕᐅᕐᓂᐊᕐᓗᑎᒃ ᖁᓪᓕᖅ ᐆᒪᖅᑯᑎᓕᕆᔨᒃᑯᓐᓄᑦ? 

a. ᐳᕉᓅ ᑭᐅᔪᖅ: IPP-ᒧᑦ ᑮᓇᐅᔭᓕᐊᖅ ᓱᖁᓯᐊᔾᔮᙱᑦᑐᖅ 
- ᐃᓂᖃᑦᑎᐊᖅᑐᖅ ᐆᒻᒪᖅᑯᑎᓕᕆᕝᕕᓕᐅᒃᑲᓐᓂᕐᓗᓂ 
ᐅᑭᐅᖅᑕᖅᑐᒥᑦ ᐆᒻᒪᖅᑯᑎᒧᑦ ᑮᓇᐅᔭᖅ 
ᐊᑐᖅᑕᐅᔪᖕᓇᖅᑐᖅ ᐊᒥᓱᓂᒃ ᐆᒻᒪᖅᑯᑎᖃᕐᕕᖕᓂᑦ. 
ᐊᑭᑦᑐᕆᐊᖅᖢᓂ ᐊᑭᒡᓕᒋᖅᖢᓂ ᑭᓯᐊᓂ 
ᐊᑭᒡᓕᒋᐊᕆᐊᖃᖅᑐᖅ. ᓄᓇᓕᖕᓂᑦ ᐱᓕᕆᐊᓕᕆᓕᕈᑉᑕ, 
ᑮᓇᐅᔭᓕᐊᖅ ᓱᖁᓯᐊᖁᙱᑕᕗᑦ.

6. ᐊᐱᖅᑯᑎ ᐱᔾᔪᑎᖃᖅᑐᖅ ᐃᒃᐸᒃᓴᖅ 
ᐅᖃᐅᓯᐅᓚᐅᖅᑐᒧᑦ. ᐅᖃᓪᓚᖃᑎᖃᖅᖢᓂ ᔮᒃᓴᓐᒥᑦ, 
ᐃᖕᒥᓂᒃ ᐃᓕᑦᑎᓯᒪᔪᖅ, ᖃᕆᑕᐅᔭᒃᑯᑦ ᑕᕐᕆᔭᐅᑎᒃᑯᑦ. 
ᐃᓄᐃᑦ ᐊᒥᓱᑎᑐᑦ ᐃᓕᑦᑎᓇᓱᒃᑐᖅ ᐃᖕᒥᓂᒃ 
ᐱᑉᓗᓂ ᐊᒻᒪᓗ ᐃᖕᒥᓂᒃ ᐃᓕᓐᓂᐊᖅᑎᓯᒪᔪᖅ. 
ᖃᓄᖅ ᐊᔪᕈᖕᓃᖅᓴᐃᓂᒃᑲᓐᓂᕐᓂᖅᓴᐅᔪᖕᓇᖅᐱᑕ 
ᐊᑐᖅᑕᐅᒃᑲᓐᓂᕈᖕᓇᖅᑐᓕᕆᓂᕐᓄᑦ? ᓱᓇᐅᕙᑦ 
ᐃᓚᖏᑦ ᓄᓇᓕᖕᒥᐅᑕᐃᑦ ᖃᓄᐃᓕᐅᕈᖕᓇᖅᑕᖏᑦ?

a. ᐃᖢᐊᖅᓴᐃᔨ ᕈᐊᔅ ᑭᐅᔪᖅ: ᐊᒃᓱᕈᕐᓇᖅᑑᔪᖅ, 
ᑭᑐᓗᒃᑖᑦ ᐊᔾᔨᒌᙱᑦᑐᓂᒃ ᑭᒡᓕᐅᑎᖃᖅᑐᑦ - 
ᐱᓕᕆᖃᑎᒋᓂᐊᖅᑕᕗᑦ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ, 
ᖃᐅᔨᓴᐃᓂᕐᒥᒃ ᐱᓕᕆᐊᕐᒧᑦ, ᑲᑎᒪᖃᑎᒋᓂᐊᖅᑕᕗᑦ 
ᒫᑎᐅ ᐊᐃᔪᕐᔅ. ᐊᒥᒐᙱᑦᑐᑦ ᐊᒃᓱᕈᕐᓇᖅᑐᑦ, 
ᐃᓂᖃᕆᐊᖃᖅᑐᖅ ᐃᓂᓕᐅᕆᓂᕐᓄᑦ. ᑲᑎᑎᑦᑎᓂᕐᒧᑦ, 
ᓄᓇᓕᖕᒥᑦ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐃᓂᖃᖅᑐᖅ, 
ᓯᑯᒧᑦ ᐸᕐᓇᐃᓂᖅᑕᖃᖅᑐᖅ ᐊᒻᒪᓗ ᓯᐊᕐᕆᔮᕐᕕᖕᒧᑦ, 
ᐊᔾᔨᒌᙱᑦᑐᓂᒃ ᓱᓇᑯᓘᔭᖅᑕᖃᐅᖅᑐᖅ. 
ᖃᐅᔨᓗᒋᑦ ᐃᓄᐃᑦ ᓯᓚᑦᑐᖅᓴᕐᕖᖕᒥᑦ 
ᐃᓕᓐᓂᐊᖅᓯᒪᔪᓂᒃ, ᖃᐅᔨᒋᐊᖅᑎᓪᓗᒋᑦ 
ᐃᖢᐊᖅᓴᐃᔨ ᕈᐊᔅᒥᒃ. ᐊᒥᓲᓂᖅᓴᐅᒃᐸᑕ ᐃᓄᐃᑦ 
ᐊᔪᕈᖕᓃᖅᓴᕈᖕᓇᖅᑕᕗᑦ ᐱᐅᓂᖅᓴᐅᔪᖅ.

b. ᐃᖢᐊᖅᓴᐃᔨ ᓕᓂᔪ ᑭᐅᔪᖅ: WWF-ᑯᑦ 
ᐊᔪᕈᖕᓃᖅᓴᐃᓂᕐᒧᑦ ᑐᕌᖓᔪᓂᒃ ᐃᖃᓗᖕᓄᐊᖅᓯᓂᐊᖅᑐᑦ; 
ᐊᑕᐅᓯᖅ ᓯᕿᓂᕐᒥᒃ ᐆᒻᒪᖅᑯᑎᓕᐅᕆᓂᕐᓂᒃ 
ᐃᓕᐅᖅᑲᐃᓂᕐᒧᑦ, ᐅᕙᑉᑎᖕᓂᑦ ᐃᓂᑖᖅᑎᑦᑎᓗᓂ 
ᐲᖅᓯᕝᕕᐅᖅᑳᖅᑎᓪᓗᒍ ᑲᑎᑉᐸᓪᓕᐊᔪᓂᒃ ᓈᓴᐃᓂᕐᓂᒃ. 
ᐊᓯᖏᑦ ᐊᔪᕈᖕᓃᖅᓴᐃᓂᕐᒧᑦ ᑐᕌᖓᔪᑦ ᐊᖏᕐᕋᕆᔭᐅᔪᒥᑦ 
ᐆᒻᒪᖅᑯᑎᒥᒃ ᖃᐅᔨᓴᐃᓂᕐᒧᑦ ᑐᕌᖓᔪᖅ. 
ᓄᓇᓕᖕᒥᐅᓂᒃ ᐊᔪᕈᖕᓃᖅᓴᐃᓗᓂ ᐆᒻᒪᖅᑯᑎᓂᒃ 
ᖃᐅᔨᓴᐃᔨᐅᓂᐊᕐᓗᑎᒃ. WWF-ᑯᓐᓄᑦ, ᐱᔾᔪᔾᔨᖃᑦᑕᖅᑐᑦ 
ᐃᓄᐃᑦ ᐊᔪᕈᖕᓃᖅᓴᕐᓂᐊᕐᓗᑎᒃ, ᓇᖕᒥᖃᕐᓂᕐᒧᑦ 
ᐱᕙᓪᓕᐊᓂᕐᒥᒃ ᐊᓯᖏᓐᓂᒡᓘᓐᓃᑦ ᐃᓕᓐᓂᐊᕈᑎᓂᒃ. 
ᐃᑲᔪᐃᔪᖅ ᐆᒻᒪᖅᑯᑎᓕᕆᓂᕐᒧᑦ ᐅᖃᓕᒫᕐᓂᕐᒥᒃ.

c. ᐃᖢᐊᖅᓴᐃᔨ ᕈᐊᔅ ᑭᐅᔪᖅ: ᐃᓚᒋᔭᐅᑉᓗᓂ ᐊᒥᓱᓄᑦ 
ᐱᓕᕆᐊᕐᓄᑦ ᓄᓇᕗᒻᒥᑦ, ᓄᓇᓖᑦ ᐃᓚᐅᑎᑕᐅᖃᑦᑕᖅᑐᑦ 
ᐊᔪᕈᖕᓃᖅᓴᐃᓂᒃᑯᑦ ᑕᒪᓐᓇ ᐃᑲᔪᐃᓂᖃᖃᑦᑕᖅᑐᖅ 
ᓄᓇᓕᖕᒥᑦ. ᐆᒃᑑᑎᒋᓗᒍ: NRStor-ᑯᑦ ᓄᓇᓕᖕᒥᐅᓂᑦ 
ᐱᓕᕆᔨᒃᓴᓂᒃ ᕿᓂᖅᑐᑦ ᐊᐅᓛᖅᑎᑦᑎᓂᕐᒧᑦ 
ᐊᒻᒪᓗ ᐱᓕᕆᐊᖑᖃᑦᑕᕐᓂᖏᓐᓄᑦ ᐱᓕᕆᐊᖅ 
ᐊᕐᕕᐊᓂᑦ. ᓅᑦᑐᒪᔪᒍᑦ ᐊᔪᕈᖕᓃᖅᓴᐃᓂᕐᒧᑦ 
ᐊᒻᒪᓗ ᐊᑐᖅᑕᐅᔪᖅ ᐊᔪᕈᖕᓃᖅᓴᐃᓂᕐᒧᑦ.

7. ᓴᓪᓕᕐᒧᑦ, ᐊᑉᖁᑎᓄᑦ ᐃᑭᑦᑕᖅᑐᓕᖅᑐᐃᒃᑲᓐᓂᕈᒪᔪᒍᑦ. 
ᐅᒃᑑᐱᕆᐅᓚᐅᖅᑐᒥᑦ, ᐊᕐᕌᒍᑕᒫᖅᓯᐅᑎᒥᒃ ᑲᑎᒪᑎᓪᓗᑕ, 
ᓄᖅᑲᕆᐊᖃᓚᐅᖅᑐᒍᑦ, ᓄᓇᐃᑦ ᓄᓇᓕᖕᒧᐊᓚᐅᕐᒪᑕ 
(ᑖᕐᓂᕐᒧᑦ). ᐃᑭᑦᑕᖅᑐᖅᑖᒃᑲᓐᓂᕆᐊᖃᖅᑐᒍᑦ ᓂᕐᔪᑎᓂᒃ 
ᑎᑭᑦᑐᖃᕌᖓᑦ ᑕᑯᔪᖕᓇᕐᓂᐊᕋᑉᑎᒍᑦ. ᐅᒪᔪᓕᕆᔨᐊᓛᒃᑯᑦ 
ᖁᓪᓕᖅ ᐆᒪᖅᑯᑎᓕᕆᔨᒃᑯᓐᓄᙵᐅᓇᓱᓚᐅᖅᑐᑦ, 
ᑭᓯᐊᓂ ᖃᓄᐃᓕᓚᐅᖏᑦᑐᑦ ᓱᓕ, 
ᖃᓄᐃᓕᐅᕈᑎᔪᖕᓇᖅᐱᓯᐅᒃ ᓄᓇᓕᒃᐳᑦ?

a. ᐳᕉᓅ ᑭᐅᔪᖅ ᖃᐅᔨᒋᐊᕐᕕᒋᔪᖕᓇᕐᓂᕋᖅᖢᓂᒋᑦ 
ᓄᓇᓕᖕᒥᐅ ᐊᒻᒪᓗ ᓱᓇᓂᒃ ᓄᓇᓕᒃ ᐱᔭᕆᐊᖃᕐᒪᖔᑦ 
ᐅᖃᐅᓯᕆᓵᖅᑕᖓᓪᓗ ᐃᓚᐅᑎᑦᑐᖕᓇᖅᖢᒍ. 
ᕼᐋᒻᓚᒃᑯᑦ ᐊᑭᓕᖅᑐᐃᖃᑦᑕᖅᑐᑦ ᐊᑉᖁᑎᓄᑦ 
ᐃᑭᑦᑕᖅᑐᕐᓂᒃ. ᖁᕕᐊᓱᒃᑐᒍᑦ ᐅᖃᖃᑎᒋᓂᐊᕐᓗᑎᑦ 
ᑕᒪᓐᓇ ᐱᔾᔪᑎᒋᓗᒍ. ᐊᑕᐅᑦᑎᒃᑯᑦ ᖃᐅᔨᓂᐊᖅᑐᒍᑦ 
ᐱᓕᕆᐊᕆᒋᐊᕐᓂᐊᖅᑕᑉᑎᖕᓂᑦ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᕿᒥᕐᕈᔪᑦ ᐊᑐᓂ ᓄᓇᓕᖕᓂᑦ, 
ᐃᑭᑦᑕᖅᑐᐃᑦ ᐊᑐᓗᐊᖏᓐᓂᖃᖅᑐᑦ 100 watts 
ᖃᓂᑕᖓᓃᑦᑐᑦ, ᐃᑲᔪᖅᑕᐅᓂᖃᓯᑲᐅᑎᒋᖃᑦᑕᖅᑐᑦ 
ᐊᑐᖅᑎᐅᔪᑦ. ᐊᑯᓂᐅᓂᖅᓴᖅ ᐊᑐᖅᑕᐅᔪᖕᓇᖅᑐᑦ 
ᐃᑭᑦᑕᖅᑐᐃᑦ. ᐊᑐᓗᐊᖏᓐᓂᕐᓗᑎᒃ ᐆᒻᒪᖅᑯᑎᒥᑦ 
ᐊᒻᒪᓗ ᐱᓕᕆᐊᖑᖃᑦᑕᕐᓂᖓᓄᑦ. 

8. ᐊᐱᖅᑯᑎ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 
ᐆᓇᖅᑎᑦᑎᔪᒥᒃ ᕿᒥᕐᕈᕕᓯ?

a. ᐳᕉᓅ ᑭᐅᔪᖅ: ᒪᕐᕉᖕᓂᒃ ᐊᔾᔨᒌᙱᑦᑑᖕᓂᒃ ᕿᒥᕐᕈᔪᒍᑦ 
- ᐅᖅᓱᐊᓗᖕᒥᑦ ᐆᒻᒪᖅᑯᑎᓕᐅᕐᕕᓕᐅᖅᐸᑦ, $25 
ᒥᓕᔭᓐᖑᔪᖅ ᐊᒻᒪᓗ ᑮᓇᐅᔭᖅᑐᕐᔪᐊᓕᕐᓗᑎᑦ 
ᐅᖅᓱᐊᓗᖕᒧᑦ ᐊᑭᒋᔭᖓᓄᑦ ᐆᒻᒪᖅᑯᑎᓕᐅᕐᕕᐅᑉ. 
ᖃᕆᑕᐅᔭᒃᑯᑦ ᐋᖅᑭᐅᒪᔪᓕᕆᓗᓂ ᑕᐅᑐᒐᕆᓗᒋᑦ 
ᐱᖓᓱᑦ ᓄᓇᓖᑦ. ᖃᐅᔨᓴᖅᑐᑦ ᐊᔪᙱᓐᓂᖃᕋᔭᕐᒪᖔᑕ. 
ᐆᒃᑐᕋᐃᓂᖃᓕᕐᓗᑎᒡᓗ ᓱᓇᑦ ᐊᔪᕐᓇᕐᓂᐊᖏᒻᒪᖔᑕ; 
ᐊᑐᖅᑕᐅᔪᖕᓇᖅᑐᓗᒃᑖᓂᒃ ᕿᒥᕐᕈᔪᑦ ᐊᒻᒪᓗ ᐃᓱᒪᒋᔭᐅᔪᑦ, 
ᐊᐅᓛᕐᓂᐊᕐᓂᖓ, ᐊᑭᐅᔪᖅ ᐊᒻᒪᓗ ᑕᒪᒃᑯᐊᓗᒃᑖᑦ 
ᐱᔾᔪᑕᐅᔪᑦ. ᐅᓂᑉᑳᒥᒃ ᐱᓕᕆᐊᖃᖅᑐᑦ ᐊᓯᖏᓐᓂᒃ 
ᕿᒥᕐᕈᓂᐊᕐᓗᑕ ᐊᑐᖅᑕᐅᔪᖕᓇᖅᑐᓂᒃ. ᐊᒻᒪᓗ ᖃᐅᔨᓗᒋᑦ 
ᐊᓯᖏᑦ ᐊᑐᖅᑕᐅᔪᖕᓇᖅᑐᑦ ᒪᓂᒪᑐᐃᓐᓇᕆᐊᓖᑦ, 
ᑭᓯᐊᓂ ᐱᐊᓂᙱᑦᑐᖅ ᓱᓕ. ᓲᕐᓗ ᐅᓕᑦᑕᕐᓂᕐᒧᑦ 
ᐊᑐᖅᑕᐅᔪᖕᓇᖅᑐᑦ ᐃᖃᓗᖕᓂᑦ - ᐊᔪᕐᓇᕋᔭᙱᑦᑐᓂᒃ 
ᕿᒥᕐᕈᔪᑦ. ᐅᓂᑉᑳᖅ ᓴᖅᑭᑕᐅᓂᐊᖅᑐ ᐅᐱᕐᖔᒥᑦ.

ᑐᒡᓕᐊᓂᑦ ᐅᑉᓗᕈᒥᑖᓂᒃᑎᓪᓗᒋᑦ ᐅᖃᓪᓚᒃᑎᐅᓚᐅᖅᑐᖅ 
ᐋᓐᑐᕇᔭᓐ ᓗᓯᐅᕐ, ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ: 
ᓄᓇᓕᖕᒥᑦ ᐆᒻᒪᖅᖁᑎᓄᑦ ᐸᕐᓇᐃᓂᖅ. 

ᑭᖑᓂᐊᒍᑦ ᓄᖅᑲᖓᓚᐅᐱᓪᓚᖅᑳᖅᑎᓪᓗᒋᑦ, ᐃᐅᕆᓐ ᓯᑑᐊᑦ, 
ᐊᖓᔪᖅᑳᖅ, ᓄᓇᖃᖅᑳᖅᑐᓄᑦ ᓴᓗᒪᔪᒥᒃ ᐆᒻᒪᖅᑯᑎᒧᑦ 
ᑲᑐᔾᔨᖃᑎᒌᓄᑦ ᑕᑯᕋᓐᓈᖅᑎᑦᑎᓚᐅᖅᑐᖅ: ᓄᓇᖃᖅᖄᖅᑐᑦ 
ᓴᓗᒪᔪᒥᒃ ᐆᒻᒪᖅᑯᑎᖃᕐᓂᕐᒧᑦ ᐃᓂᓕᐅᕆᓂᖅ ᑭᕙᓪᓕᕐᒥᑦ

ᐱᒋᐊᖅᑎᑦᑎᔾᔪᑎ

ᑲᒪᔨ: ᕌᐳᑦ ᑳᓂᓕ

ᑭᖑᓂᐊᒍᑦ ᐃᐅᕆᓐ ᑕᑯᕋᓐᓈᖅᑎᑦᑎᖅᑳᖅᑎᓪᓗᒍ, ᐱᐅᓪ ᐅᐃᓕᐊᒻᔅ 
ᐊᒻᒪᓗ ᐱᓖᓐ ᑦᓯᔅᓚᑦ, ᑕᒪᕐᒥᒃ ᐃᓚᐅᖃᑕᐅᔪᑦ ᐱᒋᐊᖅᑎᑦᑎᓂᕐᒧᑦ 
ᑐᕌᖓᔪᒥᑦ, ᐅᖃᓪᓗᕆᒃᓴᖅᑐᓄᑦ ᐃᓚᐅᓕᓚᐅᖅᑐᑦ. 

1. ᐊᐱᖅᑯᑎ ᐱᓖᓐᒧᑦ ᐊᒻᒪᓗ ᐱᐅᓪᒧᑦ. ᓱᓇ ᐱᔾᔪᑎᒋᑉᓗᒍ 
ᐱᓕᕆᐊᕆᓕᓚᐅᖅᐱᓯᐅᒃ ᐊᒻᒪᓗ ᖃᓄᖅ 
ᐃᓚᐅᓕᓚᐅᖅᐱᓯ ᐱᒋᐊᖅᑎᑦᑎᓂᕐᒧᑦ ᑐᕌᖓᔪᒥᑦ?

a. ᐱᓖᓐ ᑭᐅᓚᐅᖅᑐᖅ: ᖁᑦᑎᖕᓂᖅᓴᒥᑦ 
ᐃᓕᓐᓂᐊᕐᓂᖃᕆᖃᙱᑦᑐᑎᑦ ᐃᓕᓐᓂᐊᕈᑎᒋᓂᐊᕐᓗᒍ. 
ᐃᓛᓐᓂᒃᑯᑦ ᐱᒋᐊᕐᓂᐊᕐᓗᓂ ᐊᔪᕐᓇᖅᓯᖃᑦᑕᖅᑐᖅ. 
ᓄᑕᖅᑲᖏᑦ ᐊᑐᕈᖕᓇᕐᓂᐊᖅᑕᖏᓐᓂᒃ ᐱᖃᖁᔭᖏᑦ 
ᑕᒫᓂ. ᐃᓱᒫᓘᑎᖃᖅᑐᖅ ᓯᕗᓂᒃᓴᑉᑎᖕᓂᑦ 
ᓂᕐᔪᑎᑕᖃᔾᔮᙱᑦᑐᕆᑉᓗᓂᐅᒃ, ᑕᐃᒪᓐᓇᒧᑦ 
ᑕᒪᑐᒥᙵᑦ ᐃᓕᑦᑎᕙᓪᓕᐊᓕᓚᐅᖅᑐᖅ. 

ᓯᕗᓪᓕᖅᐹᖑᔪᖅ ᐅᑉᓗᕆᒥᑖᓂᒃᑎᓪᓗᒋᑦ ᕿᑎᐊᖑᑎᓪᓗᒍ 
ᕌᐳᑦ ᑳᓂᓕ, ᐊᖓᔪᖅᑳᖅ ᑭᕙᓪᓕᕐᒥᑦ ᓄᓇᓕᖕᒥᑦ ᐊᐅᓛᖅᑎᑦᑎᓃᑦ, 
ᓄᓇᕗᒻᒥ ᒐᕙᒪᒃᑯᑦ, ᐱᕙᓪᓕᐊᔪᓕᕆᔨᒃᑯᖏᑦ ᐊᒻᒪᓗ 
ᐃᓚᒋᔭᐅᔪᖅ ᑲᑎᒪᓂᕐᒧᑦ ᑲᑎᒪᔨᐊᓛᓄᑦ ᐃᓚᒋᔭᐅᔪᖅ. ᓄᓇᕗᒻᒥ 
ᒐᕙᒪᒃᑯᑦ: ᐱᕈᖅᐸᓪᓕᐊᓂᕐᒥᒃ ᐱᕙᓪᓕᐊᓂᕐᒧᑦ ᑐᕌᖓᔪᑦ 
ᐃᑲᔪᐃᔪᑦ ᓇᖕᒥᓂᕆᔭᐅᔪᓂᒃ ᐊᒻᒪᓗ ᓄᓇᓕᖕᓂᑦ. 

ᑭᖑᓂᐊᒍᑦ ᑕᑯᕋᓐᓈᖅᑏᑦᑎᓂᐅᑉ 
ᐊᐱᖅᑯᑏᑦ ᐊᒻᒪᓗ ᑭᐅᔾᔪᑕᐅᔪᑦ:

1. ᑳᓐᑐᕌᒃᓕᐊᖏᓐᓄᑦ ᓄᓇᕗᒻᒥ ᒐᕙᒪᒃᑯᑦ, 
ᓯᕿᓂᕐᒧᑦ ᐱᔾᔪᑎᓖᑦ ᑳᓐᑐᕌᒃᒥᑦ ᐊᑉᓯᒪᒐᔪᙱᑦᑐᑦ 
ᐃᒡᓗᕐᔪᐊᖅ ᓴᓇᔭᐅᓂᖓᓄᑦ - ᑕᐃᒪᓐᓇᒧᑦ 
ᐊᑕᐅᑦᑎᒃᑯᑦ ᐱᓕᕆᖃᑎᒌᖕᓂᖅᑕᖃᕆᐊᖃᖅᑐᖅ; 
ᒐᕙᒪᒃᑯᑦ ᐊᕕᒃᑐᐃᔪᖕᓇᖅᐸᑦ ᑳᓐᑐᕌᒃᒥᑦ 
ᓯᕿᓂᕐᒨᖓᔪᑦ ᐊᑉᓯᒪᑎᓐᓂᐊᕐᓗᒋᑦ?

a. ᐱᒻᒪᕆᐅᔪᖅ ᒐᕙᒪᒃᑯᑦ ᐊᕕᒃᑐᕐᓗᓂᐅᒃ ᑳᓐᑐᕌᒃ. 
ᐱᔾᔪᑎᒋᑉᓗᒍ ᐊᑐᖅᑕᐅᒃᑲᓐᓂᕈᖕᓇᖅᑐᑦ, ᖁᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐋᖅᑭᒃᓱᐃᕙᓪᓕᐊᑎᓪᓗᒋᑦ 
ᐊᑐᐊᒐᖏᓐᓂᒃ, ᓄᓇᕗᒻᒥ ᒐᕙᒪᒃᑯᑦ 
ᐊᕕᒃᑐᐃᓂᖃᕈᖕᓇᖅᑐᑦ ᑳᓐᑐᕌᒃᓂᑦ.

2. ᓄᓇᕗᑦ ᒪᒃᑯᒃᑐᓂᒃ ᐃᓄᖃᐅᓛᖑᔪᖅ ᑲᓇᑕᒥᑦ. ᑭᓯᐊᓂ 
ᒪᒃᑯᒃᑐᐃᑦ ᐊᓯᐊᙳᖅᑐᖅ ᐊᕙᑎ ᑕᑯᓚᐅᖏᑕᖓᑦ 
ᓱᓕ. ᖃᓄᖅ ᐱᔪᒪᓂᖃᓕᖅᑎᑦᑐᖕᓇᖅᐱᑎᒍᑦ?

a. ᐱᓖᓐ ᑭᐅᓚᐅᖅᑐᖅ: ᑐᓵᓗᒋᑦ ᐃᓐᓇᕆᔭᖅᐳᑦ, 
ᐊᒥᓲᓂᖅᓴᐃᑦ ᐃᓄᐃᑦ ᐊᒻᒪᓗ ᒪᒃᑯᒃᑐᑦ 
ᐅᑭᐅᖅᑕᖅᑐᒥᑦ ᓂᐱᖏᑦ ᑐᓴᖅᑕᐅᕙᓪᓕᐊᔪᑦ. 

b. ᐱᐅᓪ: ᒪᒃᑯᒃᑐᒥᒃ ᒪᓕᒐᓕᐅᕐᕕᒡᔪᐊᕐᒥᑦ 
ᒪᓕᒐᓕᐅᖅᑎᖃᖅᑎᓪᓗᑕ NDP-ᑯᓐᓄᑦ - ᐅᖃᕈᖕᓇᕐᓂᖓ 
ᒪᓕᒐᓕᐅᕐᕕᒡᔪᐊᕐᒥᑦ - ᐱᓕᕆᐊᖃᓚᐅᖅᑐᖅ 
ᐊᕙᑎᒧᑦ ᐊᑐᐊᒐᕐᒥᑦ. ᑐᓴᖅᐸᓪᓕᐊᑐᐃᓐᓇᖅᑐᒍᑦ 
ᒪᒃᑯᒃᑐᓂᑦ, ᒪᒃᑯᑐᐃᑦ ᐃᓚᐅᖃᑕᐅᔪᑦ ᓄᓇᕗᒻᒥᑦ

c. ᐋᓐᑐᕆᐋᓐ: ᑐᓴᕐᕕᒋᖃᑦᑕᕐᒥᔭᕗᑦ ᒪᒃᑯᒃᑐᐃᑦ, 
ᑎᑎᕋᖃᑦᑕᖅᑐᑦ ᐊᒻᒪᓗ ᐱᔾᔪᑕᐅᔪᑦ ᐃᓱᒪᓕᐊᑉᑎᖕᓄᑦ 
ᓴᖅᑭᑦᑎᓂᕐᒥᒃ ᒪᒃᑯᒃᑐᓂᒃ ᑲᑎᒪᔨᓂᒃ. ᐊᐅᔭᐅᓚᐅᖅᑐᒥᑦ 
ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᐃᓚᐅᖃᑕᐅᓚᐅᖅᑐᑦ 
ᓄᓇᓕᐊᖅᑎᑦᑎᓂᕐᒥᒃ ᒪᒃᑯᒃᑐᓂᒃ ᑯᒡᓗᒃ 
ᒥᕐᖑᐃᖅᓯᕐᕕᖕᒥᑦ ᐱᓕᕆᐊᖑᑉᓗᓂ ᓄᓇᕗᒻᒥ 
ᒐᕙᒪᒃᑯᑦ ᒥᕐᖑᐃᖅᓯᕐᕕᓕᕆᔨᖏᑦ ᐊᒻᒪᓗ ᐊᔾᔨᐅᖏᑦᑐᑦ 
ᐃᓂᐅᔪᓕᕆᔨᓄᑦ. ᐃᓐᓇᕆᔭᐅᔪᑦ ᐅᖃᓪᓚᓚᐅᖅᑐᑦ 
ᓄᑕᖅᑲᓄᑦ ᓱᓇᓂᒃ ᐊᓯᐊᙳᖅᑐᓂᒃ ᑕᑯᓯᒪᖕᒪᖔᑕ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᔾᔪᑕᐅᑉᓗᓂ. 

d. ᕈᐊᐳᑦ: ᑕᒪᓐᓇ ᖃᐅᑕᒫᑦ ᐃᓅᓯᕐᒧᑦ ᐃᓚᒋᔭᐅᔪᖅ. 
ᒪᒃᑯᒃᑐᐃᑦ ᓯᕗᓕᐅᖅᑎᙳᖅᐸᓪᓕᐊᑎᓪᓗᒋᑦ: 
ᐊᒥᓱᙳᖅᐸᓪᓕᐊᔪᑦ ᐃᓅᔪᑦ ᐃᓕᓐᓂᐊᖅᑎᑦᑎᔩᑦ.

3. ᐊᐱᖅᑯᑎ: ᑕᑯᖃᑦᑕᖅᑐᖓ ᐊᔪᙱᓐᓂᖓᓂᒃ 
ᐊᑐᖅᑕᐅᒃᑲᓐᓂᕈᖕᓇᖅᑐᖅ ᐆᒻᒪᖅᑯᑎᒥᒃ ᐊᒻᒪᓗ 
ᖃᓄᖅ ᐃᓕᓐᓂᐊᕈᑕᐅᔪᖕᓇᖅᑐᓂᒃ, ᑕᑯᒃᑲᓐᓂᕈᒪᔭᕋ 
ᐱᓖᓐ - ᐅᖃᓪᓚᒃᑎᓪᓗᒍ ᓄᓇᓕᖕᒥᐅᓄᑦ 
ᐃᓕᑦᑎᓯᒪᔭᖓᓂᒃ ᑐᕌᖓᔪᖅ ᐱᔾᔪᑎᒋᑉᓗᒍ.

a. ᐱᓖᓐ: ᐱᑦᑕᐅᔪᖅ ᑕᐅᑐᒐᖓᑦ ᐊᓯᐊᙳᕐᓗᒍ, 
ᑕᐅᑐᒐᖃᒃᑲᓐᓂᕐᓗᑎᒃ ᖃᓄᐃᓕᐅᖃᑦᑕᕐᓂᖏᓐᓂᒃ 
ᐅᓐᓄᒃᑯᑦ; ᑕᑯᖃᑦᑕᖅᑐᖅ ᓱᓕᕆᐊᒃᓴᖃᙱᑦᑐᓂᒃ 
ᓱᓪᓗᐊᖏᑦᑐᓂᒃ ᒪᒃᑯᒃᑐᓂᑦ - ᑎᒍᓗᒋᑦ 
ᑕᐅᑐᒐᖃᖅᑎᓪᓗᒋᓪᓗ ᐊᑐᖅᑕᐅᒃᑲᓐᓂᕈᖕᓇᖅᑐᖅ 
ᐆᒻᒪᖅᑯᑎᒥᑦ - 20/20 ᑐᕌᖓᔪᖅ ᑐᑭᓕᐅᖅᑐᖅ 
ᑕᐅᑐᒐᖓᓂᑦ ᑕᒪᑐᒥᙵᑦ; ᐊᒥᓲᓂᖅᓴᐃᑦ 
ᒪᒃᑯᒃᑐᑦ ᐃᓚᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
- ᐱᓖᓐ ᖁᕕᐊᓱᒃᑐᖅ ᑕᒪᑐᒪ ᒥᒃᓵᓄᑦ 
ᐅᖃᖃᑎᒋᓗᒋᑦ ᒪᒃᑯᑐᐃᑦ ᑲᑐᔾᔨᖃᑎᒌᑦ.

4. ᐊᐱᖅᑯᑎ/ᐅᖃᐅᓯᐅᔪᑦ: ᐅᖃᕈᒪᔪᖓ ᑲᑎᒪᓂᖅ 
ᐱᑦᑕᐅᔫᖕᒪᑦ ᐊᒻᒪᓗ ᐃᓂᑦᑎᐊᕙᐅᑉᓗᓂ 
ᖃᓄᐃᓕᐅᕆᓂᕐᓄᑦ. ᖃᓄᖅ ᓯᕗᒻᒧᒋᐊᕈᖕᓇᖅᐱᑕ? 
ᓇᑭᑦ ᐱᒋᐊᕈᖕᓇᖅᐱᑕ? ᓄᓇᓕᓗᒃᑖᖅ 
ᐱᓕᕆᖃᑎᒌᖕᓂᖃᕐᓗᑎᒃ ᓯᕗᒻᒧᒋᐊᓕᒃ 
ᓯᓚ ᐊᓯᐊᙳᖅᐸᓪᓕᐊᖏᓐᓇᕐᒪᑦ 
ᐆᓇᖅᓯᕙᓪᓕᐊᑉᓗᓂᓗ. ᖃᓄᖅ ᐃᓕᑦᑎᔪᖕᓇᕐᒪᖔᑉᑕ 
ᓇᓂᓯᔭᕆᐊᖃᖅᑐᒍᑦ ᓄᑕᖅᑲᕗᓪᓗ.

a. ᐱᓖᓐ: ᐊᖏᖅᑐᖅ ᑕᐃᒪᓐᓇᐃᓕᐅᕐᓗᓂ 
ᐱᒋᐊᖅᑎᑦᑎᓂᑦᑎᐊᕙᐅᖕᒪᑦ, ᑕᑯᔪᒪᔪᖅ ᐊᒥᓲᓂᖅᓴᓂᒃ 
ᐃᓄᖕᓂᒃ ᑲᑎᒪᖃᑕᐅᔪᓂᒃ ᑕᒡᕙᓂ. ᐃᑲᔪᕋᔭᖅᑐᖅ 
ᖃᒪᓂᑦᑐᐊᕐᒥᑦ ᐱᒋᐊᖅᑎᑦᑎᓂᕐᒧᑦ ᐃᓚᐅᑎᑦᑎᓂᕐᒥᒃ.

b. ᐱᐅᓪ: ᐱᓕᕆᑉᓗᓂ ᖁᕐᓗᖅᑐᕐᒥᑦ ᕼᐋᒻᓚᒃᑯᓐᓄᑦ, 
ᐃᑲᔪᖅᑕᐅᓂᕗᑦ ᐱᓕᕆᔨᓂᒃ ᐊᖏᔪᐊᓘᓚᐅᖅᑐᖅ 
- ᕼᐋᒻᓚᒃᑯᑦ ᑲᑎᒪᔨᖏᓐᓂᑦ ᐃᑲᔪᖅᑕᐅᓂᖅ, 
ᐅᒪᔪᓕᕆᔨᐊᓛᒃᑯᓐᓂᑦ, ᕼᐋᒻᓚᒃᑯᑦ ᑎᑎᕋᖅᑎᖓᓄᑦ, 
ᐱᓕᕆᖃᑎᒌᒡᓗᑎᒃ. ᐱᓕᕆᖃᑎᒌᖕᓂᐅᓚᐅᖅᑐᖅ. 
ᓄᓇᓕᖕᒥᐅᑕᐃᑦ ᐃᓚᐅᖃᑕᐅᓚᐅᖅᑐᑦ - ᕼᐋᒻᓚᒃᑯᓐᓄᑦ 
ᐱᓕᕆᔩᑦ ᐃᑲᔪᓚᐅᖅᑐᑦ ᑕᒪᑐᒥᙵᑦ. ᓄᓇᓕᖕᒥᐅᑦ 
ᑎᓂᓯᓗᑎᒃ ᑲᑎᒪᓂᕐᓂᑦ ᐃᓕᑕᒥᖕᓂᒃ ᐊᒻᒪᓗ 
ᐊᔪᕈᖕᓃᖅᓴᓂᖕᓂᑦ. ᑕᑯᒃᓴᐅᑎᑦᑎᔪᖕᓇᑐᐊᕈᕕᑦ 
ᐅᑎᖅᑎᑦᑎᓂᕐᒥᒃ ᐱᑖᕐᒧᑦ ᐃᑲᔪᖅᑕᐅᓂᖃᕐᓂᐊᖅᑐᑎᑦ.

c. ᐋᓐᑐᕆᐋᓐ: ᐱᔾᔪᑎᒋᑉᓗᒍ ᐃᓕᓐᓂᐊᕐᓂᖅ 
(ᑐᓴᐅᒪᑎᑦᑎᓂᖅ ᐊᒻᒪᓗ ᖃᐅᔨᒪᑎᑦᑎᓂᖅ), ᓯᓚᐅᑉ 
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᐃᓚᐅᖃᑕᐅᓯᒪᖃᑦᑕᖅᑐᑦ 
ᑭᓯᐊᓂ ᐃᑲᔪᕈᒪᔪᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐊᑐᖅᑕᐅᓂᐊᖅᑐᓕᐅᕆᓂᕐᒥᒃ ᓄᓇᕗᒻᒧᑦ 
ᐋᖅᑭᒃᓯᒪᓗᑎᒃ ᐊᒻᒪᓗ ᐱᖅᑯᓯᕆᔭᐅᔪᒧᑦ 
ᓈᒻᒪᒡᓗᑎᒃ. ᑐᑭᐅᓯᒪᔾᔪᑏᑦ ᐱᐅᔫᑎᓪᓗᒋᑦ ᐊᒻᒪᓗ 
ᐃᓂᖃᕐᓗᓂ ᓴᖅᑭᑎᑦᑎᓂᐊᕐᓂᕐᒧᑦ - ᓄᓇᓕᖕᒥᐅᓂᒃ 
ᑐᓴᕈᒪᔪᒍᑦ ᐊᒻᒪᓗ ᐃᓕᓯᔾᔪᑎᓗᒋᑦ ᐱᐅᔫᔪᒃᑯᑦ.

d. ᕈᐊᐳᑦ: ᐱᔾᔪᑎᒋᑉᓗᒋᑦ ᐱᓕᕆᐊᖑᒋᐊᕐᓂᐊᖅᑐᑦ, 
ᐅᑉᓗᒥ ᑮᓇᐅᔭᖃᖅᑎᑦᑎᔨᖃᖅᑐᒍᑦ, ᖃᐅᔨᓴᐃᔨᓂ 
ᐊᒻᒪᓗ ᐱᕙᓪᓕᐊᔪᓕᕆᔨᓂᒃ, ᐊᑑᑎᖃᖅᑐᓂᒃ 
ᐱᖃᖃᑕᐅᔪᓂᒃ, ᐊᑕᐅᓯᕐᒥᑦ ᖃᕆᐊᕐᒦᓕᑕᐃᓐᓇᖅᑐᑦ. 
ᑕᑯᑉᓗᒍ ᑭᕙᓪᓕᖅ ᐱᒋᐊᖅᑎᑦᑎᓂᖓ 
ᐱᐅᔪᖅ. ᖃᐅᒃᐸᑦ ᐅᖃᐅᓯᖃᕐᓂᐊᖅᑐᒍᑦ 
ᑕᒡᕙᙵᑦ ᓇᒧᙵᐅᓂᐊᕐᓂᑉᑎᖕᓄᑦ. 

5. ᐊᐱᖅᑯᑎ/ᐅᖃᐅᓯᐅᔪᑦ: ᐃᓅᓚᐅᖅᑐᖓ 
ᐃᑯᒻᒪᖅᑯᑎᖃᓕᖅᑳᖅᑎᓐᓇᒍ, ᖁᕕᐊᓱᒃᑐᖓ 
ᓴᓗᒪᓂᖅᓴᒥᒃ ᐆᒻᒪᖅᑯᑎᒧᑦ ᐋᖅᑭᒃᓯᓂᕐᒥᒃ ᕿᓂᕋᑉᑕ. 
ᐊᐳᑎᒥᑦ ᑕᑯᒃᓴᐅᔪᑦ ᕿᒪᒃᑎᑦᑐᑦ ᐅᖅᓱᐊᓗᖕᒥᑦ 
ᐱᔪᓂᒃ. ᐱᓕᕆᐊᖑᔪᖃᖅᐸ ᐊᖏᕐᕋᕆᔭᐅᔪᐃᑦ 
ᐆᒻᒪᖅᑯᑎᒧᑦ ᐃᖢᐊᕐᓂᖅᓴᐅᔪᓕᕆᓂᕐᒥᑦ? 
ᒥᑭᓂᖅᓴᐃᑦ ᓄᓇᓖᑦ ᐃᓱᒪᒋᔭᐅᖏᓗᐊᖃᑦᑕᖅᑐᑦ, 
ᐃᓚᐅᑎᑕᐅᖃᑦᑕᙱᑦᑐᑦ. ᒥᑭᓂᖅᓴᓂᓪᓘᓐᓃᑦ 
ᓄᓇᓕᖕᓂᑦ ᓄᑕᐅᖏᑦᑐᓂᒃ ᐃᒡᓗᕐᔪᐊᖅᑕᖃᐅᖅᑐᖅ.

a. ᐱᓖᓐ ᑭᐅᓚᐅᖅᑐᖅ: ᐊᓯᐊᙳᖅᓯᓂᐊᕐᓗᓂ 
ᐊᔪᕐᓇᙱᑦᑐᖅ; ᐱᔾᔪᑎᖃᖅᑐᖅ ᐃᒡᓗᕐᔪᐊᕐᓂᒃ 
ᐱᒋᔭᑉᑎᖕᓂᑦ ᓄᑖᙳᖅᑎᕆᓂᕐᒥᒃ. ᐲᔭᕐᓗᒋᑦ 
ᐃᒡᓗᕐᔪᐊᕐᒥᑦ ᓴᓂᕋᖏᑦ ᐊᒻᒪᓗ ᐃᓕᐅᖅᑲᐃᕝᕕᒋᓗᒋᑦ 
ᖃᐳᐊᕿᔪᕐᒥᑦ, ᐊᑐᓗᐊᕈᖕᓃᕋᔭᖅᑐᒍᑦ ᐅᖅᓱᕐᒥᑦ. 
ᐊᑐᕐᓗᓂ ᐆᓇᕐᓂᕐᒥᒃ ᖃᐅᔨᓴᐃᔾᔪᑎᓂᒃ 
ᐊᐅᓚᑦᑎᔪᓂᒃ. ᐃᓚᒋᔭᐅᔪᖅ ᐊᔪᕐᓇᖏᓛᖑᑉᓗᓂ 
ᖃᓄᐃᓐᓂᐊᖏᓪᓗᑕ ᐋᖅᑭᒃᓱᕐᓗᒋᑦ ᐃᒡᓗᕐᔪᐊᕗᑦ. 

b. ᐱᐅᓪ: ᐅᖃᓪᓗᕆᒃᓴᐅᑎᓂᖅ ᒫᓐᓇᑎᑐᑦ 
ᐱᖃᖃᑕᐅᔪᓗᒃᑖᓂᒃ ᐃᑲᔪᐃᓂᖃᖅᑐᖅ 
- ᖁᓪᓕᖅ ᐆᒪᖅᑯᑎᓕᕆᔨᒃᑯᓐᓃᓐᓇᖅ 
ᐅᖃᐅᓯᖃᖃᑦᑕᕋᑕ. ᓴᓗᒪᓂᖅᓴᓂᒃ 
ᐃᒡᓗᖃᓚᐅᕈᑉᑕ, ᐊᑭᑐᓗᐊᙱᓐᓂᖅᓴᐅᓇᔭᖅᑐᖅ 
ᐋᓐᓂᐊᖃᖅᑕᐃᓕᒪᔪᓕᕆᓂᖅ 
ᐃᓄᐃᑦ ᖃᓄᐃᓐᓇᔭᙱᒻᒪᑦ.

6. ᐊᐱᖅᑯᑎ: ᐱᔪᒪᓕᖅᑎᑦᑎᓂᖃᖅᑎᑦᑎᒍᕕᑦ, 
ᐱᓕᕆᐊᕐᒥᒃ ᐃᓱᒪᒋᔭᖄᓂᓚᐅᖅᐱᑦ? ᐊᓯᐊᙳᓚᐅᖅᐸ 
ᐱᓕᕆᐊᕐᒥᒃ ᐱᓕᕆᐊᖃᖅᑎᓪᓗᒍ? 

a. ᐱᐅᓪ: ᐄ, ᐆᒻᒪᖅᑯᑎᖃᕐᓂᕐᒥᒃ ᑕᐅᑐᒐᕐᒧᐊᓚᐅᖅᑐᒍᑦ. 
ᐃᓱᒪᒋᔭᖃᕆᐊᖃᙱᑦᑐᑎᑦ ᐆᒻᒪᖅᑯᑎᒧᑦ ᐱᓕᕆᐊᕐᒥᑦ, 
ᐱᖃᕆᐊᖃᖅᑐᑦ ᓱᓇᒥᒃᑭᐊᖅ ᐋᖅᑭᒃᓯᔾᔪᑎᖃᕐᕕᒋᓗᒍ 
- ᐃᖢᐊᖅᑐᖅ “ᑎᑭᐅᑎᔪᖕᓇᕐᓂᐅᔪᖅ”. ᐃᓚᒋᔭᐅᑉᓗᓂ 
ᓄᓇᖃᖅᑳᖅᑐᓄᑦ ᓴᓗᒪᔪᒥᒃ ᐆᒻᒪᖅᑯᑎᒧᑦ 
ᑲᑐᔾᔨᖃᑎᒌᓄᑦ ᑕᑯᑉᓗᓂᓗ ᐊᓯᖏᓐᓂᑦ ᐱᓕᕆᐊᓂᒃ 
ᓄᓇᓕᖕᓂᑦ, ᐃᑲᔫᑎᖃᖅᑐᖅ. ᐱᔾᔪᑎᖃᕈᕕᑦ 
ᐋᖅᑭᒍᒪᔭᕐᓂᑦ, ᑖᒻᓇ ᐱᑦᑕᐅᔫᔪᖅ ᑐᕌᖓᔪᖅ.

b. ᐱᓖᓐ: ᑲᖏᖅᖠᓂᖅ ᐊᓄᕌᒃᑲᑐᖄᓗᒃ, ᑭᓯᐊᓂ 
ᑕᒪᓐᓇ ᑕᐅᑐᒐᕆᖅᑲᐅᖏᑕᕋ ᐱᒋᐊᖅᑎᑦᑎᓂᕐᒧᑦ 
ᑐᕌᖓᔪᒧᙵᐅᒐᒪ. ᑕᐅᑐᒐᕆᓛᕆᔭᕋ 
ᐋᖅᑭᒃᓱᒃᑲᓐᓂᕐᓗᒋᑦ ᐊᒃᑕᑯᐃᑦ. ᐊᒥᓲᓂᖅᓴᐃᑦ 
ᓯᒡᔭᖅᐸᓯᖕᒦᑦᑐᑦ, ᐊᒃᑕᑯᐃᑦ ᐃᒪᕐᒧᐊᖃᑦᑕᖅᑐᑦ. ᑕᐅᑐᒐᖅ 
ᐊᓯᐊᙳᖅᑐᖅ ᐊᓄᕆᒥᑦ ᐆᒻᒪᖅᑯᑎᓕᐅᕆᓂᕐᒧᑦ, 
ᑭᓯᐊᓂ ᓯᕗᓂᒃᓴᒥᑦ ᐊᒃᑕᑯᓕᕆᒃᑲᓐᓂᕈᒪᔪᖅ. 

ᕿᒥᕐᕈᓂᖅ ᐅᑉᓗᖅ 
ᐱᖓᓱᐊᓂᑦ

ᓯᑕᒫᑦ ᐋᒡᔪᓕᕐᕕᒃ 5

ᑭᖑᓪᓕᖅᐹᖅ ᐅᑉᓛᒃᑯᑦ ᑕᐅᑐᒐᐅᔪᖅ: ᑮᓇᐅᔭᖃᖅᑎᑦᑎᓂᖅ 
ᑐᕌᖓᔪᓂᒃ ᐊᑐᖅᑕᐅᒃᑲᓐᓂᕈᖕᓇᖅᑐᑦ 
ᐆᒻᒪᖅᑯᑎᓄᑦ ᐱᓕᕆᐊᓄᑦ. ᐋᓐᑐᕆᐋᓐ ᓗᓯᐅᕐ ᓯᓚᐅᑉ 
ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓂᑦ ᐅᖃᓪᓚᖅᑲᐅᑕᐅᖅᑲᐅᔪᖅ 
ᐅᑉᓛᕐᒥᑦ. ᐱᑦᑕᐅᔪᒥᒃ ᐆᒻᒪᖅᑯᑎᒧᑦ 
ᑮᓇᐅᖃᖅᑎᑕᐅᓃᑦ ᓄᓇᕗᒻᒥ ᒐᕙᒪᒃᑯᓐᓄᑦ. 

ᑭᖑᓂᐊᒍᑦ ᑕᑯᕋᓐᓈᖅᑏᑦᑎᓂᐅᑉ 
ᐊᐱᖅᑯᑏᑦ ᐊᒻᒪᓗ ᑭᐅᔾᔪᑕᐅᔪᑦ:

1. ᐊᐱᖅᑯᑎ: ᐅᖃᐅᓯᕆᖅᑲᐅᔭᑎᑦ ᐅᑭᐅᖅᑕᖅᑐᒥᑦ 
ᐆᖅᒪᖅᑯᑎᓕᕆᔨᒃᑯᑦ; 1000-ᓂᒃ ᐃᒡᓗᐃᑦ 
ᓇᖕᒥᓂᕆᔭᐅᔪᑦ ᓄᓇᕗᒻᒥᑦ, ᐊᒻᒪᓗ 
ᑮᓇᐅᔭᖃᖅᑎᑕᐅᓂᖅ ᐊᔪᖅᑐᒍᑦ ᐆᒻᒪᖅᑯᑎᒥᒃ 
ᖃᐅᔨᓴᐃᔾᔪᑎᖃᙱᓪᓗᑕ. ᐸᕐᓇᐅᑎᑕᖃᖅᐸ 
ᓯᕗᓂᒃᓴᒥᑦ ᐃᑲᔪᕐᓂᐊᕐᓗᒋᑦ ᓇᖕᒥᓂᖃᖅᑐᑦ 
ᒥᒃᖠᒋᐊᖅᑎᑦᑎᓂᕐᒧᑦ ᐱᐅᖏᑦᑐᓂᒃ ᐊᓂᐊᔪᓄᑦ?

a. ᑭᐅᔭᐅᔪᖅ: ᑎᑭᑎᑦᑎᓂᖅ ᐊᔪᖅᑐᒍᑦ ᓈᓴᐃᔨᓂᒃ, 
ᑮᓇᐅᔭᖄᓂᙱᓐᓇᑉᑕ ᑕᒪᑐᒧᙵ; ᓇᓗᓇᐃᒃᑯᑕᖃᖅᑐᒥᒃ 
ᐆᒻᒪᖅᑯᑎᓂᒃ ᓈᓴᐃᔨᑕᖃᕆᐊᖃᖅᑐᖅ ᓄᓇᕗᒻᒥᑦ. 
ᖃᓄᖅ ᐃᓄᖕᓂᒃ ᐊᔪᕈᖕᓃᖅᑎᑦᑎᓂᐊᖅᐱᑕ? 
ᐱᓕᕆᖃᑎᒋᔭᕗᑦ WWF-ᑯᑦ ᐊᒻᒪᓗ ᖃᐅᔨᒪᔪᒍᑦ 
ᑖᒻᓇ ᓯᕗᓪᓕᖅᐹᐅᑎᔭᐅᔭᕆᐊᖃᕐᒪᑦ.

2. ᐊᐱᖅᑯᑎ: ᑐᒃᓯᕋᐅᓯᐅᓚᐅᖅᑐᒍᑦ ᑮᓇᐅᔭᖃᖅᑎᑕᐅᓂᕐᒧᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ ᐊᒻᒪᓗ ᒫᓐᓇᐅᔪᖅ 
ᖃᕆᑕᐅᔭᓄᑦ ᐱᑦᑎᐊᖏᓐᓂᐅᔪᖅ, ᖃᓄᖅ 
ᑐᒃᓯᕋᐅᓯᐅᕈᖕᓇᖅᐱᑕ ᑮᓇᐅᔭᖃᖅᑎᑕᐅᓂᕐᒧᑦ?

a. ᕌᐳᑦ ᑭᐅᔪᖅ: ᐃᖃᓗᖕᓂᑦ ᐊᐅᓛᓕᖅᑐᖅ. ᓄᓇᕗᒻᒥ 
ᒐᕙᒪᒃᑯᑦ ᑕᐃᑉᓱᒪᓂᑕᕐᓂᒃ ᐊᑐᖅᑕᐅᓯᒪᔪᓂᒃ 
ᐱᖃᙱᑦᑐᑦ. ᑐᓂᐅᑎᒋᒃᑲᓐᓂᕐᓗᒍ ᑐᒃᓯᕋᐅᑏᑦ. - 
ᑲᖏᖅᖠᓂᕐᒥᑦ ᐃᓚᖓᒍᑦ ᐊᐅᓛᓕᖅᑐᑦ. ᓄᓇᕗᒻᒥ 
ᒐᕙᒪᒃᑯᑦ ᖃᕆᑕᐅᔭᖏᑦ ᐅᑎᖅᐸᓪᓕᐊᕋᐅᔭᓕᖅᑐᑦ. 

ᐅᑉᓗᒥᒨᓕᖅᑐᖅᓯᒪᔪᑦ ᖃᕆᑕᐅᔭᒃᑯᑦ 
ᑕᑯᔭᐅᒋᐊᖅᑕᕐᕕᖕᓃᑦᑐᑦ. ᐅᖃᐅᓯᐅᔪᖅ ᔮᒃᓴᓐ 
ᐅᖃᐅᓯᕆᖅᑲᐅᔭᖓ, ᐆᒻᒪᖅᑯᑎᒧᑦ ᖃᐅᔨᓴᐃᓃᑦ 
ᓇᖕᒥᓂᕆᔭᐅᔪᖕᓇᖅᑐᑦ - ᐃᑲᔪᐃᓇᔭᖅᑐᖅ 
ᓄᓇᓕᖕᒥᑦ ᓇᖕᒥᖃᖅᑐᓂᒃ. ᓇᖕᒥᖃᖅᑐᓄᑦ 
ᑮᓇᐅᔭᖃᖅᑎᑦᑎᓂᖅ ᒪᓂᒪᔪᖅ ᓄᓇᕗᒻᒥ ᒐᕙᒪᒃᑯᓐᓂᑦ. 
ᐱᕕᖃᕐᓂᐅᔪᖕᓇᖅᑐᖅ ᓄᓇᓕᓗᒃᑖᓂᑦ.

3. ᐊᐱᖅᑯᑎ/ᐅᖃᐅᓯᐅᔪᑦ: ᐃᒡᓗᕐᔪᐊᕐᒥᑦ ᓇᖕᒥᓂᖃᖅᑐᖓ, 
ᖁᕕᐊᓇᙱᑦᑐᖅ ᐅᖃᖅᖢᓂ ᐊᖏᔪᒥᒃ ᐆᒻᒪᖅᑯᑎ 
ᐊᓂᐊᖕᒪᑦ ᐃᒡᓗᕐᔪᐊᒻᓂᑦ, ᐆᒻᒪᖅᑯᑎ ᐃᒐᓛᒃᑯᑦ 
ᐊᓂᐊᔪᖅ. ᒐᕙᒪᒃᑯᑦ ᐃᒡᓗᖁᑎᖏᑐᐃᓐᓇᐅᖏᑦᑐᖅ, 
ᑭᓯᐊᓂ ᐃᒡᓗᕐᔪᐊᓗᒃᑖᑦ, ᑕᑯᓯᒪᔪᒍᑦ ᐆᓇᖅᑐᒥᒃ 
ᐊᓯᐊᔨᓂᕐᓂᒃ - ᐃᓕᓐᓂᐊᕈᑕᐅᔭᕆᐊᖃᖅᑐᖅ 
ᐃᓄᖕᓄᑦ ᐊᑐᑦᑎᐊᖏᓐᓂᖅ ᐊᖏᕐᕋᖏᓐᓂᑦ. 
ᖃᐅᔨᓴᐃᓂᖅᑕᖃᕆᐊᖃᖅᑐᖅ. ᐊᖏᔪᒥᒃ “ᐊᐅᐸᓗᒃᑐᒥᑦ” 
ᓂᐱᐅᑎᑕᖃᖅᑐᖅ, “ᐊᔪᕐᓇᙱᑦᑐᖅ”-ᖑᓂᖅᓴᐅᔭᕆᐊᓕᒃ, 
ᑐᙵᓱᒡᓗᑎᑦ ᑮᓇᐅᔭᖃᖅᑎᑕᐅᔪᖕᓇᕐᓂᕐᒥᒃ.

a. ᑭᐅᔾᔪᑎ: ᑐᓂᐅᑎᒋᔭᐅᓂᐊᖅᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ. 
ᐃᓛᓐᓂᒃᑯᑦ ᑮᓇᐅᔭᓂᒃ ᐱᔪᖕᓇᖅᑐᑎᑦ 
ᑭᓯᐊᓂ ᓇᓂᓯᓗᓂ ᑳᓐᑐᕌᒃᖃᖅᑐᒥᑦ.

b. ᐱᐅᓪ ᐅᐃᓕᐊᒻᔅ: ᐊᓯᖏᓐᓂᒃ ᐃᓂᐅᔪᓂᒃ 
ᑕᐅᑐᒃᑐᑦ ᐊᒻᒪᓗ ᐊᖏᕐᕋᓂᒃ ᖃᐅᔨᓴᐃᓂᕐᓂᒃ. 
ᑕᒪᓐᓇ ᐱᕕᖃᑦᑎᐊᕐᓂᐅᔪᖅ ᓇᖕᒥᓂᖃᕐᓂᕐᒧᑦ 
- ᐃᓚᓕᐅᑎᓗᒍ ᐱᓕᕆᐊᕆᓯᒪᔭᖏᓐᓄᑦ, 
ᐊᒥᓲᓂᖅᓴᓂᒃ ᒥᑭᔪᓂᒃ ᓇᖕᒥᓂᖅᑕᖃᕈᑉᑕ ᐊᖏᕐᕋᒧᑦ 
ᐆᒻᒪᖅᑯᑎᖕᓂᒃ ᖃᐅᔨᓴᐃᓂᕐᒧᑦ ᐱᔨᑦᑎᕋᐅᑎᓂᒃ. 

ᑐᒡᓕᐊᓂᑦ ᐅᑉᓛᒃᑯᑦ ᐅᖃᓪᓚᓚᐅᖅᑐᖅ ᔮᑭᓕᓐ ᑏᓗ, 
ᑮᓇᐅᔭᖃᖅᑎᑦᑎᓂᕐᒧᑦ ᐊᐅᓚᑦᑎᔨ, ᑲᑐᔾᔨᖃᑎᒌᑦ ᑲᓇᑕᒥᑦ 
ᓄᓇᓕᖕᓂᑦ (FCM): ᑮᓇᐅᔭᖃᖅᑎᑦᑎᓂᖅ ᐊᒻᒪᓗ 
ᐃᑲᔪᐃᓂᖅ ᑲᑐᔾᔨᖃᑎᒌᑦ ᑲᓇᑕᒥᑦ ᓄᓇᓕᖕᓂᑦ-ᑯᑎᒍᑦ. 

ᑭᖑᓂᐊᒍᑦ ᑕᑯᕋᓐᓈᖅᑏᑦᑎᓂᐅᑉ 
ᐊᐱᖅᑯᑏᑦ ᐊᒻᒪᓗ ᑭᐅᔾᔪᑕᐅᔪᑦ:

1. ᐊᐱᖅᑯᑎ: ᐳᓴᓐᑎᑎᒍᑦ, ᐋᖅᑭᒃᓯᔪᖕᓇᖅᐱᓯ 
ᖁᓕᕇᓕᖓᔪᒥᒃ ᐊᓯᖏᓐᓄᑦ 
ᑮᓇᐅᔭᖃᖅᑎᑦᑎᓂᕐᒧᑦ ᑐᕌᖓᔪᓂᒃ?

a. ᑭᐅᔾᔪᑎ: ᐄ, ᓱᓇᑐᐃᓐᓇᓄᑦ ᖁᓕᕇᖓᔪᓂᒃ ᐱᔪᖕᓇᖅᑐᒍᑦ.

2. ᓱᓇ ᓄᑕᐅᕙ FCM-ᒧᑦ?

a. ᓴᓇᔭᐅᒋᐊᖅᑳᖅᑎᓐᓇᒍ ᑮᓇᐅᔭᓂᒃ ᐱᕙᒌᕈᖕᓇᖅᓯᔪᑦ.

b. ᓄᓇᓕᖕᒥᑦ ᐱᒋᔭᐅᔪᓄᑦ ᐊᐅᓚᑦᑎᓂᕐᒥᒃ ᑐᕌᖓᔪ: 
ᑕᑯᓗᒋᑦ ᐊᔾᔩᑦ ᓇᓗᓇᐃᔭᖅᓯᒪᔪᓄᑦ. ᐅᒃᑯᐃᖓᖕᒥᔪᑦ 
ᓱᓇᑐᐃᓐᓇᕐᓂᒃ ᐃᓱᒪᒋᔭᑉᓯᖕᓂᑦ. ᖃᑉᓯᐊᕐᔪᖕᓂᑦ 
ᐱᕝᕕᐅᔪᖕᓇᖅᑐᖃᖅᑐᖅ ᖃᕆᑕᐅᔭᒃᑯᑦ.

c. ᐊᔪᙱᓐᓂᓖᑦ ᓄᓇᓖᑦ ᒥᒃᓵᓄᑦ ᑲᑎᒪᓂᖅ - 
ᐅᒃᑑᐱᕆ 20-22, 2020 ᓴᐃᓐᑦ ᔮᓐᔅ, ᓂᐅᕙᓐᓛᓐ.

3. ᑐᒃᓯᕋᐅᓯᐅᖅᑐᖅ ᓄᓇᓕᖕᒦᑦᑕᕆᐊᖃᖅᐸ 
ᐅᕝᕙᓘᓐᓃᑦ ᐅᒪᔪᓕᕆᔨᐊᓛᒃᑰᔪᖕᓇᖅᐸᑦ 
ᐊᓯᖏᓪᓘᓐᓃᑦ ᑲᑐᔾᔨᖃᑎᒌᑦ?

a. ᐋᖅᑭᐊᓂᒃᓯᒪᙱᑦᑐᖅ - ᑕᐃᒪᓐᓇᒧᑦ FCM-ᑯᑦ 
ᐃᓚᐅᑎᑦᑎᔪᖕᓇᖅᑐᑦ - ᐊᓯᖏᑦ ᑲᑐᔾᔨᖃᑎᒌᑦ 
ᑲᑎᓯᒪᓂᖃᕆᐊᖃᖅᑐᑦ ᕼᐋᒻᓚᐅᔪᒧᑦ ᖃᓄᑭᐊᖅ.

4. ᑕᒪᓐᓇ ᐊᑐᕆᕙ ᐃᒡᓗᕐᔪᐊᓂᒃ ᓇᖕᒥᓂᓕᖕᓄᑦ? 
ᓇᖕᒥᓂᖅ ᐃᒡᓗᕐᔪᐊᖃᖅᖢᓂ, ᖃᓄᖅ ᐱᔪᖕᓇᖅᐱᑕ? 

a. ᑖᒻᓇ ᓯᕗᓪᓕᖅᐸᐅᑎᔭᐅᔪᖕᓇᖅᑐᖅ ᓯᓚᖅᑲᑎᒌᓄᑦ. 
ᑐᒃᓯᕋᐅᑎ ᑲᒪᒋᔭᐅᔭᕆᐊᖃᖅᑐᖅ ᕼᐋᒻᓚᒃᑯᓐᓄᑦ. 

ᑭᖑᓪᓕᖅᐹᖅ ᐅᖃᓪᓚᒃᑐᖅ ᑲᑎᒪᓂᕐᒥᑦ ᐹᐳᕋ ᒍᕇ, ᐊᕙᑎᓕᕆᓂᕐᒧᑦ 
ᐊᑐᐊᒐᕐᒥᑦ ᖃᐅᔨᓴᐃᓂᖅ, Northern REACHE Program, ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᓴᓗᒪᔪᒥᒃ ᐆᒻᒪᖅᑯᑎᓕᕆᔨᒃᑯᑦ, 
ᐅᕙᙵᑦ ᑲᓇᑕᒥᑦ ᑲᓇᑕᐅᑉ-ᓄᓇᖃᖅᑳᖅᑐᑦ ᐱᓕᕆᖃᑎᒌᑦ ᐊᒻᒪᓗ 
ᐅᑭᐅᖅᑕᖅᑐᒥᑦ ᑲᒪᔩᑦ. ᑲᓇᑕᐅᑉ ᒐᕙᒪᒃᑯᖏᓐᓂᑦ ᓴᓗᒪᔪᒥᒃ 
ᐆᒻᒪᖅᑯᑎᒧᑦ ᑮᓇᐅᔭᖅᑎᑦᑎᓂᖅ ᐅᑭᐅᖅᑕᖅᑐᒥᑦ ᓄᓇᓕᖕᓄᑦ. 

ᓄᓇᓕᖕᒥᑦ 
ᐅᒃᑯᐃᖓᔪᖅ

ᑲᑎᒪᓂᐅᑉ ᑭᖑᓂᐊᒍᑦ, ᐃᓚᐅᖃᑕᐅᔪᑦ ᑐᙵᓱᒃᑎᑦᑎᓚᐅᖅᑐᑦ 
ᓄᓇᓕᖕᒥᑦ ᖃᐃᖁᑉᓗᒋᑦ ᐊᒻᒪᓗ ᐃᓕᑦᑎᓗᑎᒃ 
ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ ᐆᒻᒪᖁᑎᐅᑉ ᒥᒃᓵᓄᑦ ᐊᔾᔨᒌᙱᑦᑐᓂᑦ 
ᑲᑎᒪᔨᐊᓛᑉᑎᖕᓂᑦ ᐊᒻᒪᓗ ᖃᑉᓯᐊᕐᔪᖕᓂᑦ ᑲᒻᐸᓂᐅᔪᓂᑦ 
ᑭᒡᒐᖅᑐᐃᔪᓂᒃ ᐱᓕᕆᐊᖏᓐᓂᑦ. ᓇᓚᐅᑦᑖᖅᑕᐅᓚᐅᖅᑐᑦ 
50 ᖃᓂᖓᓂᑦ ᐃᓄᐃᑦ ᑕᑯᔭᖅᑐᐃᔪᑦ ᐃᓕᑦᑎᔪᒪᑉᓗᑎᒃ 
ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ ᐆᒻᒪᖁᑎᒥᒃ.

ᐱᐊᓂᒃᐸᓪᓕᐊᓂᖅ

ᐃᓕᑕᐅᔪᑦ, ᑭᖑᓪᓕᕐᒥᑦ 
ᐱᓕᕆᐊᖑᓂᐊᖅᑐᑦ

ᒫᑦᑕ ᓕᓂᔪ ᐊᒻᒪᓗ ᐹᑐᕆᒃ ᑕᒍᕐᓈᖅ ᐅᖃᓪᓚᒃᑎᐅᓚᐅᖅᑐᑦ 
ᐊᒻᒪᓗ ᑭᖑᓪᓕᖅᐹᒥᑦ ᑲᑎᒪᓂᕐᒥᒃ ᑲᒪᑉᓗᑎᒃ.

ᒫᑕ ᓇᐃᓈᖅᓯᒪᔪᒥᒃ ᐅᖃᐅᓯᖃᓚᐅᖅᑐᖅ ᐃᓕᑕᐅᔪᓂᒃ 
ᒪᕐᕉᒃ ᐅᑉᓘᒃ ᓇᑉᐸᕐᓗ ᑲᑎᒪᕐᓂᒥᑦ. 

ᐋᖅᑭᒃᓱᐃᓂᕐᒧᑦ ᑲᑎᒪᔨᐊᓛᑦ ᑐᕌᒐᖓ ᐃᓕᓐᓂᐊᖅᑎᓪᓗᒋᑦ, 
ᑐᓂᐅᑎᒋᓗᒋᑦ ᑐᑭᓯᐅᒪᔾᔪᑏᑦ ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ 
ᐆᒻᒪᖁᑎᐅᑉ ᒥᒃᓵᓄᑦ, ᐊᒻᒪᓗ ᐃᓕᑦᑎᓗᑎᒃ ᐱᑦᑕᐅᔪᓂᒃ 
ᐆᒻᒪᖅᑯᑎᓄᑦ ᐱᓕᕆᐊᓂᒃ ᓄᓇᕗᒻᒥᑦ ᐊᒻᒪᓗ ᐅᑭᐅᖅᑕᖅᑐᒥᑦ. ᐅᑯᐊ 
ᑭᖑᓪᓕᖅᐹᒃᑯᑦ ᐅᖃᐅᓯᐅᔪᑦ ᐊᒻᒪᓗ ᑎᑎᖅᑲᐃᑦ ᑐᓂᔭᐅᓚᐅᖅᑐᑦ 
ᐃᓚᐅᖃᑕᐅᔪᓄᑦ ᐊᒻᒪᓗ ᐋᖅᑭᒃᓱᐃᓂᕐᒧᑦ ᑲᑎᒪᔨᐊᓛᓄᑦ. 

• ᔭᐃᒥ ᕕᓕᐅᕆᑎ: ᓄᓇᓕᖕᒥᑦ ᐳᔪᒪᖃᑕᐅᔪᓂᒃ 
ᐱᔭᕆᐊᖃᖅᑐᒍᑦ. ᑭᕙᓪᓕᕐᒥᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᐅᕙᑉᑎᖕᓂᒃ ᖃᐅᔨᒪᔭᐅᓕᖅᑎᑦᑎᒃᑲᓐᓂᕐᓂᐊᖅᑐᑦ 
ᐊᒻᒪᓗ ᑕᑯᔭᖅᑕᐃᓗᑎᒃ - ᖃᐅᔨᒋᐊᕐᕕᒋᑎᒍ.

• ᐱᐅᓪ ᐅᐃᓕᐊᒻᔅ: ᕿᓂᕆᐊᖃᖅᑐᒍᑦ ᑲᑎᑎᑦᑎᓂᐅᔪᒥᒃ 
ᐊᑐᖅᑕᐅᒃᑲᓐᓂᕈᖕᓇᖅᑐᒥᒃ ᐆᒻᒪᖅᑯᑎᒥᒃ 
ᐱᕈᖅᐸᓪᓕᐊᓂᕐᒧᑦ ᐱᕙᓪᓕᐊᓂᕐᒥᑦ.

• ᐲᑕ ᑖᐸᑕᐃ: ᖃᒪᓂᑦᑐᐊᕐᒥᐅᑕᐅᔪᖓ. ᑕᒪᓐᓇ ᐅᕙᒻᓄᑦ 
ᐃᓕᓐᓂᐊᖅᑎᑦᑎᑦᑎᐊᖅᑐᖅ. ᐆᒻᒪᖅᑯᑎ ᐱᒋᐊᖅᓯᒪᔪᖅ 
ᖁᓪᓕᒃᑯᓐᓂᑦ. ᓄᑖᕐᒥᑦ ᐊᕙᑎᒦᓕᖅᑐᒍᑦ ᐃᓚᐅᑉᓗᑎᒃ 
ᐅᖅᓱᐊᓗᓕᐅᕈᑏᑦ. ᐅᕙᒍᑦ (ᐃᓅᔪᒍᑦ) ᐱᔾᔪᑕᐅᙱᑦᑐᒍᑦ 
ᓄᖑᓕᕐᓂᖓᓄᑦ ᓄᓇᕐᔪᐊᑉ ᐊᕙᓗᐊ ᑭᓯᐊᓂ 
ᐃᓅᕋᐅᔭᖅᑐᒍᑦ ᑲᓇᑕᐅᑉ ᖃᑉᓗᓈᓂᑦ ᐊᒻᒪᓗ ᑕᕆᐅᑉ 
ᐊᑭᐊᓂᕐᒥᐅᓄᑦ ᐅᕙᑉᑎᖕᓄᐊᖅᑕᐅᔪᓂᑦ. ᑭᓯᐊᓂ 
ᐃᓕᑦᑎᕙᓪᓕᐊᔪᒍᑦ ᐊᒻᒪᓗ ᐃᓚᒋᔭᐅᔪᒪᑉᓗᑕ ᐋᖅᑭᒃᓯᓂᕐᒧᑦ. 
ᓇᓗᓇᖅᑐᖅ 30,000 ᐃᓄᐃᑦ ᐃᑲᔪᕈᖕᓇᕐᒪᖔᑕ 
ᐃᖢᐃᓗᑕᐅᔪᒥᒃ ᒥᒃᖠᒋᐊᖅᑎᑦᑎᓗᑎᒃ. ᐃᓚᒋᔭᐅᔪᒪᔪᖓ 
ᐋᖅᑭᒃᓯᓂᕐᒧᑦ. ᐅᒃᑯᐃᕐᓗᒍ ᐃᓱᒪᒐ, ᖃᐅᔨᒪᓚᐅᖏᑦᑐᖓ 
ᓯᕿᓂᕐᒥᑦ ᐆᒻᒪᖅᑯᑎᑖᕈᑏᑦ, ᐹᑐᓖᑦ, ᐆᓇᖅᑎᑦᑎᔾᔪᑏᑦ, 
ᑕᒪᓐᓇ ᐅᕙᑉᑎᖕᓂᒃ ᐃᓕᓐᓂᐊᖅᑎᑦᑎᑦᑎᐊᖅᑐᖅ; 
ᑲᑎᒪᓂᖃᒃᑲᓐᓂᕈᒪᔭᒍᑦ, ᑭᕙᓪᓕᕐᒥᒃᑲᓐᓂᖅ. ᐃᓕᓐᓂᐊᖅᑐᑦ 

ᓱᕈᓰᑦ ᐃᓚᒋᔭᐅᔭᕆᐊᖃᖅᑐᑦ ᐱᓕᕆᐊᕐᒥᑦ - 
ᑕᓯᐅᕆᐊᖃᖅᑕᕗᑦ ᐊᒡᒐᖏᑦ ᓯᕗᒻᒧᒃᑎᓐᓂᐊᕐᓗᒋᑦ. 
ᑕᐃᒪᓐᓇᒧᑦ ᓯᕗᓂᒃᓴᕗᑦ ᒥᐊᓂᕆᔭᐅᔭᕆᐊᖃᖅᑐᖅ 
ᐊᒻᒪᓗ ᑲᑎᒪᓂᖃᒃᑲᓐᓂᕐᓗᑕ. ᑐᓱᒋᔭᕋ ᐊᕐᕕᐊᑦ - 
ᐱᕈᖅᑎᑦᑎᖃᑕᐅᔪᖅ ᓄᓇᕗᒻᒥᑦ. ᑲᑎᒪᓂᑦᑎᐊᕙᐅᖅᑲᐅᔪᖅ 
ᐊᒻᒪᓗ ᑲᑎᒪᒃᑲᓐᓂᕆᐊᖃᖅᑐᒍᑦ. ᐱᔾᔪᔾᔭᐅᖃᑦᑕᖅᑑᔪᒍᑦ 
ᐊᒻᒪᓗ ᓄᓇᒥᒃ ᓇᖕᒥᓂᖃᖅᖢᑕ. ᐃᓚᒋᔭᐅᔪᒪᔪᒍᑦ 
ᐋᖅᑭᒃᓯᓂᕐᒧᑦ ᓄᑕᖅᑲᕗᑦ ᐱᑦᑕᐅᔪᒥᒃ ᐃᓅᓯᖃᕐᓂᐊᕐᒪᑕ.

• ᓘᑲᓯ ᓈᑯᓛᖅ: ᑲᑎᒪᔨᐅᖃᑕᐅᓚᐅᖅᑐᑦ ᑭᕙᓪᓕᕐᒥᑦ 
ᓇᖕᒥᓂᖅ ᐃᖅᑲᓇᐃᔭᖅᑎᖃᖅᑐᓄᑦ 70-ᖏᓐᓂᑦ 
ᐊᒻᒪᓗ 80-ᖏᓐᓂᑦ - ᒪᐃᔭᐅᑉᓗᖓ ᓴᓪᓕᕐᒥᑦ. ᓘᑲᓯ 
ᖁᔭᓕᑦᑎᐊᖅᑐᖅ ᓄᑖᒥᒃ ᖃᐅᔨᒪᓂᕐᒥᒃ - ᑕᑯᒃᑲᓐᓂᕈᒪᔪᖅ 
ᑕᒪᑐᒥᙵᑦ ᐊᒻᒪᓗ ᑲᑎᒪᔾᔪᑎᒋᒃᑲᓐᓂᕐᓗᒍ. 

 ᐹᑐᕆᒃ ᑭᐅᔪᖅ: ᖁᔭᓐᓇᒦᒃ ᓘᑲᓯ: ᐸᕐᓇᐃᒋᐊᕐᓂᕐᒥᒃ 
ᐱᒋᐊᕌᖓᑉᑕ, ᑖᒻᓇ ᐊᒃᑐᖅᓯᓂᖃᖁᑉᓗᒍ, 
ᐱᒻᒪᕆᐅᓚᐅᖅᑐᖅ ᓄᓇᓕᖕᒥᐅᓂᒃ ᐃᓚᐅᔪᖃᕐᒪᑦ. 
ᒪᐃᔭᐃᑦ, ᑎᑎᕋᖅᑎ ᐊᒻᒪᓗ ᑭᒡᒐᖅᑐᐃᔪᑦ 
ᐅᒪᔪᓕᕆᔨᐊᓛᒃᑯᓐᓂᑦ - ᐱᒻᒪᕆᐅᓚᐅᖅᑐᖅ 
ᓄᓇᓕᖕᒥᐅᑦ ᐃᓚᐅᑎᓪᓗᒋᑦ. ᖁᕕᐊᓇᖅᑐᖅ 
ᑐᓴᖅᖢᓂ ᐱᑦᑕᐅᒋᔭᐅᓂᖓ.

• ᓲᕕᐊ ᒍᕌᓐᓰᓄ: ᐊᔾᔨᖏᓐᓂᒃ ᐅᖃᖅᑐᖓ ᐲᑕᐅᑉᓗ 
ᓘᑲᓯᐅᑉᓗ ᐅᖃᖅᑕᖏᓐᓂᑦ: ᑐᓵᔪᒪᓐᓇᖅᑐᒻᒪᕆᐊᓘᖅᑲᐅᔪᖅ 
ᐊᒻᒪᓗ ᐊᖏᔪᒥᒃ ᐃᓕᑦᑎᑉᓗᖓ. ᐊᓯᐊᓂᒃ 
ᐆᒻᒪᖅᑯᑎᓕᕆᓂᕐᒧᑦ ᑲᑎᒪᑎᑦᑎᒃᑲᓐᓂᖁᔨᔪᖅ 
ᐅᖃᐅᓯᕆᓗᒋᓪᓗ ᒪᓕᒐᓕᕆᓂᐅᔪᖅ - ᐱᐅᓇᔭᖅᑐᖅ 
ᐃᓕᑦᑎᓗᓂ ᖃᓄᐃᓕᐅᕆᐊᖃᕐᓂᐅᔪᒥᒃ ᐊᒻᒪᓗ 
ᐊᕙᑎᓕᕆᔨᒃᑰᕆᐊᖃᕐᓂᕐᒧᑦ/ᓄᓇᕗᒻᒥ ᐸᕐᓇᐃᔨᒃᑯᑦ. 

• ᐃᐅᕆᓐ ᓯᑑᐊᑦ: ᐊᔾᔨᒌᙱᑦᑐᓄᑦ ᐊᒥᓱᓄᑦ 
ᑲᑎᒪᔪᓄᙵᐅᖃᑦᑕᖅᑐᖓ - ᑖᒻᓇ ᐱᐅᓛᖑᖃᑕᐅᔪᖅ 
ᑲᑎᒪᔭᖅᑐᕐᕕᒋᓯᒪᔭᒻᓄᑦ, ᑕᐃᒪᓐᓇ ᑕᑯᒃᑲᓐᓂᕈᒪᔪᖓ 
ᐊᓯᖏᓐᓂᑦ. ᐋᖅᑭᒃᓱᐃᔪᑦ ᖁᕕᐊᒋᔭᐅᔪᑦ 

• ᕼᐃᐅ ᕼᐊᖅᐱ: ᐊᖏᕈᑎᖃᓚᐅᖅᑐᖅ ᖃᐃᓂᐊᕋᒥ, 
ᐃᑲᔪᖅᑐᐃᔪᖅ ᑕᐃᒪᓐᓇᐃᑦᑐᒥᒃ ᑲᑎᒪᓂᕐᒥᑦ, ᐊᒥᓱᓂᒃ 
ᐊᑐᖅᑐᓂᒃ ᑐᑭᓯᐅᒪᔾᔪᑎᑕᖃᖅᑐᖅ ᐊᒻᒪᓗ ᐱᐅᔪᓂᒃ 
ᐊᖏᔪᒥᒃ ᑐᑭᓯᐅᒪᔾᔪᑎᓂᒃ ᐱᑉᓗᓂ. ᐅᖃᕈᒪᔪᖅ 
ᐅᒪᔪᓕᕆᔨᐊᓛᒃᑯᑦ ᐃᑲᔪᕈᖕᓇᕐᒪᑕ ᐱᓕᕆᐊᖑᖃᑦᑕᕐᓂᕐᒥᑦ, 
ᐊᓄᕆᒥᑦ ᐆᒻᒪᖅᑯᑎᓕᐅᕈᑎᓂᒃ. ᐅᒪᔪᓕᕆᔨᐊᓛᒃᑯᑦ 
ᐃᑲᔪᕈᖕᓇᖅᑐᑦ ᐱᓕᕆᐊᖑᖃᑦᑕᕐᓂᖏᓐᓄᑦ - ᖃᐅᔨᒋᐊᕐᓗᒋᑦ 
ᐅᒪᔪᓕᕆᔨᐊᓛᒃᑯᑦ ᐃᑲᔪᕈᖕᓇᕐᒪᖔᑕ ᐱᓕᕆᐊᕐᒥᑦ. ᐊᖏᔪᒥᒃ 
ᐃᓕᑦᑎᔪᖅ ᐊᒻᒪᓗ ᐱᑕᖃᐅᒃᑲᓐᓂᖁᔨᑉᓗᓂ ᓯᕗᓂᒃᓴᒥᑦ

• ᐸᐅᓕ ᐅᑲᓕᖅ: ᖃᐅᔨᒪᖁᔨᔪᖅ, ᑕᑯᔭᕋ ᓯᕗᓪᓕᖅᐸᐅᔪᖅ 
ᐱᕕᖃᕐᓂᖅ. ᑕᒡᕙᙵᑦ, ᓯᕗᒻᒧᒃᑕ, ᐃᓕᑦᑎᕝᕕᒋᓗᒍ, 
ᐊᑐᕐᓗᒍ ᐊᒻᒪᓗ ᓄᓇᑉᓯᖕᓄᐊᕐᓗᒍ. ᐆᒻᒪᖅᑯᑎ 
ᓄᖅᑲᔾᔮᙱᑦᑐᖅ ᓄᓇᓖᑦ ᓯᕗᒻᒧᒋᐊᖅᐸᑕ ᐊᒻᒪᓗ 
ᐊᑐᖁᕙᕋ ᐃᓕᖕᓄᑦ ᐃᑲᔪᐃᓂᖃᕐᓂᐊᕐᓗᒍ.

• ᑲᓛᔅ ᑐᐊᕆᖕ: ᖁᔭᓐᓇᒦᒃ ᐋᖅᑭᒃᓱᐃᓚᐅᖅᑐᑦ 
ᐃᓚᐅᑎᑕᐅᓚᐅᕋᒪ. ᐋᖅᑭᐅᒪᑦᑎᐊᖅᑐᖅ, ᓯᕗᓕᐅᖅᑎᐅᓂᖅ, 
ᑕᑯᖅᑲᐅᔭᕋ ᐃᓅᕕᖕᒥᑦ ᐆᒻᒪᖅᑯᑎᓕᕆᓂᕐᒧᑦ 
ᑲᑎᒪᓂᖅ ᐱᒋᐊᕐᓂᖓ ᐅᖅᓱᐊᓗᖕᒥᑦ ᐊᒻᒪᓗ ᐅᖅᓱᕐᒥᑦ 
ᐊᓯᐊᙳᖅᖢᓂᓗ ᐋᖅᑭᐅᒪᓂᖓ ᐱᒋᐊᕐᓂᕐᒧᑦ 
ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ ᐆᒻᒪᖁᑎᓕᕆᔪᑦ 
ᑲᒻᐸᓂᓂᑦ; ᐊᓯᐊᙳᖅᑐᖅ ᐆᒻᒪᖅᑯᑎᒥᑦ ᓄᓇᒥᑦ 
ᐱᑉᓗᓂ ᐱᖃᑦᑕᓕᕐᓗᓂ ᕿᓚᖕᒥᑦ.

• ᐹᑐᕆᒃ ᑕᒍᕐᓈᖅ: 50 – 60 ᐅᑭᐅᑦ ᐊᓂᒍᖅᑐᓂᑦ - 
ᐃᒡᓗᒥᐅᑕᐅᖃᑦᑕᓚᐅᖅᑐᒍᑦ - ᖁᓪᓕᕐᒥᒃ ᐊᑐᖅᖢᑕ 
ᐆᓇᖅᑎᑦᑎᖃᑦᑕᓚᐅᖅᑐᖅ, ᐅᑉᓗᒥᐅᓕᖅᑐᒧᐊᖅᖢᑕ. 
ᐊᔪᕐᓇᒐᓚᒃᑐᖅ ᐱᓗᒍ, ᐋᖅᑭᐅᒪᑦᑎᐊᑯᓘᔭᕐᓂᖏᑦ ᐊᒻᒪᓗ 
ᑲᑉᐳᔾᔭᓅᖅᑐᑦ - ᐊᑐᖅᑎᐅᔪᒍᑦ, ᐃᓅᑉᓗᑕ ᐊᔪᕆᓴᕋᐃᑦᑐᒍᑦ 
- ᐊᔪᕆᑦᑐᖕᓇᖅᑐᒍᑦ ᐊᕙᑎᒥᒃ ᐊᒻᒪᓗ ᐅᒃᑯᐃᖓᑉᓗᑕ 
ᑲᑉᐳᔾᔭᓅᖅᑐᓄᑦ. ᐹᑐᕆᒃ ᑕᒍᕐᓈᖅ: ᑖᒻᓇ ᓯᕗᓪᓕᖅᐹᕆᔭᕗᑦ 
- ᖁᕕᐊᓱᒃᑐᒍᑦ ᐅᕙᑉᑎᖕᓄᑦ ᑭᐅᔾᔪᑕᐅᔪᓂᒃ, ᑕᒪᓐᓇ 
ᐱᓇᔭᙱᑦᑕᕗᑦ ᑮᓇᐅᔭᖃᖅᑎᑕᐅᙱᒃᑯᑉᑕ, ᖁᔭᓐᓇᒦᖅᑕᕗᑦ 
ᑮᓇᐅᔭᖃᖅᑎᑦᑎᔪᑦ ᓯᕗᓪᓕᖅᐹᒥᑦ ᑭᕙᓪᓕᕐᒥᑦ 
ᐆᒻᒪᖅᑯᑎᓕᕆᓂᕐᒧᑦ ᑲᑎᒪᓂᕐᒧᑦ. ᐊᓕᐊᓇᐃᒋᔭᕗᑦ 
ᑮᓇᐅᒃᑯᑦ ᐃᑲᔪᖅᑕᐅᓂᕆᔭᕗᑦ ᑮᓇᐅᔭᖃᖅᑎᑦᑎᔪᓂᒃ.

• ᒫᑕ ᓕᓐᓂᐅ: ᑕᒪᓐᓇ ᐅᑭᐅᓗᒃᑖᕐᒧᑦ ᐱᓕᕆᐊᖑᓚᐅᖅᑐᖅ. 
ᐊᔪᕐᓇᒐᓚᓚᐅᖅᑐᖅ ᐃᓄᐃᑦ ᑲᑎᒪᓂᕐᒧᙵᐅᑎᓐᓂᐊᕐᓗᒋᑦ 
- ᑭᓯᐊᓂ ᑭᑐᓗᒃᑖᑦ ᐅᕙᑉᑎᖕᓂᑦ ᖃᐅᔨᑎᑦᑎᓚᐅᖅᑐᑦ 
ᐊᓕᐊᓇᐃᒍᓱᓚᐅᖅᑐᑦ ᖃᐃᔪᖕᓇᕐᒪᑕ. ᖁᔭᓐᓇᒦᖅᑕᕗᑦ 
ᑭᑐᓗᒃᑖᑦ ᐅᖃᓗᒡᕕᒋᓚᐅᖅᑕᕗᑦ ᐱᔪᒪᓚᐅᕐᒪᑕ 
ᐊᒻᒪᓗ ᖁᕕᐊᓱᒃᖢᑎᒃ ᓄᓇᕗᒻᒧᙵᐅᔪᖕᓇᓚᐅᕐᒪᑕ 
ᑎᓯᐱᕆᒥᑦ. ᐊᒻᒪᓗ ᖃᐅᔨᑉᓗᑎᒃ ᖃᓄᐃᒻᒪᖔᑦ 
ᐃᒃᑮᕐᓇᖅᑐᒥᑦ ᐊᒻᒪᓗ ᐊᔪᕐᓇᕐᓂᖃᖅᑐᓂᑦ ᓄᓇᓕᖕᓄᑦ. 
ᑕᒪᓐᓇ ᐱᓕᕆᐊᕆᒃᑲᓐᓂᕈᒪᑦᑎᐊᖅᑕᕗᑦ. 

• ᐋᓐᑐᕆᐋᓐ ᓚᓯᐅ: ᐊᖏᔪᒥᒡᓗ ᐃᓕᑦᑎᑉᓗᖓ, 
ᖁᔭᓐᓇᒦᒃ ᖃᐃᓚᐅᕋᑉᓯ. 

• ᕈᐊᐳᑦ ᑳᓂᓕ: ᖁᔭᓐᓇᒦᒃ ᓄᓇᓕᓗᒃᑖᑦ. ᐱᓗᐊᖅᑐᒥᑦ 
ᑭᕙᓪᓕᕐᒥᑦ ᓄᓇᓕᖕᒥᐅᑕᐃᑦ, ᑕᒪᓐᓇ ᐃᓕᑉᓯᖕᓂᑦ 
ᐱᔾᔪᑎᖃᓚᐅᖅᑐᖅ. ᐅᖃᓪᓚᒃᑎᑦᑎᐊᕙᖃᖅᑲᐅᔪᒍᑦ. 
ᐃᖢᐊᖅᓴᐃᔨᐅᓂᕐᒧᑦ ᐃᓕᑕᕆᔭᐅᔾᔪᑎᖃᖅᑐᒃᓴᐅᔫᒐᓗᐊᑦ 
ᑭᓯᐊᓂ ᖃᐅᔨᒪᓂᖃᙱᑦᑐᑦ ᐱᖅᑯᓯᑉᑎᖕᓂᑦ ---
ᑕᑯᔪᑦ ᐊᒥᓱᓂᒃ ᐅᑭᐅᖅᑕᖅᑐᒥᑦ ᐊᔪᙱᓐᓂᖃᖅᑐᓂᒃ 
---ᑐᓴᖅᑐᑦ ᐊᖏᔪᒥᒃ ᐊᓯᖏᓐᓂᒃ ᐱᓕᕆᖃᑎᒌᓂᒃ 
ᐃᓚᐅᔪᓂᑦ - ᓴᒃᑯᒃᑯᑦ, ᑭᕙᓪᓕᕐᒥᑦ ᐃᓄᐃᑦ 
ᑲᑐᔾᔨᖃᑎᒌᒃᑯᑦ. ᐃᓚᐅᑎᑦᑎᔪᒪᔪᒍᑦ ᐊᓯᖏᓐᓂᑦ - 
ᐊᒡᓃᑯᒃᑯᑦ ᐊᓯᖏᓪᓗ ᐱᓕᕆᐊᕐᒧᑦ ᐱᓕᕆᖃᑎᒋᔭᐅᔪᑦ. 
ᐃᓚᐅᖃᑕᐅᖁᔭᕗᑦ ᑭᖑᓪᓕᕐᒥᑦ ᑲᑎᒪᓂᕐᒥᑦ. 

ᓘᑲᓯ ᓈᑯᓛᖅ ᐅᒪᔪᓕᕆᔨᐊᓛᒃᑯᓐᓄᑦ ᑲᑎᒪᔨ ᐊᐃᕖᑦ ᐆᒪᔪᓕᕆᔨᐊᓛᒃᑯᑦ

ᕼᐃᐅᕆ ᐊᒡᒐᒃ ᐃᒃᓯᕙᐅᑕᖅ ᐊᕿᒡᒋᖅ ᐅᒪᔪᓕᕆᔨᐊᓛᒃᑯᑦ

ᑕᒡ ᒪᒃᓚᐅᕆᑎ ᐊᔾᔨᓕᐅᕆᔨ ArcTech Design & Services

ᑖᒥᔅ ᐊᓕᑲᓱᐊᖅ ᐃᒃᓯᕙᐅᑕᖅ ᐊᕐᕕᐊᑦ ᐅᒪᔪᓕᕆᔨᐊᓛᒃᑯᑦ

ᐊᐃᒥ ᐸᑦᑐᖑᔭᒃ 
ᑕᒍᕐᓈᖅ

ᐅᒪᔪᓕᕆᔨᐊᓛᒃᑯᓐᓄᑦ ᐊᐅᓚᑦᑎᔨᒧᑦ ᐃᑲᔪᖅᑎ ᖃᒪᓂᑦᑐᐊᕐᒥᑦ ᐅᒪᔪᓕᕆᔨᐊᓛᒃᑯᑦ

ᑎᒧᑎ ᐃᕕᐅᖅ ᑲᑎᒪᔩᑦ ᖃᒪᓂᑦᑐᐊᕐᒥᑦ ᐅᒪᔪᓕᕆᔨᐊᓛᒃᑯᑦ

ᐹᐳᕋ ᒍᕇ ᐊᕙᑎᓕᕆᓂᕐᒧᑦ ᖃᐅᔨᓴᐃᔨ, 
Northern REACHE Program

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ 
ᓴᓗᒪᔪᒥᒃ ᐆᒻᒪᖅᑯᑎᓕᕆᔨᒃᑯᑦ, CIRNAC

ᐋᓐᑐᕆᐋᓐ ᓚᓯᐅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄ ᐊᐅᓚᑦᑎᔨ

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᒃ

ᔨᐊᓂᕗ ᐃᐱᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᑐᓴᐅᒪᑎᑦᑎᓂᕐᒧᑦ ᑲᒪᔨ

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᒃ

ᑑᒻᒪ ᓇᑦᓯᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓯᓚᐅᑉ 
ᐊᖏᓗᐊᖏᒋᐊᖅᑎᑦᑎᓂᕐᒧᑦ ᑲᒪᔨ

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᒃ

ᔭᑭᓕᓐ ᑏᓗ ᑮᓇᐅᔭᖃᖅᑎᑦᑎᓂᕐᒧᑦ ᐊᐅᓚᑦᑎᔨ ᑲᑐᔾᔨᖃᑎᒌᑦ ᑲᓇᑕᒥᑦ ᓄᓇᓕᖕᓂᑦ

ᑕᐃᕕᑎ ᕗᕋᑦᓕᓐ ᐊᐅᓚᑦᑎᔨ, ᓄᓇᓕᖕᒥᑦ ᐱᕙᓪᓕᐊᔪᓕᕆᓂᖅ ᓄᓇᕗᒻᒥ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ

ᒌᑉ ᖃᕐᓕᒃ ᓄᓇᕗᒻᒥ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ

ᕌᐳᑦ ᑳᓂᓕ ᐊᖓᔪᖅᑳᖅ, ᑭᕙᓪᓕᕐᒥᑦ ᓄᓇᓕᖕᓂᑦ 
ᐊᐅᓛᖅᑎᑦᑎᓂᕐᓄᑦ

ᓄᓇᕗᒻᒥ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ

ᑖᒥ ᐳᕉᔅ ᓄᓇᕗᒻᒥ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᑦ

ᑲᓛᔅ ᑐᐊᕆᖕ ᐊᖓᔪᖅᑳᖅ Green Sun Rising Inc

ᐹᑉ ᓕᐊᓄᑦ ᒪᐃᔭ ᕼᐊᒻᓚᑦ ᐊᕐᕕᐊᓂ

ᕆᑦᓱᑦ ᐊᖅᓴᕐᓂᖅ ᒪᐃᔭ ᕼᐊᒻᓚᑦ ᖃᒪᓂᑦᑐᐊᖅ

ᓯᐅᑕᓐ ᑑᕆ ᕼᐋᒻᓚᒃᑯᓐᓄᑦ ᑎᑎᕋᖅᑎ ᕼᐊᒻᓚᑦ ᖃᒪᓂᑦᑐᐊᖅ

ᐋᓐᔨᓖᓐ ᓯᒥᒃ ᕼᐋᒻᓚᒃᑯᓐᓄᑦ ᑲᑎᒪᔨ ᕼᐋᒻᓚᒃᑯᑦ ᐃᒡᓗᓕᒑᕐᔪᖕᒥᑦ

ᔮᓂᔅ ᐊᒡᒐᒃ ᕼᐋᒻᓚᒃᑯᓐᓄᑦ ᑲᑎᒪᔨ ᕼᐋᒻᓚᒃᑯᑦ ᐃᒡᓗᓕᒑᕐᔪᖕᒥᑦ

ᐃᓚᐅᔪᑦ

ᓄᐊ ᑲᓪᓚᒃ ᕼᐋᒻᓚᒃᑯᓐᓄᑦ ᑲᑎᒪᔨ ᕼᐊᒻᓚᑦ ᓴᓪᓕᖅ

ᐅᐃᓕ ᓇᑯᓛᖅ ᒪᐃᔭ ᕼᐊᒻᓚᑦ ᓴᓪᓕᖅ

ᒪᐃᒃ ᓲᓪᑕᐃᔅ ᕼᐋᒻᓚᒃᑯᓐᓄᑦ ᑲᑎᒪᔨ ᑲᖏᖅᖠᓂᕐᒥᑦ ᕼᐋᒻᓚᒃᑯᑦ

ᒧᐊᒋᓐ ᒪᒃᕘᓴᓐ ᕼᐋᒻᓚᒃᑯᓐᓄᑦ ᑎᑎᕋᖅᑎ ᑲᖏᖅᖠᓂᕐᒥᑦ ᕼᐋᒻᓚᒃᑯᑦ

ᐴᓯ ᖃᑉᓗᓈᖅ ᒪᐃᔭ ᕼᐋᒻᓚᒃᑯᑦ ᑎᑭᕋᕐᔪᐊᕐᒥᑦ

ᐃᐅᕆᓐ ᓯᑑᐊᑦ ᑲᑎᒪᔨ ᓄᓇᖃᖅᑳᖅᑐᓄᑦ ᓴᓗᒪᔪᒥᒃ 
ᐆᒻᒪᖅᑯᑎᒧᑦ ᑲᑐᔾᔨᖃᑎᒌᑦ

ᐄᔭᓐ ᓲᓪᑕᓐ ᐊᖓᔪᖅᑳᖅ, ICE Network ᓄᓇᖃᖅᑳᖅᑐᓄᑦ ᓴᓗᒪᔪᒥᒃ 
ᐆᒻᒪᖅᑯᑎᒧᑦ ᑲᑐᔾᔨᖃᑎᒌᑦ

ᔮᒃᓴᓐ ᓕᓐᑎᐅᓪ ᓇᖕᒥᓂᖃᖅᑐᖅ/ᐊᐅᓚᑦᑎᔨ JL Repair Solar Power Sales

ᐹᑐᕆᒃ ᑕᒍᕐᓈᖅ ᐊᖓᔪᖅᑳᖅ ᑭᕙᓪᓕᕐᒥᑦ ᓇᖕᒥᓂᖃᖅᑐᓄᒃ ᑲᑐᔾᔨᖃᑎᒌᑦ

ᕗᕋᓂᑲ ᑳᓂᓕ ᐃᑲᔪᖅᑎ ᑭᕙᓪᓕᕐᒥᑦ ᓇᖕᒥᓂᖃᖅᑐᓄᒃ ᑲᑐᔾᔨᖃᑎᒌᑦ

ᑮᑦ ᑳᓕᔪ ᑐᑭᒧᐊᒃᑎᑦᑎᔨ ᑭᕙᓪᓕᕐᒥᑦ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᓂᖅ

ᐳᕋᓐᑕ ᒨᓱ ᑐᑭᒧᐊᒃᑎᑦᑎᔨ ᒨᓱᒃᑯᑦ ᓇᖕᒥᓂᓕᖕᓄᑦ ᐃᑲᔪᐃᓂᕐᒧᑦ 
ᐱᔨᑦᑎᕋᐃᔨᒃᑯᑦ

ᕼᐃᐅ ᕼᐊᖅᐱ ᐆᒪᔪᓕᕆᔨᐊᓛᒃᑯᓐᓄᑦ ᑲᑎᒪᔨ ᓇᐅᔭᑦ ᐆᒪᔪᓕᕆᔨᐊᓛᒃᑯᑦ

ᒥᐅᕆ ᑐᒃᑐᕐᔪᒃ ᐆᒪᔪᓕᕆᔨᐊᓛᒃᑯᓐᓄᑦ ᑲᑎᒪᔨ ᓇᐅᔭᑦ ᐆᒪᔪᓕᕆᔨᐊᓛᒃᑯᑦ

ᓯᑳᑦ ᒫᑦᑎᐅᔅ ᐊᖓᔪᖅᑳᑉ ᑐᒡᓕᖓ NRStor Inc.

ᓯᕚᓂ ᑦᓱᑖᓕᐊ ᐊᐅᓚᑦᑎᔨ ᓱᓇᑐᐃᓐᓇᓕᐅᕆᓂᕐᒧᑦ 
ᐊᒻᒪᓗ ᓄᓇᓕᖕᒥᑦ ᐱᓕᕆᖃᑎᒌᒃᑐᓄᑦ

NRStor Inc.

ᑎᐅᕆᓐ ᓂᑯᓪ ᑲᑎᒪᔨ ᓄᓇᕗᒻᒥ ᒥᑦᑕᕐᕕᓕᕆᔨᒃᑯᑦ

ᑲᐅᔪᓪ ᑕᑦᑐᐃᓂᖅ ᓇᖕᒥᓂᖃᕐᓂᕐᒧᑦ ᐅᖃᐅᔾᔨᔨ, 
ᓂᐅᕕᐊᓴᒃᓂᒃ ᒪᖃᐃᓐᓂᖅ

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᑦ

ᐱᐅᓪ ᐅᐃᓕᐊᒻᔅ ᐊᖓᔪᖅᑳᖅ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑲᑐᔾᔨᖃᑎᒌᑦ

ᓲᕕᐊ ᒍᕌᓐᓰᓄ ᐊᐅᓚᑦᑎᔨ, ᐊᒃᑐᖅᓯᓂᕐᒥᒃ ᖃᐅᔨᓴᐃᓂᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ

ᒨᐊᕇᓐ ᑖᐸᑕᐃ ᐊᐅᓚᑦᑎᔨ, ᓇᖕᒥᓂᖃᕐᓂᕐᒧᑦ ᐱᕙᓪᓕᐊᔪᓕᕆᔨ Peter’s Expediting Ltd

ᐲᑕ ᑖᐸᑕᐃ ᐊᖓᔪᖅᑳᖅ Peter’s Expediting

ᕌᐳᑦ ᑯᒃ ᐱᓕᕆᔨᓄᑦ ᓯᕗᓕᐅᖅᑎ, ᓴᓗᒪᔪᒥᒃ 
ᐆᒻᒪᖅᑯᑎᓕᕆᓂᖅ ᐊᒻᒪᓗ ᐱᖁᑏᑦ

POLAR

ᑭᐊᓐᑦ ᕼᐊᐃᕐᕈᐃᒃ ᓯᕿᓂᕐᒥᑦ ᐆᒻᒪᖅᑯᑎᓂᒃ ᓂᐅᕕᐊᒃᓴᐃᑦ Powertec Solar Inc 

ᐳᕉᓅ ᐳᕆᐅᕋ ᐊᖓᔪᖅᑳᖅ ᐆᒻᒪᖅᑯᑎᓕᕆᔨᒃᑯᑦ

ᓰᓚ ᐸᐸ ᐊᖓᔪᖅᑳᖅ, ᐃᓱᒪᑕᐅᓃᑦ ᑲᒪᔭᖏᓐᓄᑦ ᐆᒻᒪᖅᑯᑎᓕᕆᔨᒃᑯᑦ

ᔭᐃᒥ ᕕᓕᐅᕆᑎ ᐊᖓᔪᖅᑳᑉ ᑐᒡᓕᖓ ᐆᒻᒪᖅᑯᑎᓕᕆᔨᒃᑯᑦ

ᐱᓖᓐ ᑦᓯᔅᓚᑦ ᐱᓕᕆᐊᖑᖃᑦᑕᖅᑐᓄᑦ ᐊᐅᓚᑦᑎᔨ ᓴᒃᑯ ᑯᐊᐳᕇᓴᒃᑯᑦ 

ᐱᐊᓐ ᐸᐅᕗ ᐊᖓᔪᖅᑳᑉ ᑐᒡᓕᖓ Solvest 

ᐋᓐᑐᓂ ᒨᑯᕆᑎ-ᑐᑐ ᐊᖓᔪᖅᑳᖅ - ᐊᖓᔪᖅᑳᑉ ᑐᒡᓕᐊ 
ᐊᒻᒪᓗ ᓱᓇᑐᐃᓐᓇᓄᑦ ᐊᐅᓚᑦᑎᔨ

Top Notch Services – AV Nunavut Fuels Inc

ᐱᐅᕐ ᕆᕚᑦ ᐃᓱᒪᑕᓄᑦ ᐃᒃᓯᕙᐅᑕᖅ TUGLIQ Energy Corp.

ᕈᐊᐳᑦ ᐃᓄᐊᐱᒃ ᑲᑎᒪᔩᑦ ᑎᑭᕋᕐᔪᐊᕐᒥᑦ ᐆᒪᔪᓕᕆᔨᐊᓛᒃᑯᑦ

ᒫᑕ ᓕᓂᐅ ᑲᒪᔨ, ᐊᑐᖅᑕᐅᒃᑲᓐᓂᕈᖕᓇᖅᑐᓂᒃ 
ᐆᒻᒪᖁᑎ - ᐅᑭᐅᖅᑕᖅᑐᖅ

WWF-Canada

ᐸᐅᓕ ᐅᑲᓕᖅ ᐊᖓᔪᒃᖠᖅ ᐅᖃᐅᔾᔨᔨ, 
ᐅᑭᐅᖅᑕᖅᑐᒥᑦ ᐸᐸᑦᑎᔨᒃᑯᑦ

WWF-Canada

ᒪᐃᑯᓪ ᕈᐊᔅ ᐱᓕᕆᕝᕕᒡᔪᐊᕐᒥᑦ ᖃᐅᔨᓴᐃᓂᕐᒧᑦ 
ᐃᒃᓯᕙᐅᑕᕆᔭᐅᔪᖅ ᐅᐊᖕᓇᖓᓂᑦ 
ᓄᑖᓂᒃ ᐆᒻᒪᖅᑯᑎᓕᕆᓂᖅ

ᔫᑳᓐ ᓯᓚᑦᑐᖅᓴᕐᕕᒡᔪᐊᖅ




